
Nunatta karsiata 2008-imut naatsorsuutaasa Inatsisartuni akuerineqarnissaat pillugu 
Inatsisartut aalajangiiffigisassaattut siunnersuut

pillugu

Kukkunersiuinermut Ataatsimiititaliap

ISUMALIUTISSIISSUTAA

Siunnersuutip aappassaaneerneqarnerani saqqummiunneqartoq

Kukkunersiuinermut Ataatsimiititaliaq suliarinninnermini makkuninnga inuttaqarpoq:

Inatsisartunut ilaasortaq Olga P. Berthelsen, Inuit Ataqatigiit, Siulittaasoq 
Inatsisartunut ilaasortaq Andreas Uldum, Demokraatit, Siulittaasup tullia 
Inatsisartunut ilaasortaq Anders Olsen, Inuit Ataqatigiit 
Inatsisartunut ilaasortaq Kristian Jeremiassen, Siumut
Inatsisartunut ilaasortaq Doris Jakobsen, Siumut

Tamatuma saniatigut ataatsimiititaliap sulinerani makku peqataasimapput:
Inatsisartunut ilaasortaq Knud Kristiansen, Atassut, Siulittaasutut 
Inatsisartunut ilaasortaq Naja Petersen, Atassut, Siulittaasutut 
Inatsisartunut ilaasortaq Jane Petersen, Inuit Ataqatigiit 
Inatsisartunut ilaasortaq Bitten Høegh-Dam, Siumut 

Kukkunersiuinermut  Ataatsimiititaliap  siullermeerinerup  kingorna  siunnersuut  siuliani 
taaneqartoq misissorpaa. 

1. Aallaqqaasiut
Ukiumut  aningaasanut  inatsiseqarfiusumut  2008-imut  Landskarsip  naatsorsuutai  2009-imi 
ukiakkut ataatsimiinnermi Aningaasanut Naalakkersuisumit saqqummiunneqarput. 
Naatsorsuutinut ilaapput Pingaarnertut naatsorsuutit aammalu ilanngussaq 1-itut mappersagaq 
nassuiaatinik imalik. Pingaarnertut naatsorsuutini ilaapput nalunaarut, naatsorsuutit atsiornik-
kut  uppernarsarneqarnerat,  naatsorsuutit  kukkunersiuisunit  atsiornikkut  uppernarsarneqar-
nerat,  naatsorsuuserinermi periaaseq atorneqartoq, ukiumi angusat nalunaarsorsimaffiat,  31. 
december 2008-imi oqimaaqatigiisitsineq, ukiuni kingullerni pingasuni angusat nalunaarsor-
simaffiat kiisalu pisussaaffigilersinnaasat. 
Mappersakkap nassuiaatinik imallip  naatsorsuutinullu ilanngussaq 1-imik ilallip imarai:

 2008-imi aningaasaliissutinut atukkanullu takussutissiaq
 Ukiut naatsorsuusiorfiusut 2006, 2007 aamma 2008-ip imminnut sanilliunneqarnerat
 Suliassaqarfinni ataasiakkaani angusat nalunaarsorsimaffiat.
 Sanaartugassanut Iluarsagassanullu Aningaasaateqarfik
 Killiffimmut nassuiaatit. 

Kontoni pingaarnerni ataasiakkaani aningaasaliissutit atuinerillu akornanni 2 %-inik imaluun-
niit  kr.  200.000-inik  amerlanerusunik  nikingasoornerni  naatsorsuutitigut  nassuiaasiortoqar-
tarnera  aalajangersimasumik  periaaserineqarpoq.  Ukioq  manna  nassuiaatinik  taamaattunik 
Kukkunersiuinermut ataatsimiititaliaq aamma tigusaqarpoq. 

Suliffeqarfiit  namminersortitat  Namminersorlutik  Oqartussat  ataanni  Naalakkersuisoqarfiit 
susassaqartut  ataanniipput.  Taamaattumik  suliffeqarfiit  namminersortitat  naatsorsuutaat 
Landskarsip naatsorsuutaannut ilaatinneqarput. Namminersorlutik Oqartussat kukkunersiuisui 
naalagaaffimmit  akuerisaasut  naatsorsuutinut  atugassanik  nalunaarusiorput.  Aammattaaq 
Ataatsimiititaliamit  qinnuigineqarnermikkut  kukkunersiuisut  nalunaarusiaannut  Naalakker-
suisut  oqaaseqaateqarput.  Ataatsimiititaliap  qinnuiginnissutaa  Naalakkersuisullu  tamatu-
munnga  oqaaseqaataat  isumaliutissiissummut  matumunnga  ilanngussaq  1-tut  aammalu 
ilanngussaq 2-tut ilanngunneqarput.

Namminersornerullutik  Oqartussat  naatsorsuuseriveqarnerat  il.il.  pillugit  Inatsisartut 
inatsisaannut naapertuuttumik eqqortumik takussutissiisunik ukiumoortumik naatsorsuutinik 
suliarinninnissaq  saqqummiussinissarlu  Naalakkersuisut  akisussaaffigaat.  Akisussaaffimmut 
tassunga ilaapput suliffiup iluani nakkutilliinernik, ukiumoortumik naatsorsuutinik kukkusu-
mik  paasissutissiissutinik  annertuunik  imaqanngitsunik  kukkusumillu  paasissutissiisoqarsi-
mappat peqquserluuteqarneq kukkussuteqarnerluunniit apeqqutaatinnagit eqqortumik takutit-
sisuusunik suliaqarnissamut saqqummiinissamullu pingaarutilinnik ilusilersuineq,  atuutsitsi-
lerneq  attassiinnarnissarlu  kiisalu  naatsorsuuserinermi  periaatsinik  naleqquttunik 
toqqaallunilu  atuinissaq  aammalu  pissutsinut  naapertuuttumik  naatsorsuuserinikkut 
missingersuinermik ingerlatsinissaq.

Aningaasaqarnermut  Naalakkersuisup  saqqummiussissutimini  erseqqissaatigaa  2008-imut 
naatsorsuutit  kukkunersiuisunit  oqaaseqarfigineqarsimammata  taamaallaat  ataasiinnarmik 
nangaanartoqartinneqarlutik,  akileraarutitigut  isertitassat  annertussusissaata  naatsorsorneqar-
nerat  pillugu,  kiisalu  akileraarutit  isertitatut  allattornerata  naatsorsorneranut  pingaartumillu 
piffissamik  inissitsiterinermut  attaveqartunit  nangaanartoqartitsineq  attuumassuteqarmat. 
Aningaasaqarnermut  Naalakkersuisup  aammattaaq  erseqqissaatigaa,  naatsorsuutini  aningaa-
sartuutit allat kukkunersiuisunit eqqortuutinneqarmata. 

Namminersornerullutik Oqartussat naatsorsuuseriveqarnerat il.  il.  pillugit  Inatsisartut inatsi-
saat  nr.  23,  3.  november  1994-imeersoq  naapertorlugu  aalajangersarneqarpoq,  ukiumut 

qaangiuttumut  naatsorsuusiornermut  atatillugu  kingusinnerpaamik  Inatsisartut  ukiaanerani 
ataatsimiinneranni  Naalakkersuisut  naatsorsuutinik  saqqummiussisassasut.  Nunatta  karsiata 
naatsorsuutaanik  saqqummiussisarneq  ukiaanerani  ataatsimiinnermi  siullermeerinissamut 
atatillugu naliginnaasumik periusaasarsimavoq. Taamaattorli 2008-mut naatsorsuutit ulloq 2. 
juli  2009  aatsaat  oqaaseqarfigineqarput,  matumalu  kingorna  Inatsisartunut  suliarineqar-
nissaminnut ingerlatinneqarlutik. 

2. Ataatsimiititaliap naatsorsuutinik suliarinninnera. 

2.1 Naatsorsuutit tunniunneqarnissaasa kinguaattoornerat. 
Qulaani taaneqartutut Nunatta karsiata naatsorsuutaanik upernaakkut ataatsimiinnermi siuller-
meerinermut  atatillugu  saqqummiussisarneq  naliginnaasumik  ileqquuvoq.  Ukioq  mannali 
eqqarsaatigalugu  ukiakkut  ataatsimiinnermi  tamanna  aatsaat  pivoq  siullermeerinninnermi 
ulloq 2. oktober 2009.

2008-mut  Nunatta  Karsiata  naatsorsuutaasa  kinguaattoornerat  pillugu  Kukkunersiuinermut 
Ataatsimiititaliap apeqquteqaata allaavigalugu, Aningaasaqarnermut Naalakkersuisoq nassui-
aavoq  kinguaattoorneq  arlalinnik  pissuteqartoq,  pissutaanerusulli  naatsumik  nassuiarlugit 
makkuupput: 

a) 2008-mi kontoni pingaarnerni suliassaqarfinnik allannguinerit 94-init ikinnerunngitsut 
ingerlanneqarsimapput.

b) Ukiaq 2008-mi akissarsialereriaaseq nutaaq eqqunneqarpoq.
c) 2008-mi  akileraartarnermut  aqutsisoqarfimmit  pisassarisat  tamaasa  kommuninit 

tiguneqarput.

Ataatsimiititaliap  qinnuiginnissutaa  Naalakkersuisullu  tamatumunnga  akissutaat  isumaliu-
tissiissummut matumunnga ilanngussaq 3-tut aammalu ilanngussaq 4-tut ilanngunneqarput.

Suliassaqarfinnik  allanngortiterinermut,  qarasaasiatigut  pitsanngorsaanerit  kiisalu  suliassa-
qarfinnik  tigusinernut  atatillugu  immikkut  ittumik  suliassanik  saqqummersoqarsinnaanera 
Kukkunersiusinermi ataatsimiititaliamit paasineqarsinnaavoq. Kinguaattoornermulli piffissaq 
kisiat  pissutaanerarlugu  Naalakkersuisut  nassuiaataat  ataatsimiititaliap  paasisinnaanngilaa. 
Namminersornerullutik  Oqartussat  annertunersaata  aaqqissuussaanikkut  allanngortiterneqar-
nera  pillugu  2007-imi  ukiaanerani  aalajangertoqarsimanera  ataatsimiititaliamit  ilisimane-
qarpoq. 

Allanngortiterinernut ingerlanneqartunut atatillugu annertuumik aaqqissuusisoqarnissaa  pisa-
riaqarsimasoq  Naalakkersuisut  namminneq  oqaatigaat.  Ilanngulluguttaaq  Naalakkersuisunit 
oqaatigineqarpoq,  suliassaqarfinnik  allanngortiterinernut   atatillugu  pilersaarusiornerup 
amigaataasup kingunerisimagaa annertuumik nalunaarsuinermi kukkusoqarnera. Akileraaru-
tinik  akiligassanik  utertitsiniartarnerup kiisalu  kommunini  akiliisitsiniartarnerup  tiguneqar-
neranut  atatillugu pisariaqarsimavoq annertungaatsiartumik  aaqqissuussisoqarnissaa tassami 
qarasaasiatigut  atortut  tiguneqarsimasut  amigaatilerujussuullutillu  kukkunilerujussuummata 
ilanngulluguttaaq Naalakkersuisunit oqaatigineqarpoq. 

Ajornartorsiutit  taakku  tullianik  naatsorsuutinik  saqqummiussisoqartinnagu  aaqqinneqar-
simanissaat, taamaalilluni Inatsisartut upernaakkut ataatsimiinneranni naatsorsuutinik siuller-
meerinnittarnermik ileqqoq attatiinnarneqarsinnaassammat ataatsimiititaliaq isumaqarpoq. 

Ajornartorsiutinut  taaneqartunut  aaqqeeriarnissamut  ilusilersuinissamut  atuutsitsilernissa-
mullu pisariaqartitsineq, ukiumoortunik naatsorsuutinik suliarinninnerup pisariaqanngitsumik 
kinguaattoortoqarnissaa  Naalakkersuisut  siumut  isigereersimasariaqaraluaraat  aammattaaq 
ataatsimiititaliaq  isumaqarpoq.  Naalakkersuisut  sulineranut  kinguarsaataanerisa  saniatigut 
aammattaaq Inatsisartuni kiisalu taakku ataatsimiititaliaanni tamakku sulinermut kinguarsaa-
taanerat pingaartumik isornartoqarput. 

2.2 Eqqortumik takussutissiineq. 
Naatsorsuutinik  kukkunersiuisup  isumaa  naapertorlugu,  nangaanartoqartitsisinnaanerup 
taaneqartup kingunerisinnaasai eqqaassanngikkaanni, Nunatta karsiata pigisaanik, akiitsuinik, 
aningaasaqarnikkut inissisimaneranik kiisalu ukiumoortumik ingerlatsinikkut, sanaartornikkut 
kiisalu attartortitsinermi angusat  (IST-angusat)  ersarissumik tikkuussimmata naatsorsuutinik 
naammagisimaarinninnini ataatsimiititaliap oqaatigissavaa. 
 
Taamaattorli  Naalakkersuisut  naatsorsuutit  pillugit  assilissamik  eqqortumik  tikkuussisunik 
saqqummiussitinnagit soorlu qulaani taaneqartuni immikkut ittumik sulinerusoqartariaqarsi-
manera pillugu ataatsimiititaliamit eqqarsarnartoqartinneqarpoq. 

Siunissami  taamatut  pisoqaqqinnginnissaa qulakkeerniarlugu Naalakkersuisut  najoqqutassa-
nik  nutaanik,  matuma  ataani  allanngortiterinermut  suleriusissat  ilanngullugit  suliaqarsima-
neranut atatillugu, ukiumoortumik naatsorsuutinik suliarinninnermut saqqummiussinermullu 
ajornartorsiutinik aaqqeeriarnissamut pitsaanngitsumik sunniuteqarsinnaanerat Naalakkersui-
sut  paasinninnerminniit  suliniutinik  ingerlaannartumik  aallartitsisimanngimmata  ataatsimii-
titaliamit tusaatissatut tiguneqarpoq. 

Ataatsimiititaliap  tassunga  tunngasunik  apeqquteqaatai  Naalakkersuisullu  taakkununnga 
akissutaat isumaliutissiissummut matumunnga ilanngussat 5 - 8-tut ilanngunneqarput.

Namminersornerullutik Oqartussat naatsorsuuseriveqarnerat il.  il.  pillugit  Inatsisartut inatsi-
saanni  nr.  23,  3.  november  1994-imeersumi  § 3 naapertorlugu Naalakkersuisut  tassaapput 
Kalaallit  Nunaanni Namminersorlutik Oqartussat naatsorsuuseriveqarnerat pillugu malittari-
sassanik aalajangersaasartut. Tassunga atatillugu ataatsimiititaliamut pingaaruteqarpoq siunis-
sami  Naalakkersuisut  immikkut  ittumik  maluginiassagaat,  malittarisassani  tassanerpiaq 
takuneqarsinnaammat,  malittarisassat  aalajangersarneqarneranni  naatsorsuuserinerup  iluani 
sillimaniarneq  torersaarnerlu  kiisalu  aningaasaqarnikkut  pilersaarusiornermut,  aqutsinermut 
nakkutilliinermullu atortussanik paasissutissanik pissarsisinnaanermut periarfissat Naalakker-
suisunit eqqarsaatigineqarnissaat. 

Ukiumoortumik  naatsorsuutinik  suliaqarnermut  saqqummiussinermullu  attuumassutilinnik 
namminerisamik nakkutilliinerup ilusilersorneqarnera atuutsitsilernerlu assilissamik tikkuussi-

sumik kukkuneqarpallaanngitsunik paasissutissartalinnik, qanorluunniit kukkusumik paasissu-
tissiineq peqquserlunnermik kukkunermilluunniit  pissuteqaraluarpat, kiisalu naatsorsueriaat-
simik  naapertuuttumik  toqqaanermi  atuinermilu  aammalu  naatsorsuinermi  missingersue-
riaatsimik  atuinermi  pissutsit  atuuttut  eqqarsaatigalugit  naammaginartuummata  Naalakker-
suisullu  akisussaaffiinut  ilaammata  naatsorsuutit  kinguaattoornerannut  Naalakkersuisut 
nassuiaataat  innersuussutigalugu,  ataatsimiititaliap  pissusissamisoorsoraa  kukkunersiuisiut 
oqaaseqaataanni allanneqarsimasoq uparuassallugu. 

Taamaattumik  Naalakkersuisut  2008-imut  ukiumoortumik  naatsorsuutinik  suliaqarnerminni 
siunertamut naleqqutumik,  pisariaqanngitsumik isumalluutinik annertuunik atuinngikkaluar-
lutik  naatsorsuutinik  tikkuussisunik  saqqummiussisinnaanngimmata  isornartoqarnera 
ataatsimiititaliamit oqaatigineqassaaq. 

2.3 Nangaanartoqartitsinerit. 
Namminersornerullutik Oqartussat naatsorsuuseriveqarnerat il.il. pillugu Inatsisartut inatsisaat 
nr. 23 3. november 1994-imeersoq naapertorlugu kukkunersiuineq nalilerneqassaaq, naatsor-
suutit  tikkuussisuunersut  kiisalu  naatsorsuutinik  saqummiinermi  atortorineqarsimasut  ani-
ngaasaliissutinut,  inatsisinut  malittarisassanullu  allanut  nalunaarutigineqarsimasunut  kiisalu 
isumaqatigiissusiarineqarsimasunut suleriaatsinullu naliginnaasunut naapertuunnersut. 

2008-imut  ukiumoortumik  naatsorsuutit  pillugit  kukkunersiuisup  nangaanartoqartitsilluni 
oqaaseqaateqartariaqarsimanera ataatsimiititaliamit paasineqapoq. Kukkunersiuisut kukkuner-
siuisut oqaaseqaataanni ima allapput: 
”Nalunaarusiami  allassimasutut  akileraarutinit  isertitassatut  naatsorsorneqarsimasut  
nangaanartoqartippavut,  pingaartumik  tassunga  atatillugu  illuartitat,  taakkulu  nangaa-
nartoqartippavut. Tamanna tunngavigalugu qularnartut angissusilersinnaanngilavut.” 

Akileraartarnermi  aqutsisoqarfimmi  ajornartorsiutit  nutaajunnginnerat  Kukkunersiuinermi 
ataatsimiititaliamit ajoraluartumik ilisimaneqarpoq, 2008-imullu naatsorsuutinut tunngatillugu 
ajornartorsiutit  suli  qaangiussorinanngillat.  2007-imut  Nunatta  karsiata  naatsorsuutaasa 
akuerineqarnissaat  pillugu  Inatsisartut  aalajangiiffigisassaattut  siunnersuummut  atatillugu 
isumaliutissiissummi pissutsinik tassunga assigusumik isornartorsiuisoqarpoq. Isumaliutissiis-
summit tassanngaaniit oqaaseqaat una aaneqarpoq: 

”Akileraarutinit akiliutit eqqortumik nalunaarsorneqartarnissaat eqqarsaatigalugu akileraa-
rutinut  akiligassanik  akiliisitsiniartarneq  sunniuteqarluanngitsumik  ingerlammat  aammalu  
akileraartarnermut tunngasut nunap immikkoortuanut eqiterneqarnerannut ikaarsaariarneq 
nalornilersitsimmat Kukkunersiuinermut Ataatsimiititaliamit isornartoqartinneqarpoq.
Tamanna Kukkunersiuinermut Ataatsimiititaliamit sakkortuumik uparuarneqarpoq, akileraar-
tarnermullu tunngasunik ingerlatsinermik sunniuteqarluartumik qulakkeerinissaq anguniar-

lugu  nukissat  pisariaqartinneqartut  piaartumik  piviusunngortinneqarnissaat  qulakkeerne-
qassasoq Naalakkersuisunut qinnutigineqarpoq.
Suleriaasissat  periusissallu  neriorsuutigineqartut  ukioq  naatinnagu  Akileraartarnermut 
Aqutsisoqarfimmit  qulakkeqqullugit  Naalakkersuisunut  Kukkunersiuinermut 
Ataatsimiititaliap  inassutigissavaa,  soorluttaaq  suliap  tamatuma  killiffia  pillugu 
paasissutissanik Kukkunersiuinermut Ataatsimiititaliaq kissaateqartoq.” 

2008-imut ukiumoortumik  naatsorsuutinut  kukkunersiuisut  nalunaarutaanni kukkunersiuisut 
ima erseqqissaavoq: 
”Nangaassuteqarnermut pissutsit tunuliaqutaasut isumaqarput 2009-mi akileraarutinit iserti-
tassat  taamatulli  qularnartoqartigiumaartut.  Taamaattumik  2009-mi  Nunap Karsiata  naa-
tsorsuutai  taamatulli  nangaassuteqarfigeqqissavagut  piffissalersuinerup  qularnartoqarnera 
2008-mut atassuteqartussaammat.” 

Kukkunersiuisut nangaanartoqartitsinerannut toqqammaviusup qularnartoqarnera annikillisin-
niarlugu  periusissanik  siumut  isigisunik  suliaqartoqarniarnera  tassunga  atatillugu  Naalak-
kersuisut oqaatigaat. Namminersornerullutik Oqartussat naatsorsuuseriveqarnerat il.il. pillugu 
Inatsisartut inatsisaat nr. 23 3. november 1994-imeersoq, soorlu immikkoortoq 2.2-imi assi-
liaq tikkuussisoq pillugu Naalakkersuisut akisussaaffimminnik tigummiaqarnertik ilisimasa-
riaqaraluaraat Ataatsimiititaliamit piumaneqarnerugaluarpoq.

Kukkunersiuinermut ataatsimiititaliap nalunaarusiortoqarnissaanik piumasaqaataa aallaaviga-
lugu Naalakkersuisut ulloq 14. oktober akissuteqaamminni (takuuk ilanngussaq 9) nassuiar-
paat kukkunersiuisut nangaanartoqartitsinerannut tunngaviusunut kontonik oqimaaqatigiissaa-
risitsinermi  sunniuteqarsimasunut  pissutsit  pillugit  akileraarutinik  naatsorsuinerit  kukku-
neqanngitsut  ingerlanneqartalernissaat qulakkeerniarlugu, akileraarutitigut  isertitat  annertus-
susaannut kukkunersiuisut nangaanartoqartitsinerat malillugu suliniutit suut aallartinneqarsi-
manersut paaserusunneqarpoq. Pissutsit assigiinngitsut tamakku pillugit akileraarutitigut iser-
titanik naatsorsuinermi atuuttut pillugit nalunaarusiani naggaserlugu Naalakkersuisunut ilaa-
sortaq ima allappoq: 
”Taamaalilluni  toqqaannartumik  nalimmassaanissamut  periarfissaqarsimanani,  apeqqu-
siisimanermut tunngaviusoq eqqarsaatigalugu.” 

Kukkunersiuisut nangaanartoqartitsinerata ”toqaannartumik oqimaaqatigiissitsinissamik peri-
arfissap”-mit annertuneruneranik ataatsimiititaliap paasinninnini naqissusertariaqarpaa. 
Kukkunersiuisut nalunaarusiaanni qupp. 852-imi atuarneqarsinnaavoq: ”Ataatsimut isigalugu 
pineqarput  akileraarutinit  isertitaliisarneq  tassungalu  atatillugu  pingaartumik  piffissaler-
suisarneq  pingaarutilitsigut  qularnartunik  ilaqartoq  tassanilu  pingaarutilinnut  uuttuutigi-
sartagarput qaangerneqarpoq.” 

Tamanna  tunuliaqutaralugu  ataatsimiititaliap  Aningaasaqarnermut  Naalakkersuisoq  ataatsi-

miititaliami isumasioqatigiinnissamut aggersarpaa. Ataatsimiititaliap kissaatigaa Naalakkersu-
isut suliassamik annertusisamik saqqummiussinissaat kukkunersiuisut oqaaseqaataanik imaat-
tunik  ilallugit:  ” taamaalilluta  akileraarutinit  isertitat  naatsorsorneqarsimasut  nangaanar-
toqartippavut kiisalu ingammik tassunga attuumasumik piffissalersuineq taakkununngalu  
attuumassutillit oqimaaqatigiissitsinerit.”

Isumasioqatigiinnerli  taamaattoq  ingerlanneqanngilaq,  Naalakkersuisut  akissuteqaataata  ka-
laallisuunngortinneri  ataatsimiinnissamut  piareersimanngimmata.  Tamatuma  kingorna  Naa-
lakkersuisut akissuteqaataat danskisoortoq kalaallisoortorlu ataatsimiitialiamut nassiunneqar-
poq naak isumasioqatigiinneq nangeqqinneqanngikkaluartoq. Akissuteqaatit ataatsimiititalia-
mit tusaatissatut tiguneqarput. 

Ataatsimiititaliap isumasioqatigiinnissamut aggersaanera akileraartarnermullu apeqqutinut at-
tuumassutilinnut kiisalu Qarasaasiaqarnermut tunngasut aammalu Naalakkersuisut oqaatigiu-
masaat allat ataatsimiititaliallu apeqqutaanut akissuteqaataat  matumunnga ilanngussat 10-tut 
aammalu ilanngussaq 11-tut ilanngunneqarput. 

Naak  2008-imut  ukiumoortumik  naatsorsuutinik  kinguaattorsimasunik  Naalakkersuisut 
suliarinninnerminni  kukkunersiuisut  nangaanartoqartitsinerat  pinngitsoortissinnaanngimmas-
suk  ataatsimiititaliamit  tamanna  akuersaaruminaatsinneqarpoq.  Kukkunersiuisut  nalunaa-
rusiaanni  erserpoq,  akileraartitseriaaseq  periutsinik  arlalinnik  tunngaveqartoq  taakkulu 
periutsinit  arlalinninngaannit  paasissutissanik  tuniorarneqartarnerannit  tunngaveqarluinnar-
mat.  Periutsini  marluusuni  nussuinernut  tamatumalu  kinguneranik  oqimaaqatigiissitsinermi 
perisusaasartunik  pisariaqartunik  taamaalilluni  atorsinnaassusia  ilivitsuussusaalu  qulakkeer-
niarlugit  Akileraartarnermut aqutsisoqarfik suli  atuutsitsilersimagunanngimmat ilanngullugu 
ersersinneqarpoq. 

Taamaattoq Akileraartarnermi aqutsisoqarfimmi ajornartorsiutinik ikiorsiiniarluni Naalakker-
suisut  siumut  isigisunik  suliniutinik  aallartitsisimanerat  iluaqutaajumaartoq  ataatsimiitita-
liamit  neriuutigineqarpoq.  2009-imut  ukiumoortumik  naatsorsuutinut  tunngatillugu 
nangaassuteqarnissaq ilimagineqartariaqarmat kukkunersiuisut nalunaarusiaanni aammattaaq 
ersersinneqarmat  ataatsimiititaliap  tusaatissatut  tiguvaa.  Tamatuma  kingorna  Akileraartar-
nermi  aqutsisoqarfimmi  ajornartorsiutit  kukkunersiuinermi  nangaanartoqartitsinissamut 
tunuliaqutaajunnaassasut ataatsimiititaliamit naatsorsuutigineqarpoq. Akerlianilli pisoqassap-
pat tamanna sullarlunnermiit eqiasupajaarnertut isigineqarsinaavoq.  

2.4 Ataatsimiititaliap naatsorsuutinik misissuataarinninnera. 
Kukkunersiuinermut ataatsimiititaliaq naatsorsuutit pillugit isumasioqatigiippoq ulluni 16.-18. 
august  2009  tassanilu  Nunatta  Karsiata  2008-imut  naatsorsuutai  misissuataarlugit,  suliffe-
qarfinnut  nammineertitanut  naatsorsuutit  aamma  kukkunersiuisut  nalunaarusiaat  kiisalu 

taakkununnga Naalakkersuisut oqaaseqataat ilanngullugit. 

Ataatsimiititaliap naatsorsuutinik misissuataarinninneranut ilaapputtaaq kontoni pingaarnerni 
ataasiakkaani aningaasaliissutit  atuinerillu  akornanni nikingassutit  2 %-inik imaluunniit  kr. 
200.000-inik annertunerusimappata. 

2.4.1 Kukkunersiuisut allattuiffiannik ataatsimiititaliap misissuataarinninnera. 
2008-imut ukiumoortumik naatsorsuutinut  suliffeqarfinnut  nammineertitanut kukku-
nersiuisut nalunaarusiaat
Ukiumoortumik naatsorsuutinut oqaaseqaatit pillugit. 
Angusanik naatsorsuineq: 
Piffissalersuinermi  nakkutilliineq  ingerlanneqarsimasoq  pillugu  misiligutit,  nammineerluni 
kukkunersiuinermi  ingerlanneqarsimasuni  kukkunersiuisut  oqaaseqaataat  ataatsimiititaliap 
naammagisimaarpaa. Akileraarutitigut isertitanut tunngatillugu oqaaseqaatit eqqarsaatigalugit 
angusanik  naatsorsuutit  ukioq  tamaat  suliarisimasanik  eqqortumik  tikkuussisumik 
assilissamik  angusanik naatsorsuinerup takutippa  pissutsit  pingaarutillit  iluarsineqarsimasut 
kukkunersiuisut avataaneersut nalilerpaat. 

Taamaattorli peqqinnissaqarfimmut ukiup ingerlanerani arlaleriarluni ilassutitut  tapiiffigine-
qartaraluarluni  katillugit  48  mio.  kr.-inik  atuivallaarsimanera  oqaatigineqartariaqartoq 
kukkunersiuisoq isumaqarpoq. 
Ingerlatsinerup  naammaginartumik  pilersaarusiorneqarnissaa,  matumani  aningaasaqarnikkut 
aqutsineq pitsaasoq sunniuteqarluartorlu qulakkeerneqarnissaat pillugit suliassaqarfinni ataa-
siakkaani  Naalakkersuisuusoq  akisussaasuuvoq.  Peqqinnissaqarfimmut  aningaasaliissutit 
ukiumi aningaasaliiffiusumi siunertanut taakkartorneqartunut akiliutissatut Naalakkersuisunut 
ilaasortanut  ataasiakkaanut  Inatsisartunit  pisinnaatitsinertut  isigineqarput.  Aningaasaliissutit 
tunniunneqartut  naatsorsuutigineqartunut  naapertuuttumik  aningaasaliissutit  taakku 
Inatsisartunit tunniunneqartarput. 
 
Aningaasaqarnermut  inatsisissamik  suliaqarnermut  atatillugu  Inatsisartut  paasissutissanik 
pisariaqartunik  naammattunillu  peqqinnissaqarfimmi  akisussaasoq  tunniussisinnaasiman-
ngimmat tamanna naapertuutinngitsutut isigineqarpoq. Aamaattaaq aningaasaliisoqartinnagu 
aningaasartuuteqartoqarneq  ajormat  aningaasaliinermi  tunngavigineqartarnera  akisussaasup 
maluginiarsimanngimmagu  isornartoqartinneqarpoq.  Tassunga  atatillugu  aningaasaliissu-
tissatut  Inatsisartunut  qinnuteqarnermut  atatillugu  suliassaqarfinni  missingersuutinik 
suliaqarnerup  imaqarnerusup  siuarsarneqarnissaa  anguniaqqullugu  ataatsimiititaliamit 
Naalakkersuisut tamarmiusut kaammattorneqassapput. 

Oqimaqatigiissitsineq:
Oqimaaqatigiissitsinermi  ilanngussat  kukkunersiuisumit  misissuataarneqarput  matumani 

uppernarsaatit  oqimaaqatigiissitsinerit  il.il.  ilanngullugit.  Misissuataarinninneq  oqaaseqaa-
teqarnissamut pissutissaqalersitsinngilaq.  

Kukkunersiuisut allattuiffiannut Naalakkersuisut oqaaseqataat: 
Taakkununnga  misissuataarinninneq  kukkunersiuisumut  ilassutitut  oqaaseqaateqarnissamut 
pissutissaqalersitsinngilaq. 

Naatsorsuutitigut nassuiaatit: 
Taakkununnga  misissuataarinninneq  kukkunersiuisumut  oqaaseqaatissanik  ilanngussa-
qarnissamut pissutissaqalersitsinngilaq.  

Kukkunersiuisut  allattuiffiannut  misissuataarinninnerminut  atatillugu  ataatsimiitialiaq 
Naalakkersuisunut  arlalinnik  apeqquteqarpoq.  Apeqqutit  Naalakkersuisullu  taakkununnga 
akissuteqaataat ilanngussaq 12-tut aammalu ilanngussaq 11-tut ilanngunneqarput. Tamatuma 
saniatigut  Nukissiorfiit  pillugit  saqitsaassinermik  suliamut  atatillugu  ataatsimiititaliap 
Naalakkersuisut  allakkiamik  nassiusseqqullugit  piumaffigai.  Ataatsimiititaliap  allagaa 
Naalakkersuisullu akissuteqaataat ilanngussaq 13-tut aamma 14-tut ilanngunneqarput. 

2.4.2  2008-imut  Nunatta  karsiata  naatsorsuutaanik  ataatsimiititaliap  misissua-
taarinninnera. 
Nunatta  karsiata  naatsorsuutaanik  naatsorsuutillu  nassuiaataanik  misissuataarinninnerminut 
atatillugu  ataatsimiititaliaq  Naalakkersuisunut  arlalinnik  apeqquteqarpoq.  Apeqqutit  taakku 
Naalakkersuisullu  akissuteqaataat  ilanngussaq  15-tut  aammalu  ilanngussaq  11-tut 
ilanngunneqarput.

Taamaammat  ataatsimiititaliaq  oqaaseqaateqarlunilu  apeqqutinik  saqqummiussaqassaaq 
Naalakkersuisunit immikkoortillugit naqitanngorlugillu akineqartussanik: 

Naatsorsuutitigut nassuiaatit  suliarineqarnerminni  peqqissaarussaanngitsumik ingerlanneqar-
simanerata  allarniutigalugu ataatsimiititaliamit  ajuusarutigineqassaaq.  Tullianik  naatsorsuu-
tinik  saqqummiisoqarnissaani  naatsorsuutitigut  nassuiaatinik  tigusaqarnissaq,  taassani 
tamakkiisumik  nikingasoornerit  pissutigisaannik  qulaajaasunik  kiisalu  kisitsisitigut 
imaluunniit  procentilersuinertigut  (kr.  imaluunniit  procent)  aningaasaqarnermut  inatsimmut 
kiisalu  ilassutitut  aningaasaliissutini  assigiiaartumik  atorneqartunut  naapertuuttunut 
Ataatsimiititaliap tigusaqarnissani qilanaaraa. 

Suliap  ilungersunartuunera  eqqarsaatigalugu  2010-imi  Inatsisartut  upernaakkut  ataatsi-
miinnissaata  aallartinnginnerani  akileraartarnermut  Aqutsisoqarfimmi  pissutsit  pillugit 
killiffissiuisoqarnissaa matumani Ataatsimiititaliamit piumasarineqassaaq. 

Nunatta Karsianut akiitsut: 
Nunatta  karsianut  akiitsoqartarneq  pinngitsoorneqarsinnaanngimmat  Naalakkersuisutulli 
Ataatsimiititaliaq  isumaqarpoq,  akiliisitsiniartarnerulli  suliaqarnerup  allaffissornerullu 
nukittorsartuarneqarnissaa  innersuussutigalugu.  Akiitsoqartarneq  pinaveersimatinniarlugu 
immikkut  isiginiarneqarnissaa  pillugu  taamatuttaaq  Kukkunersiuinermut  Ataatsimiititaliaq 
Naalakkkersuisutulli isumaqarpoq. 
Naalakkersuisut  akiliisitsiniartarnerminni  periutsiminni  inernerusinnaasut  annertunerpaamik 
angusaqarfiusinnaassortai  immikkut  samminiarnerulermagit  tamanna  Ataatsimiititaliamit 
tusaatissatut  tiguneqarpoq,  akiitsoqarnerullu  pinaveersaarsimatinneqarnissaata  innuttaasunit 
suliffeqarfinnillu  pisortanit  ingerlaavartumik  atuisutut  akiliuteqartarnissamut  sammitinne-
qarnissaa  kissaatigalugu.  Taamaattorli  Kukkunersiuinermut  ataatsimiititaliap  erseqqis-
saatigissavaa  pisortanut  akiitsut  suugaluartulluunnit  tamarmik  pineqarmata.  Inuiaqatigiinni 
tamat  oqartussaaqataaneranni  piumasaqaataasariaqarpoq  kinaluunniit  karsimut  ataatsi-
moorussamut  tassa  Nunatta  Karsianut  akiitsulik  akiliisariaqarmat  Ataatsimiititaliaq 
isumaqarpoq. 
Nunatta karsianut akiitsut  pillugit  karsimullu ataatsimoorussamut tamatta akiliuteqartarnitta 
iluaqutaata innuttaasunut  paasisitsiniaanermik suliaqarnermik Naalakkersuisut  akiitsoqartar-
nerup pinaveersimatinniarlugu  suliniutaasa  ilaneqarnissaat  Ataatsimiititaliamit  orniginartin-
neqarpoq. 

Qarasaasiaqarneq: 
Namminersorlutik Oqartussat Inatsisartullu qarasaasiaqarfiinik isumaginninneq: 
Namminersorlutik Oqartussat qarasaasiaqarnikkut sooq namminneerlutik isumaginnginneraat 
suliffeqarfiillu  avataaneersut  atorneqarnerat  Kukkunersiuinermut  Ataatsimiititaliap  assut 
tupigusuutigaa. 
Namminersorlutik  Oqartussat  qarasaasiaqarnerat  kikkunnit  ingerlanneqarnersoq  qarasaa-
siatigullu  ingerlatsinermi  suliffeqarfinnik  avataaneersunik  atuineq  Namminersorlutik 
Oqartussanut  qanoq  akeqarnersoq  Ataatsimiititaliamut  ilisimatitsissutigineqarnissaa  kissaa-
tigineqarpoq. 
Ungasinnerusoq eqqarsaatigalugu qarasaasiaqarnermi aningaasaliissutinik atuinermi siunissaq 
eqqarsaatigalugu pisariillisaanerit anguneqarsinnaaqqullugit Naalakkersuisut sunik pilersaaru-
teqarnersut aammattaaq Ataatsimiititaliamit paaserusunneqarpoq. 

Naalakkersuisut allapput: 
”Aammattaaq Peqqinnissaqarfiup qitiusumillu allaffeqarfiup akornanni qarasaasiamik atuineq 
eqqarsaatigalugu  suleqatigiinnerup  annertusarneqarnissaa  sulissutigineqarpoq,  soorluttaaq 
ilaatigut  misilittakkanik  avisseqatigiinnissaq  ilaatigullu  qarasaasiakkut  ataatsimut  periaase-
qarsinnaaneq  pillugu  kommuninik  oqaloqateqarneq  annertusineqartoq.  Taakku  tamarmik 
siunertaraat  qarasaasiaqarnermut  aningaasat  immikkoortinneqartut  tulluartumik  atorneqa-
lernissaat  aammalu  suliassaqarfiit  taakku  iluini  pingaarnertut  anguniakkat  ikorfartorne-
qarnissaat.” 

Internet-i atorlugu paasissutissanik nuussuisarnerup Namminersorlutik Oqartussat naalakker-
suisoqarfiinut  suliffeqarfiutaannullu  qanoq  akeqarnersoq  Ataatsimiititaliamit  ilisimatisissu-
tigineqarnissaa kissaatigineqarpoq.
Ineriartortitseqqinnermut  assersuutigalugu  qulaani  taaneqartunut  suleqatigiissutissanut 
paasissutissanik  nussuinerni  annertungaatsiartumik  pisariaqartitsisunut  Telep  akigititaasa 
akornutaasinnaanerat ilanngullugu ataatsimiititaliamit paaserusunneqarpoq.  

Kukkunersiuisup ikiorsiilluni suliassai: 
Ineqarneq  pillugu  iluarsaaqqinnermut  kiisalu  peqqinnissaqarfiup  immikkut  ittumik 
misissuiffigineqarneranut  ataatillugu  Deloittep  Naalakkersuisunut  ikiuussimanerata 
itisilerneqarnissaanik Ataatsimiititaliaq kissaateqarpoq. 
Kukkunersiuisut  nalunaarusiaat  amigaataasut  pillugit  killiffimmik  Naalakkersuisut 
kukkunersiuisuinit  suliarineqartut  saqqummiunneqarnissaat  aammattaaq  ataatsimiititaliamit 
kissaatigineqarpoq. 

Tamatumunnga atatillugu Naalakkersuisut  akissuteqarput kukkunersiuisut  oqaaseqaataannut 
tunngatillugu  inatsisitigut  nalunaarusiortoqarnissaa  novemberimi  pisussatut  naatsorsuu-
tigineqartoq  utaqqimaarneqarmat.  Tamanna pillugu ilisimatinneqarnissani  Ataatsimiititaliap 
kissaatigaa.

KNR: 
KNR-ip  suliffeqarfittut  aaqqissuussaanera  Ataatsimiititaliamit  apeqqutigineqarpoq, 
suliffeqarfiullu  aningaasaliiffigineqartarnerata  qulakkeerneqarnissaa  Nunattalu  Karsianut 
atatillugu  pisussaaffii  pillugit  Naalakkersuisut  sumut  killissimanersut  ilanngulluguttaaq 
paaserusunneqarluni.  KNR-ip  pigineqarnerata  ilusaanut  nammineerlunilu  aningaasaatit 
iluarsineqarnissaannut  qulaajaanissamut  ajornartorsiutit  pillugit  kukkunersiuisut  oqaaseqaa-
taat Ataatsimiititaliamit kisaatigineqarput. 
KNR-ip  suliffeqarfittut  aaqqissuussaaneranut  pilersaarutit  Ataatsimiititaliamit  tiguneqarput, 
apeqqutillu Naalakkersuisunit tamakkiisumik akineqarnissaat utaqqimaarneqarluni. 

NCB pillugu akitsuut: 
Nipilersortartut  ineriartornissaannut  nutaaliornissaannullu  attuumassutilimmik  tapiissutit 
isumaqarfigineqartut  Naalakkersuisut  allapput,  aaqqissuussinerlu  Kalaallit  Nunaanni 
nipilersornerup siuarsaaqataammat nipilersornermik suliallit aqutsisoqarfittulli isumaqarput.  
Nipilersortartunut  ineriartortitsinerup  nutaaliornerullu  kiisalu  nuusiorfinnut  tapiissuteqar-
tarnerup  qanoq  toqqaannartumik  imminnut  attuumassuteqarnersut  Naalakkersuisunit 
itisilerneqarnissaa Ataatsimiititaliamit kissaatigineqarpoq.

Tapiissutit  nunatsinnuinnaq  atuunnersut  ilanngullugit  paasissutissiissutigineqarnissaat 
aammattaaq Ataatsimiititaliamit kissaatigineqarpoq? 

Tapiissuteqartarneq  utertitsinertut  aqqissuusinerusoq  Naalakkersuisut  allapput  tassa  nuusi-
orfiit NCB-ip akitsuutaanut aningaasartuutitik matussusertinniarlugit qinnuteqarsinnaammata. 
Atuinermi uppernarsaatinut ilaatillugit tapiissutisisartut naatsorsuutinik nassiussaqartarnersut 
pillugu paasissutissiissutigineqarnissaa ataatsimiititaliap kissaatigaa. 
Aningaasanik  tapeeriaatsimik  allamik  nunatsinni  nipilersortartut  ineriartornissaannut 
nutaaliornissaannullu naleqqunnerusumik Naalakkersuisut eqqarsaasersuuteqarnerlutik?

3. Pissutsit allat pillugit ataatsimiitialiap suliarinninnera. 
Iliuutsip  iliuuseqannginnerulluunniit  inatsisinut  naapertuunnerat  ataatsimiititaliamit  aalaja-
ngiisuusumik  nalornissutigineqartillugu,  apeqqut  tamanna  Ataatsimiititaliap  aalajangii-
neratigut  inatsisilerituunit  avataaneersunut  qulaajagassanngorlugu  saqqummiunneqarsin-
naavoq.  Aammattaaq  ataatsimiititaliaq  ajornartorsiuteqarfiit  aalajangersimasut  ingerlanne-
qarnerannut  atatillugu  Naalakkersuisut  qanoq  suliniuteqarnerat  tamatumalu  kingorna 
Naalakkersuisunit  suliniutitut  ingerlanneqartut  sunniuteqarnerat  naliliiffigalugu misissuillu-
nilu malitseqartitsisinnaavoq. 

Ataatsimiititaliap  naatsorsuutit  pillugit  isumasioqatigiinnerani  sammineqarsinnaasut  allat 
taakkununnga periarfissanut attuumassutillit eqqartorneqarput. Taamaattorli Nunatta Karsiata 
naatsorsuutaasa  sammineqarnerunissaat  isumaliutissiissummik  matuminnga  suliarinninner-
minut  atatillugu  naatsorsuutit  kingusinaartumik  tunniunneqarsimaneranut  pissuteqartumik 
piffissaliussaq eqqarsaatigalugu ataatsimiititaliamit aalajangiusimaneqarpoq. 
Taamaattumik  isumaliutissiissut  pineqartoq  tunniunneqarsimaleriarpat  pissutsinik  allanik 
eqqartuinini nanginniarlugu ataatsimiititaliap aalajangiuppaa. 

3.1 Siornatigut suliarineqarsimasunik malitseqartitsineq. 
2007-imut Nunatta Karsiata naatsorsuutaanik misissuataarinninnerminut atatillugu suliassanut 
marlunnut tunngatillugu ataatsimiititaliaq oqaaseqaateqarniarpoq: 

1. Kultureqarnermut,  Ilinniartitaanermut,  Ilisimatusarnermut Ilageeqarnermullu Naalak-
kersuisoqarfiup  ingerlatsinikkut  kukkunersiorneqarnissaanik  aallartitsinissamik 
Aningaasaqarnermut ataatsimiititaliamit piumasaqaat. 

2. Inatsisartuni  arlaannaannulluunniit  attuumassuteqanngitsumik  Nuna  tamakkerlugu 
kukkunersiuinerup pilersinneqarnerani Kukkunersiuinermut ataatsimiititaliap suleriaa-
siata  allanngortinneqarnera  pillugu  Kukkunersiuinermut  ataatsimiititaliap  eqqar-
saasersuutai. 

3.1.1  pillugu.  Kultureqarnermut,  Ilinniartitaanermut,  Ilisimatusarnermut  Ilageeqar-
nermullu Naalakkersuisoqarfiup ingerlatsineranik misissuinermik aallartitseqqusilluni 
Aningaasaqarnermut Ataatsimiititaliamit qinnuteqaat. 
Qasigiannguani efterskoli pillugu Naalakkersuisoqarfiup aningaasaliissuteqarnissamik qinnu-
teqaataanut  atatillugu  Kultureqarnermut,  Ilinniartitaanermut,  Ilisimatusarnermut  Ilageeqar-
nermullu  Naalakkersuisoqarfiup  ingerlatsineranik  sukumiisumik  kukkunersiuinermik 
ingerlatsinissaq pillugu Inatsisartut  Kukkunersiuinermut  Ataatsimiititaliaat  ulloq 6.  oktober 
2008-mi Aningaasaqarnermut Ataatsimiititaliamit qinnuigineqarpoq. 

Aningaasaqarnermut  ataatsimiititaliap  ulloq  30.  september  2008  aalajangernera (takuuk 
ilanngussaq  16)  pillugu  Aningaasaqarnermut  ataatsimiititaliaq  Naalakkersuisunut  paasissu-
tissiissutinik allakkamini ulloq 30. september 2008 ilaatigut ima allappoq:

”Qasigiannguani  aningaasaliissuteqarnissamik  qinnuteqaatip  ingerlanera  tamarmi  assut 
aarlerinartoqartoq Aningaasaqarnermut Ataatsimiititaliaq isumaqarpoq. Kisitsisit naatsorsuu-
tillu Naalakkersuisunit saqqummiunneqartut aalajangersimasumik siunertaqarsimanngikkunik 
imminnut assortuupput.  Paasissutissat  pingaarutillit  ataatsimiititaliamut anngunneqanngillat. 
Naalakkersuisut iluminni qulaajaanerat suliamillu piareersaanerat torinngissimavoq. 
Tamanna aarlerinartutut  Aningaasaqarnermut Ataatsimiititaliamit  isumaqatigiittumit isigine-
qarpoq.  Taamaattumik  suliaq  tamarmi  qulaajarlugu  aallartinneqassasoq  ataatsimiititaliamit 
kissaatigineqarpoq.  Tamanna  naalakkersuisoqarfimmik,  ajornartorsiummi  qitiusoqarfimmik, 
tassalu Kultureqarnermut,  Ilinniartitaanermut, Ilisimatusarnermut Ilageeqarnermullu Naalak-
kersuisoqarfimmik aallaaveqartumik qulaajaaneq aallaaveqartariaqarpoq.”

Ataatsimiititaliap ulloq 14. oktober 2008-mi ataatsimiinnerani Kukkunersiuinermut Ataatsi-
miititaliaq aalajangiivoq Aningaasaqarnermut Ataatsimiititaliap qinnuteqaataa piaarnerpaamik 
malinneqassasoq  taamatullu  KIIIN-ip  ingerlatsineranik  kukkunersiuinissamut  Inatsisartut 
kukkunersiuisuat  Deloitte  suliakkerneqartussatut  Kukkunersiuinermut  Ataatsimiititaliamit 
innersuussutigineqarluni.  2007-imut  Nunatta  karsiata  naatsorsuutai  pillugit  isumaliu-
tissiissummi Kukkunersiuinermut ataatsimiititaliaq ilaatigut ima allappoq:
“Ingerlatsinermik kukkunersiunissami makku suliakkiutigineqarput: 

1. Qasigiannguani efterskolimut aningaasaliissuteqarnissamik qinnuteqarnernut atatillugu 
Naalakkersuisut ataatsimiittarneri il.il. pillugit Allattoqarfiup kaajallaasitaanut kiisalu 
2008-mut  Missingersuusiornermut  malittarisassanut,  Missingersuussiorneq  pillugu 
inatsimmut inatsisitigullu qitiusumik aalajangersakkanut allanut naapertuuttumik Naa-
lakkersuisoqarfik suleriaaseqarsimanersoq misissoqqullugu kukkunersiuisoq avataane-
ersoq qinnuigineqarpoq.

2. Naalakkersuisoqarfimmi aningaasaliissuteqarnissamik sulianik kiisalu Qasigiannguani 
efterskoli  pillugu  suliamik  aqutsineq  ataatsimut  isigalugit  ingerlatsiviup  aaqqis-
suussaanikkut  ilusiligaanera  suleriaasiilu  Naalakkersuisoqarfiit  aaqqissugaanerannit 
atuutileqqammersumit  patajaallisarneqarsimanersut  (sanngiillisinneqarsimasinnaaner-
sulluunniit)  ingerlatsinermik  kukkunersiuinermi  ilanngunneqassasut  nalilerneqassa-
sullu Kukkunersiuinermut Ataatsimiititaliap kissaatigaa. Missingersuusiorneq pillugu 
inatsit  inatsisitigullu  qitiusumik  aalajangersakkat  allat  malinneqarnissaat  Naalak-
kersuisoqarfimmi qanoq qulakkeerneqarnersoq ilanngullugu misissorneqassaaq.

Tamatuma kingorna Deloittep ingerlatsinermik kukkunersiuinerata inernera ulloq 28. oktober 
2008 Kukkunersiuinermut Ataatsimiititaliap tiguaa, tassani Deloitte ima inerniliilluni:

1. Naliliinerput naapertorlugu suliassap suna tamaat sakkugalugu piviusunngortinneqar-
nissaa KIIIN-imit  anguniarneqarsimavoq aporfissaasullu  saqqumisut,  pingaartumillu 
ANAN-ip tusarniaanermit akissutaa, Naalakkersuisut aalajangigassatut tunngavissiuu-

tivinneranni  piaaraluni  mininneqarsimalluni.  Naalakkersuisut  siulittaasuata,  Kultu-
reqarnermut,  Ilinniartitaanermut,  Ilisimatusarnermut  Ilagiinnullu  Naalakkersuisunut 
ilaasortap, Aningaasaqarnermut Nunanullu Allanut Naalakkersuisunut ilaasortap kiisa-
lu Attaveqarnermut Avatangiisinullu Naalakkersuisunut ilaasortap suliap ingerla-nera-
nut tunngasut ilisimasimavaat. Atortussat tunngaviusut takutippaat Aningaasaqarner-
mut  Nunanullu  Allanut  Naalakkersuisunut  ilaasortap  aningaasaliissutissatut  qinnu-
teqaat  tapersersorsimanngikkaa.  Ilimagivarputtaaq tamanna aamma Attaveqarnermut 
Avatangiisinullu Naalakkersuisumut atuussimassasoq, tassami pissusissamisoortuussa-
galuarmat aningaasaliissutissanut qinnuteqaatip tassannga atsiorneqarsimanissaa, kon-
timmi nuussiffiusimasut taassuma akisussaaffeqarfigisaata iluaniimmata.

2. Isumaqarpugut  suliassaq  tamakkiisumik  qulaajarneqarsimasoq  Aningaasaqarnermut 
Ataatsimiititaliap  allakkiaani  takussutissatut  ilanngunneqarsimasuni  takuneqar-
sinnaasutut.  Suliap  ingerlasimanerata  inatsisilerinermut  tunngasortaanik  naliliineq 
suliarinngilarput,  tassunga ilanngullugit  apeqqummi  pineqartumi  akisussaassutsimut 
tunngasut.

3. Aaqqissuussaaneq pillugu nutaamik aaqqissuussinerup suliamik ingerlatsineq nukittor-
sarnagulu  sanngiinnerulersissimanngilaa,  matumani  suliaq  tamakkiisumik  KIIN-imi 
immikkoortortami pisortamit aqunneqarsimammat. Tamanna aamma pisimavoq nutaa-
mik  aaqqissuussisimaneq  pinngikkallarmalli.  Aammattaaq  innersuussutigissavarput 
Kultureqarnermut, Ilinniartitaanermut, Ilisimatusarnermut Ilagiinnullu Pisortaqarfiusi-
masumik kukkunersiuinermi misissuisimanerput 2005-imi pisimasoq, taanna pingaar-
nerusutigut suli atuuumassuteqarmat. Nalunaarusiaq takussutissatut ilanngullugu nas-
siupparput.

4. Suliap ingerlasimaneranik allakkatigut nalunaarusiarput una tassanilu suliamik inerni-
liissutivut tunuliaqutaralugit misissuinerup kukkunersiuinertaanut tunngasut naammas-
sisutut  isigaavut.  Taamaattumik  inassutigissavarput  kukkunersiuilluni  misissuinerup 
unitsinneqarnissaa tamatumalu kingunerisaanik suliap ingerlasimanera pillugu inatsisi-
lerinermut tunngasutigut naliliisoqarnissaa.

Deloittep  KIIIN-imit  ingerlatsinermik  kukkunersiuinerminnik  killiffiat  Kukkunersiuinermut 
Ataatsimiititaliap Aningaasaqarnermut Ataatsimiititaliamut nassiutissavaa, soorluttaaq suliap 
ingerlaqqinnera  Kukkunersiuinermut  Ataatsimiititaliamit  nalilerniarneqartoq,  tamatumalu 
kingorna inerniliussani Inatsisartunut saqqummiunniarlugit.” 

Tamatuma  kingorna  suliap  ingerlanneqarsimanera  pillugu  inatsisitigut  naliliinissamik 
aalllartitsinissamik kukkunersiuisut innersuussutaat malitseqartinneqanngilaq. 

Suliamik inatisitigut misissuinissamik aallartitsisoqarnissaanik Naalakkersuisut Siulittaasori-

simasaata  nammineerluni  aalajangersimanera  Ataatsimiitialiamit  eqqaaneqassaq.  (Bruun  & 
Hjejle:  Qasigiannguit  Efterskole  pillugu  nalunaarusiaq,  20.  april  2009).  Naalakkersuisut 
eqqartuussissuserisuata  quppernermi  239-imi  ilaatigut  ima  allannera  Kukkunersiuinermut 
ataatsimiitialiap tusaatissatut tiguvaa: 

”Apeqqut 1-imut akissummi ”inatsimmik” unioqqutitsinerit paasisariallit  ilaattut kukkunerit 
amigaatilluunniit sisamat paasineqarput:

• Missingersuusiortarneq  pillugu  inatsimmi  §  28,  imm.  4-p  akerlianik  ilassutissanik 
qinnuteqaammi  ilaatigut  nuttarnerup  perrassarneqarnissaanut  aningaasaliissutissat 
Qasigiannguit  Efterskoleannut  iluaqutissanngortinneqarnerisigut  ikililerneqarnissaat 
allaaserineqanngilaq.  Kukkuneq taanna KIIIN-imit,  AAN-imit,  ANAN-imit  Naalak-
kersuisullu  siulittaasuata  Naalakkersuisoqarfianit  pinngitsoortinneqarsinnaasi-
magaluarpoq.

• Naalakkersuisut ataatsimiittarneri, ataqatigiissitsinermut ataatsimiititaliap il. il. pillugit 
kaajallaasitami  § 9,  imm.  3-mut  aamma 2008-mi  missingersuusiortarnermi  malitta-
risassani  imm.  4.3-mut  akerliusunik  Naalakkersuisut  saqqummiussassami  tusarniaa-
nermut  tunngasortaa  ulloq  18.  september  2008  allanngortinneqarpoq  ANAN-ip 
tusarniaanerup naammassineranik oqaluttuarnera peerlugu. Kukkuneq ANANimit, KI-
IIN-imit  Naalakkersuisullu  siulittaasuata  Naalakkersuisoqarfianit  pinngitsoor-
tinneqarsinnaasimagaluarpoq.

• Ingerlatsinermi pitsaasunik periaaseqarnermut akerliusumik ANAN suliamik suliarin-
ninnermini  kukkuvoq  tusarniaanermi  oqaaseqaatitut  ANAN-imit  taagorneqartut  18. 
september 2008-meersut 17. september 2008 tusarniaanermili nassiunneqareersimann-
gimmata.

• Missingersuusiortarnermut inatsimmi § 28, imm. 4-mut akerliusumik ilassutinik anin-
gaasaliissuteqarnissamut qinnuteqaat Aningaasaqarnermut Ataatsimiititaliamut tunni-
unneqarpoq,  ANAN-ip  tusarniaanermut  akissutai  tamatumunnga  peqatigitillugu 
pisortatigoortumik  Aningaasaqarnermut  ataatsimiititaliamut  tunniunneqanngimmata. 
Tassami  ANAN-ip  qinnuteqaammi  oqaaseqaatai  ilanngutissallugit  oqaaseqarfi-
gissallugillu  piffissaqartoqarsimagunanngilaq,  taamaattorli  tusarniaanermut  akissute-
qaatit  qinnuteqaammut  ilanngullugit  nassiunneqarsimasariaqaraluarlutik.  Kukkuneq 
ANAN-imit, KIIIN-imit Naalakkersuisullu siulittaasuata Naalakkersuisoqarfianit pinn-
gitsoortinneqarsinnaasimagaluarpoq.

Tunngavissat  saqqummiunneqartut  naapertorlugit  naliliivunga  inatsisinik  allanik  kukkus-
suteqartoqarsimanngitsoq.” 

Naalakkersuisut eqqartuussissuserisuata unioqqutitsinerit piffissaasuanermik pissuteqartumik 
kukkunertut  isigai.  Kukkunerit  arlaannaalluunniit  atorfilittanut  Naalakkersuisunulluunniit 

ilaasortanut ataasiakkaatut akisussaassuseqarnissamik pissutissaqalersitsinngillat. 

Inatsisinik unioqqutitsisimanernik Naalakkersuisut eqqartuussissuserisuata pitsaasumik nali-
lersuisimanera  Kukkunersiuinermut  ataatsimiititaliap  tusaatissatut  tiguvaa.  Eqqartuussissu-
serisup  misissuisimaneranni  Naalakkersuisut  suliassami  illuatungiliuttutut  atsiorsimanerat 
taamaattoq  Kukkunersiuinermut  ataatsimiititaliap  naqissusissavaa.  Arlaannaanulluunniit 
attuumassuteqanngitsumut  misissuisitsineq  Inatsisartunit  imaluunniit  ataatsimiititalianit 
atsiorneqarsimasariaqaraluartoq  Kukkunersiuinermut  ataatsimiititaliaq  isumaqarpoq. 
Tamanna  suliap  ingerlariaqqinnissaani  naliliinissamut  tamatumalu  kingorna  Inatsisartunut 
naliliinerminik  saqqummiussinissamut  Kukkunersiuinermut  ataatsimiititaliamut 
pitsaanerusumik sinaakkusiisimassagaluarpoq. 

Suliami  pineqartumi  Inatsisartut  taakkulu  ataatsimiititaliaat  ingerlariaqqissimanngitsut 
Kukkunersiuinermut ataatsimiititaliaq isumaqarpoq. Naalakkersuisut eqqartuussissuserisuata 
Inatsisinik  unioqqutitsinertut  tikkuarsimasaata  Ataatsimiititaliamit  naliliffigineqarnissaanut 
ingerlatsinermi kukkunersiuinerup inernera Aningaasaqarnermullu ataatsimiititaliap saaffigin-
nissutaa taamaallaat atorneqarsimapput. 
Inatsisinik  unioqqutitsisimanernut  ”piffissakilliornermik  pissuteqartumik  kukkusimanerit” 
pillugit  Naalakkersuisut  eqqartuussissuserisuata  naliliinerana  pillugu  Kukkunersiuinermut 
ataatsimiititaliap innersuussutigisinnaava Aningaasaqarnermut ataatsimiititaliap Qasigianngu-
ani suliassamut tunngatillugu aalajangigaanut ”  Tusarniaanermut akissutinik nassitsinnginnerit   
aammalu  pisortat  ingerlatsineranni  maleruagassat  malinneqarnerat  pillugu uppernarsaatinik 
amigaateqarneq  ”   pillugu Aningaasaqarnermut Ataatsimiititaliaq ilaatigut allammata:

”Naalakkersuisoqarfiup  sulianik  ingerlatsinermini  sulianik  ilisimasaqassutsini  inatsisinillu 
naapertuilluarnini uppernarsarsinnaanngimmagu Aningaasaqarnermut Ataatsimiititaliap akue  -  
risinnaanngikkaa KIIIN siusinnerusukkut erseqqissumik nalunaarfigineqareerpoq. Taamaattu-
mik  Qasigiannguani  efterskolimut  aningaasaliissutinik  amerlanerusunik  pisariaqartitsineq 
pillugu  tamakkiisumik  takunnissinnaatitaanermut naapertuuttumik  suliami  atortut  nuutin-
nerinik tamarmiusunik ingerlaannartumik nassitsisoqarnissaa ataatsimiititaliamit piumasarine-
qarpoq.  Suliamit  takussutissat  tamarmik,  tassunga  ilanngullugit  suliffiup  iluani  avataanilu 
ataatsimiinnernit imaqarniliat, allakkiat allaffissornikkut naalakkersuinermillu ingerlatsinikkut 
atugassat,  sulinermi  pappialat,  siunnersorneqarnermut  allakkatigut  uppernarsaatit,  qarasaa  -  
siakkut  attaveqatigiinnerit  il.il.    tamaavimmik    suliami  atortut  nuutinnerinut  tassunga ilan  -  
ngunneqassapput. KIIIN-ip suliassaqarfiata iluani suliami takussutissat aallaavigalugit allaffis-
sornermik aqutsineq sulianik pitsaasumik ingerlatsinissami periutsit aallaavigalugit ingerlan-
neqarsimannginnera  paasineqarpat  suliassaqarfiup  iluani  akisussaasut  atorfeqarnikkut, 
aningaasaqarnikkut  politikikkulluunniit  iliuuseqarfigineqarnissaat  siunertaralugu  misissui-
nerup aallartinneqarnissaa ataatsimiititaliamit piumasarineqarmat ataatsimiititaliamit siumoor-
tumik  erseqqissaatigineqassaaq,  allakkiornissamut  pisussaaffik  immikkut  isiginiarneqas  -  
salluni. Tamatuma kingorna atortut aamma Kukkunersiuinermut Ataatsimiititaliamut tunniun-

neqassapput, tak. pisortat ingerlatsinerannik kukkunersiuineq pillugu kinguliini allassimasut..” 

Soorlu  qulaani  taaneqareersoq  Naalakkersuisut  inatsisitigut  misissuisitsisimanerat  kisiat 
malillugu naliliinissaq Kukkunersiuinermut ataatsimiititaliamut ajornakusoorpoq. 

Suliami pineqartumi suliassami aallaavigineqartoq ajornartorsiutillu qiterisaa, tassa Kulture-
qarnermut,  Ilinniartitaanermut,  Ilisimatusarnermut,  Ilageeqarnermullu  Naalakkersuisoqarfik 
pillugu,  pissutsinik  Aningaasaqarnermut  ataatsimiititaliap  Kukkunersiuisullu  pitsaaval-
laanngitsumik  allaaserinnissimasaannik  aaqqiinissaq  Kukkunersiuinermut  ataatsimiititaliap 
ersarilluinnartumik isumaqarfigaa. 

Tusarniaasoqarsimannginnera  ajuusa  arnartoq   pillugu  Aningaasaqarnermut  ataatsimiititaliaq 
naggasiivoq: 
…”Taamaattumik Kultureqarnermut,  Ilinniartitaanermut,  Ilisimatusarnermut Ilagee-
qarnermullu Naalakkersuisoqarfik suliami tassani ersarissumik  piaaraluni iliuuseqar-
simavoq.

Tunngavissat  pigineqartut  tunngavigalugit  ataatsimut isigalugu  Aningaasaqarnermut 
Ataatsimiititaliaq  inerniliisariaqarpoq  pisimasut  akuerineqarsinnaanngitsut  aammalu 
Kultureqarnermut, Ilinniartitaanermut, Ilisimatusarnermut Ilageeqarnermullu naalak  -  
kersuisoqarfimmut  pakatsinartuusut!  Pisut  taamaattut  akuerineqarsinnaanngilluin  -  
nartut  siunissami pinngitsoortinniarlugit  Naalakkersuisunut  ilaasortaq  Naalakkersui  -  
sullu  siulittaasuat  ingerlaannartumik  suliniuteqaqqullugit  ataatsimiititaliap  sakkor  -  
tuumik INASSUTIGISSAVAA!”

”Aningaasaliissuteqarnissamik suliassat Aningaasaqarnermut Ataatsimiititaliamut tunniunne  -  
qarnissaannut  piffissaritinneqartunik  malinninnginneq  aammalu  Aningaasaqarnermut 
Ataatsimiititaliap  sulineranik  ataqqinninnginneq”  Aningaasaqarnermut  ataatsimiititaliaq 
naggasiivoq:
”Ataatsimut isigalugu Inatsisartut Aningaasaqarnermut Ataatsimiititaliaata suliami matumani 
isumaliutigilluakkamik  tunngavilersorluakkamillu  aalajangiinissaminut  naammaginartumik 
sulianullu  attuumassuteqartumik  pisariaqartitaannut  Naalakkersuisut  pissusilersornermikkut 
ataqqinninngissimasut paasinninngissimasullu Aningaasaqarnermut Ataatsimiititaliaq isuma-
qarpoq. 

Periuseq  tamanna  naammaginanngitsorujussuartut  Naalakkersusunullu  pakatsinar-
tuusoq Aningaasaqarnermut Ataatsimiititaliaq isumaqarpoq.”

Kultureqarnermut, Ilinniartitaanermut, Ilisimatusarnermut Ilageeqarnermullu Naalakkersuiso-
qarfik  pillugu  suliassaq,  2005-imi  kukkunersiuisut  misissuisimanerat  ilanngullugu 

nutaajunngimmat, aamattaaq Kukkunersiuisumit suli atuuttutut  isigineqarmat, qanoq ililluni 
2005-imi kukkunersiuisut misissuisimanerat, 2008-imi ingerlatsineq pillugu misissuisimaneq 
kiisalu  naggataatigut  suliap  ingerlanneqarnera  tamaat  pillugu  Aningaasaqarnermut 
ataatsimiititaliap  suliaq  pillugu  Kukkunersiuinermut  ataatsimiititaliamut  saaffiginnissutaa 
sulianut  assigusunut  pisoqaqqinnginnissaanut  sukkut  iluaqutaasimanersoq,  sulianullu 
eqqartorneqartunut  Naalakkersuisoqarfiup  ingerlatsinikkut  suliassaminik  nakkutiginninne-
ranut qanoq sunniuteqarsimanersut pillugit Kukkunersiuinermut ataatsimiititaliap Naalakker-
suisut nassuiaasioqqullugit piumaffigissavai. Pissutsit tamakku aaqqinneqanngippata Kalaalit 
Nunaanni Inatsisartoqarnermi periutsinut assut ajornartorsiutaasussaasoq Kukkunersiuinermut 
ataatsimiititaaliaq isumaqarpoq 

2010-imi  upernaakkut  Inatsisartut  ataatsimiinnissaata  aallartinnginnerani  nalunaarusiamik 
taamaattumik takusaqarnissaq Ataatsimiititaliamit naatsorsuutigineqarpoq. 

3.1.2 pillugu. Inatsisartut ataanniittumik nunap kukkunersiuanik arlaannaannulluun-
niit attuumassuteqanngitsumik pilersitsinikkut Kukkunersiuinermut Ataatsimiititaliap 
sulinermini  ilusiliisarnerata  allanngortinneqarnissaa  pillugu  Kukkunersiuinermut 
Ataatsimiititaliap isumaliutersuutai.
2008-mi  junimi  Savalimmiuni  paasisassarsiorluni  angalaqatigiinnermut  isumasioqatigiin-
nermullu  atatillugu  Kukkunersiuinermut  Ataatsimiititaliap  sulinermini  tunngavigisaanik 
aammalu nunap kukkunersiuisuanik pilersitsinissamut periarfissanik ineriartortitseqqinnissaq 
Kukkunersiuinermut Ataatsimiititaliap aalajangerpaa. 

Kukkunersiuinermut Ataatsimiititaliap isumaliutissiissutimini kingullermi allappoq: 
“Savalimmiuni  lagtingip  kukkunersiuisuannik  nunallu  kukkunersiuisuanik  ataatsimee-
qateqarnini Kukkunersiuinermut Ataatsimiititaliap pissarsivigilluarpaa. Nunap kukkunersiui-
soqarfianik  Savalimmiuni  pilersitsiniarluni  periutsip  oqaluttuassartaa  nunap  kukkuner-
siuisuanit  saqqummiunneqarpoq,  tamatumanilu  danskit  naalagaaffiata  kukkunersiuisoqarfia 
suliniaqataasimalluni.  Taamaalilluni  nunap kukkunersiuisuanik arlaannaannulluunniit  attuu-
massuteqanngitsumik pilersitsisinnaaneq pillugu ataatsimiititaliap isumaliuteqarnermini suliaq 
tamanna  Kukkunersiuinermut  Ataatsimiititaliap  isumassarsiorfigaa.  Savalimmiuni  ataatsi-
miinnermit  assit  seqersittakkat  ilanngussaq 8-tut  ilanngunneqarput,  taassuma Savalimmiuni 
periutsip ilusilersorneqarnera pingaarnerusutigut nassuiaateqarfigaa.

Kukkunersiuinermut  Ataatsimiititaliap  sulinermini  ilusaata  aaqqissugaaneratalu  ineriar-
torteqqinnissaannut  piffissanngortoq  Kukkunersiuinermut  Ataatsimiititaliaq  isumaqarpoq, 
soorluttaaq  Naalakkersuisut  pisortaqarfinnik  naalakkersuisoqarfinngortitsillutik  aqutsisoqar-
finngortitsillutillu aaqqissuusseqqinnerannut atatillugu tamanna naleqquttutut isigineqartoq.

Kukkunersiuinermut  Ataatsimiititaliap  sulinermi  ilusaata  ineriartorteqqinneqarnissaani, 
____________________

tassunga  ilanngullugu  nunap  kukkunersiuisuanik  arlaannaannulluunniit  attuumassute-
qanngitsumik  pilersitsiniarnermi  immikkoortut  pingaarnerit  makku  Kukkunersiuinermut 
Ataatsimiititaliamit aallunniarneqarput: 

1. Savalimmiuni  periuseq aallaavigalugu Kalaallit  Nunaanni nunap kukkunersiuisuinik 
pilersitsinissamut periarfissaq, tamatumani piffissami qinigaaffiusumi tamarmi nunap 
kukkunersiuisussaanik Inatsisartut toqqaassallutik, tamatumanilu siulittaasoq partiimit 
annerpaamit  toqqarneqassalluni  siulittaasullu  tullia  partiit  annersaasa  tulliannit 
toqqarneqarluni il.il. Sinniisussanik toqqaasoqassanngilaq. Tamatumunnga taarsiullu-
gu nunap kukkunersiuisuinik toqqaanissamut nunatsinni allarluinnarmik periaasoqar-
toqassanersoq,  toqqarneqartullu  Inatsisartunut  ilaasortaassanersut  ilaasortaassanngin-
nersulluunniit misissorneqassaaq.

2. Inatsisartuni naalakkersuisunilu suliassanut maannakkut nukiit atorneqartartut aallaa-
vigalugit  Inatsisartut  ataanni  nunap  kukkunersiuisuinik  arlaannaannulluunniit 
attuumassuteqanngitsumik pilersitsinissamik periarfissaq .

3. Nunap  kukkunersiuisuinik  Inatsisartut  ataanni  ombudsmanditut  inissisimalluni 
atuuttussamik,  aammalu  nunap  kukkunersiuisuinut  allattoqarfittut  atuuttussamik 
Inatsisartut toqqaanissamut periarfissaat.

4. Minnerunngitsumik kingullertullu  Kalaallit  Nunaanni nunap kukkunersiuisua nunat-
sinni  pissutsinut  naleqqussarneqarsimassasoq  nunattalu  karsiani  aningaasat 
atorneqarsinnaareersut atorlugit ilusilerneqassasoq ujartorneqarpoq.” 

Taamaalilluni  Kukkunersiuinermut  Ataatsimiititaliap  suliaq  suli  ingerlappaa,  ataatsimiiti-
taliallu  isumaliutersuutai  naammassineqarniariarpata  suliaq  pillugu naliliinini  Inatsisartunut 
saqqummiutissallugu. 

____________________

4.  Landskarsip  2009-mut  naatsorsuutaanik  kukkunersiuisussaq  pillugu  ataatsimii-
titaliap inassuteqaatai: 
Landskarsip  2009-mut  Naatsorsuutaasa  kukkunersiorneqarnissaannut  kukkunersiuisoqarfik 
naalagaaffimmit  akuerisaasoq Deloitte  Inatsisartunit  toqqarneqassasoq  Kukkunersiuinermut 
Ataatsimiititaliap Inatsisartunut inassutigaa.

Tamanna tunngavigalugu Landskarsip 200  8-imut naatsorsuutaasa akuersissutigineqarnissaan  -  
nut aalajangiiffigisassatut siunnersuut Inatsisartunit  akuersissutigineqassasoq    ataatsimiitita  -  
liap isumaqatigiittup inassutigaa  .  

Taama oqaaseqarluni Kukkunersiuinermut Ataatsimiititaliap siunnersuut aappassaaniigassan-
ngortippaa. 

Olga P. Berthelsen,
Inuit Ataqatigiit,

siulittaasoq

Andreas Uldum, 
Demokraatit, 

siulittaasup tullia

Anders Olsen, 
Inuit Ataqatigiit 

Kristian Jeremiassen,
Siumut

Doris Jakobsen, 
Siumut

____________________
UKA2009/11 
J.nr. 01.25.01/09EM-LABU-00011

22


	Siumut
	Doris Jakobsen, 
	Siumut




Inatsisartut
Aningaasaqarnermut Ataatsimiititaliaq
Landstinget
Finansudvalget


Aningaasanut Nunanullu Allanut Naalakkersuisoq


NUUTINNERI:
Inatsisartut Kukkunersiuinermut Ataatsimiititaliaat
  


Ulloq/Dato:
J.nr.:


6. oktober 2008
01.31.06/08-00370


Aningaasaqarnermut  Ataatsimiititaliap  suliaq  nr.  01.31.06/08-00370  pillugu 
marlu  nngornermi  ulloq  30.  september  2008-mi  aalajangiinera  pillugu   
Naalakkersuisunut ilisimatitsineq.
(Naalakkersuisut siulittaasuata ulloq 17. september 2008-mi aalajangiinerani nr. 328 aamma 
ulloq 28. september 2008-mi aalajangiinerani nr. 336)


Qasigiannguani efterskolip suliariumannittussarsiuunneqarnera


Naalakkersuisut inassutigaat,
- kontomi pingaarnermi 84.40.18-imi,  Atuarfiup illutaanut allanut tunngasumi, 


suliassamut  nr. 110.59.002-mut, Qasigiannguani efterskolimut tunngasumut, 
aningaasaliissutit 11.597.000 kr.-inik amerlineqassasut.


- kontomi  pingaarnermi  89.72.11-mi,  Nammineq  inissianik  tapiissutitalimmik 
sanaartornermut  tunngasumi,  suliassamut  nr.  996.37.056-imut,  Nammineq 
inissianik tapiissutitalimmik sanaartornermut tunngasumut, aningaasaliissutit 
2008-mi 11.597.000 kr.-inik ikilineqassasut.


Aningaasaqarnermut Ataatsimiititaliap oqaaseqaatai
Paasissutissanik amerlanerusunik Naalakkersuisunit pissarsiniarnissaq siunertaralugu suliami 
matumani aalajangiinissani Aningaasaqarnermut Ataatsimiititaliap ulloq 21. september 2008-
mi  kinguartippaa.  Naalakkersuisut  akissuteqaataat  ataatsimiititaliamit  ulloq  29.  september 
ualikkut tiguneqarpoq. Tamanna tunngavigalugu ulloq 30. septemberip ingerlanerani suliaq 
ataatsimiititaliamit naammassillugu suliarineqarpoq. Ataatsimiititaliap suliamik taassuminnga 
ingerlatsinerani  apeqqutinut  24-nut,  ataatsimiititaliap  suliamik  aallarniilluni  suliaqarnerani 
Aningaasaqarnermut  Ataatsimiititaliamit  apeqqutigineqartunut  Naalakkersuisut  akissuteqaat 
ataatsimiititaliamit  sukumiisumik  misissorneqarput.  Tassunga  atatillugu  Attaveqarnermut 
naalakkersuisuugallartup,  Arkalo  Abelsenip  isumasioqatigalugu  ataatsimeeqatiginissaa 
pisariaqarsimavoq. 


Tamatuma kingorna makku ataatsimiititaliamit uparuarumaneqarput:


1.   Tusarniaanermi amigaatit annertuut  
Naak Aningaasanut Naalakkersuisoqarfimmit tusarniaanermut akissut minnerpaamik ataaseq 
sakkortuumik uparuaanermik imalik  pigineqartoq  Kultureqarnermut,  Ilinniartitaanermut, 
Ilisimatusarnermut  Ilageeqarnermullu  naalakkersuisoqarfimmit  (KIIIN) ilisimaneqaraluartoq 
tusarniaanermit  akissutit  tamarmik  ilanngunneqarsimasut  Aningaasaqarnermut 
Ataatsimiititaliap  isummernissaanut  tunngavissiami  siullermi  kukkusumik piviusunullu 
toqqaannartumik  akerliusumik allassimammat  sakkortunerpaamik  uparuartarialittut 

Aningaasaqarnermut  Ataatsimiititaliamit  isigineqarpoq.  Tamanna  pillugu 
Aningaasaqarnermut  Ataatsimiititaliamut  ilisimatitsissuteqarnani  tusarniaanermut  akissut 
taanna  ilanngunneqassanngitsoq  naalakkersuisoqarfiup  toqqarpaa.  Tamanna  pivoq  periutsit 
nalinginnaasut  malillugit  tusarniaanermut  akissut  ilanngunneqareersimasutut  naak 
Naalakkersuisoqarfimmit oqaatigineqaraluartoq.


Aningaasanut  Nunanullu  Allanut  Naalakkersuisoqarfimmit  (ANAN)  aammalu 
Attaveqarnermut,  Avatangiisinut  Aatsitassanullu  Naalakkersuisoqarfimmit  (AAN) 
tusarniaanermut  akissutit  Aningaasaqarnermut  Ataatsimiititaliap  isummernissaanut 
tunngavissiami  siullermi  ilanngunneqarsimannginnerat  KIIIN-ip  Aningaasaqarnermut 
Ataatsimiititaliap  isummernissaanut  tunngavissiaani  iluarsisami  27.  september  2008-
meersumi  ajuusaarutigigaa ataatsimiititaliap maluginiarpaa. Aammattaaq tamatuma kingorna 
Aningaasaqarnermut  Ataatsimiititaliap  apeqqutaanut  akissuteqaammini  KIIIN-ip  pisimasut 
soqutaanngitsut  nassuiarniarsarai.  Taamaalilluni  Naalakkersuisoqarfik  ilaatigut  ima 
paasissutissiivoq  ” Tusarniaanermut  akissut  naleqquttuuso-rineqarsimanngilaq,  maannami 
Qasigiannguani  efterskolimik  pilersitsinissaq  pillugu  Inatsisartut  aalajangiinerannik 
naammassinninnermut  tunngatillugu  aningaasaler-suinissamut  siunnersuuteqartoqarmat”. 
Tassunga  tunngatillugu  Aningaasaqarnermut  Ataatsimiititaliamit  siullermik 
oqaatigineqassaaq,  Kalaallit  Nunaanni  efterskolimik  pilersitsinissamut  33  mio.  kr.-inik 
immikkoortitsinissaq  pillugu  Inatsisartut  aalajangernerat  KIIIN-ip  Aningaasaqarnermut 
Ataatsimiititaliamut  eqqunngitsumik  paasissutissiinissaanut  tunngavissiinngimmat! 
Aningaasaqarnermut  Ataatsimiititaliap  aappassaanik oqaatigissavaa,  suliami  allatut 
pisoqaqqinnera  pissutigalugu  tusarniaanermut  akissuteqaat  naleqqukkunnaarsimappat 
soorunami  nutaamik tusarniaasoqarsimasariaqaraluarmat.  Tamannali  nalinginnaasumik 
isiginninnerinnaavoq,  suliarmi  piffissap  taamaalinerani  annertunerusumik 
pisoqarfiusimanngimmat!  Assersuutigalugu  efterskolimut  tunngasuni  inatsisitigut 
tunngavissaqannginneq  aammalu  allatut  aaqqiinissamut  periarfissaq  pillugit  pissutsit 
tusarniaanermut  akissummi  tikkuarneqartut  atuussimapput  sulilu  ilaatigut  atuullutik! 
Pingajussaanik Naalakkersuisut  Aningaasaqarnermut  Ataatsimiititaliamut  akissuteqaataat 
malillugu  ilaatigut  KIIIN-ip  ANAN-illu  akornanni  arlaleriarluni  ataatsimiittoqarsimavoq 
annertuumillu  allaqatigiittoqarsimalluni.  ANAN-imit  tusarniaanermut  inaarutaasumik 
akissuteqaat  tassaaginnarpoq  pissutsinik  uparuariikkanik  sulilu  aaqqinneqanngitsunik 
arlalinnik  eqikkaaneq!  Taamaakkaluartoq  isummernissamut  tunngavissiami 
Aningaasaqarnermut  Ataatsimiititaliamut  nassiunneqartumi  ajornartorsiutit  amigaatillu 
annertuut  taakku  pillugit  allassimasoqanngilaq.  Taamaattumik  Kultureqarnermut, 
Ilinniartitaanermut,  Ilisimatusarnermut  Ilageeqarnermullu  Naalakkersuisoqarfik 
suliami tassani ersarissumik piaaraluni iliuuseqarsimavoq.


Tunngavissat  pigineqartut  tunngavigalug  it  ataatsimut  isigalugu  Aningaasaqarnermut   
Ataatsimiititaliaq  inerniliisariaqarpoq  pisimasut  akuerineqarsinnaanngitsut  aammalu 
Kultureqarnermut,  Ilinniartitaanermut,  Ilisimatusarnermut  Ilageeqarnermullu 
naalakkersuisoqarfimmut  pakatsinartuusut!  Pisut  taamaattut 
akuerineqarsinnaanngilluinnartut siunissami pinngitsoortinniarlugit Naalakkersuisunut 
ilaasortaq  Naalakkersuisullu  siulittaasuat  ingerlaannartumik  suliniuteqaqqullugit 
ataatsimiititaliap sakkortuumik INASSUTIGISSAVAA!


2.    Tusarniaanermut akissutinik nassitsinnginnerit  aammalu pisortat ingerlatsineranni   
maleruagassat malinneqarnerat pillugu uppernarsaatinik amigaateqarneq
Suliamik  tusarniaanermut  akissutit  tamarmik  nassiunneqarnissaannik  Aningaasaqarnermut 
Ataatsimiititaliap  apeqquteqarnermini  qinnuiginnippoq.  Ataatsimititaliarli  taamaallaat 

paasitinneqarpoq  suliami  atortunut  ilaasut  tassaasut  qarasaasiakkut  attaveqatigiinnerit, 
isummernissamut  tunngavissiat  iluarsiissutaat,  ataatsimiinnerit  il.il.  Atortussat 
kissaatigineqartut Aningaasaqarnermut Ataatsimiititaliamut nassiunneqannginnerannut akissut 
imaqanngitsoq tamanna tunngavilersuutigissallugu naammattutut isigineqannguatsiarpoq.


Tassunga atatillugu Nuummi GU pillugu ataatsimiititaliap suliami 07-231-mi aalajangiinera 
Aningaasaqarnermut  Ataatsimiititaliamit  eqqaasitsissutigineqassaaq.  Aammattaaq  suliami 
tassani aningaasaliissutit pillugit suliami KIIIN-imeersumi torinngitsumik pitsaanngitsumillu 
piareersarneqartumi  tusarniaanermit  akissutinik  tigusaqarnissanik  Aningaasaqarnermut 
Ataatsimiititaliap qinnutigaa. Ulloq 2. april 2007-imi ataatsimiititaliaq ima allappoq:


”Tusarniaanermut  akissutit  suliamik  piareersaanermini  Kultureqarnermut,  
Ilinniartitaanermut, Ilisimatusarnermut Ilageeqarnermullu Pisortaqarfiup Ineqarnermut 
Attaveqarnermullu  Pisortaqarfimmit  kiisalu  Aningaasaqarnermut  Pisortaqarfimmit  
pissarsiariniarsimaneragaasa   nuutinneri  23.  marts  2007-imi  aalajangiinermini  
ataatsimiititaliap  qinnutigai.  Tusarniaanivik  ingerlanneqarsimanngitsoq  pineqartorli  
tassaanerusoq  pisortaqarfiit  pineqartut  akornanni  paasissutissanik  annertuunik  
paarlaasseqatigiissimaneq Naalakkersuisut  maanna akissutaannit  takuneqarsinnaavoq.  
Tamannalu  tunngavigalugu  tusarniaanermit  akissutit  kissaatigineqartut  
Naalakkersuisunit  nassiunneqarsinnaasimanngillat.  Tusarniaanermut  akissutinik 
nassiussinissap  pisinnaannginnera  pissutigalugu  suliamut  tunngasut  pillugit  nuutitat  
suliarineqarsinnaasimappata  taakkuninnga  Naalakkersuisut  nassiussinissaat  
pitsaasimassagaluartoq  Aningaasaqarnermut  Ataatsimiititaliamit  tikkuarneqassaaq. 
Sulialli  nukinginnaartuunera  pissutigalugu  atortussat  kissaatigineqartut  
tigunnginnissaat  ataatsimiititaliamit  akuerineqarpoq.  Sulianili  taamaattuni  
ataatsimiititaliap  siunissami  taama  naammagittartigisarnissaa  Naalakkersuisunit  
ilimagineqassanngimmat ataatsimiititaliamit erseqqissarneqassaaq. ”


Naalakkersuisoqarfiup  sulianik  ingerlatsinermini  sulianik  ilisimasaqassutsini  inatsisinillu 
naapertuilluarnini  uppernarsarsinnaanngimmagu  Aningaasaqarnermut  Ataatsimiititaliap 
akuerisinnaanngikkaa KIIIN  siusinnerusukkut  erseqqissumik  nalunaarfigineqareerpoq. 
Taamaattumik  Qasigiannguani  efterskolimut  aningaasaliissutinik  amerlanerusunik 
pisariaqartitsineq pillugu  tamakkiisumik takunnissinnaatitaanermut naapertuuttumik  suliami 
atortut nuutinnerinik tamarmiusunik ingerlaannartumik nassitsisoqarnissaa ataatsimiititaliamit 
piumasarineqarpoq.  Suliamit  takussutissat  tamarmik,  tassunga ilanngullugit  suliffiup  iluani 
avataanilu  ataatsimiinnernit  imaqarniliat,  allakkiat  allaffissornikkut  naalakkersuinermillu 
ingerlatsinikkut  atugassat,  sulinermi  pappialat,  siunnersorneqarnermut  allakkatigut 
uppernarsaatit,  qarasaasiakkut  attaveqatigiinnerit  il.il.    tamaavimmik    suliami  atortut   
nuutinnerinut  tassunga  ilanngunneqassapput.  KIIIN-ip  suliassaqarfiata  iluani  suiami 
takussutissat aallaavigalugit allaffissornermik aqutsineq sulianik pitsaasumik ingerlatsinissami 
periutsit  aallaavigalugit  ingerlanneqarsimannginnera  paasineqarpat  suliassaqarfiup  iluani 
akisussaasut  atorfeqarnikkut,  aningaasaqarnikkut  politikikkulluunniit 
iliuuseqarfigineqarnissaat siulertaralugu misissuinerup aallartinneqarnissaa ataatsimiititaliamit 
piumasarineqarmat  ataatsimiititaliamit  siumoortumik  erseqqissaatigineqassaaq, 
allakkiornissamut  pisussaaffik  immikkut  isiginiarneqassalluni.  Tamatuma  kingorna  atortut 
aamma  Kukkunersiuinermut  Ataatsimiititaliamut  tunniunneqassapput,  tak.  pisortat 
ingerlatsinerannik kukkunersiuineq pillugu kinguliini allassimasut.


3.    Aningaasaliissuteqarnissamik  suliassat  Aningaasaqarnermut  Ataatsimiititaliamut   
tunniunneqarnissaannut  piffissaritinneqartunik  malinninnginneq  aammalu 

Aningaasaqarnermut Ataatsimiititaliap sulineranik ataqqinninnginneq
Qasigiannguani  efterskoli  ulloq  7.  augustimi  suliariumannittussarsiorneqarpoq.  Ilassutitulli 
aningaasaliissuteqarnissamik suliaq atsaat ulloq 18. september 2008-mi Aningaasaqarnermut 
Ataatsimiititaliamut  nassiunneqarpoq.  Suliaq  taanna  pilertortumik  suliarineqaqqullugu 
nassiunneqarpoq.  Taamaakkaluartoq  suliap  nalilerneqarnissaanut  naammaginartumik 
tunngavissaqarniarluni  ataatsimiititaliaq  allakkatigut  24-nik  apeqquteqartariaqarsimavoq 
aammalu  Attaveqarnermut  Ineqarnermullu  Naalakkersuisoq  isumasioqatigalugu 
ataatsimeeqatigisariaqarsimallugu.


Ataatsimut  isigalugu Inatsisartut  Aningaasaqarnermut Ataatsimiititaliaata suliami matumani 
isumaliutigilluakkamik  tunngavilersorluakkamillu  aalajangiinissaminut  naammaginartumik 
sulianullu  attuumassuteqartumik  pisariaqartitaannut  Naalakkersuisut  pissusilersornermikkut 
ataqqinninngissimasut  paasinninngissimasullu  Aningaasaqarnermut  Ataatsimiititaliaq 
isumaqarpoq. 


Periuseq  tamanna  naammaginanngitsorujussuartut  Naalakkersusunullu 
pakatsinartuusoq Aningaasaqarnermut Ataatsimiititaliaq isumaqarpoq.


4.    Suliap  naalakkersuinermik  ingerlataqartunit  qulaajarneqannginera   
aningaasaliissutitigullu periarfissaq
Suliami  aningaasaliissutit  allanngortinneqarnissaannik  qinnutigineqartut  Attaveqarnermut, 
Ineqarnermut  Aatsitassanullu  Naalakkersuisoqarfimmut  attuumassuteqarput. 
Taamaakkaluartoq  naalakkersuisut  isummernissaannut  tunngavissiamik  KIIIN  atsiortutut 
allassimavoq.  Aningaasaliissutinut  nalinginnaasumik  periutsinik  taamatut  avaqqutsinermut 
nassuiaammik  iluatsinngitsumik Aningaasaqarnermut  Ataatsimiititaliaq  ujartuigaluarpoq. 
“Naalakkersuisunut  ilaasortat  susassaqartutut”  Naalakkersuisut  taagugaannik 
tusarniaareernerup  kingorna  taamatut  avaqqutsineq  naalakkersuisut  siulittaasuata 
suliniuteqarneratigut pisimasoq inerniliunneqarsinnaasorinarpoq. Naalakkersuisunut ilaasortat 
ilaat  “attuumassuteqartuunnginnerat”  Aningaasaqarnermut  Ataatsimiititaliamit 
ilisimaneqanngilaq,  taamaattumik  paasissutissaq  saqqummiunneqartoq  ataatsimiititaliamut 
paasinninnerulersitsinngilaq.


Naalakkersuisoqarfiup  allap  suliassaqarfiata  iluani  aningaasaliissutinik  nuussinissamik 
qinnuteqaat ataatsimiititaliap suliamik suliarinninnerani arlalinnik ajornartorsiuteqartitsivoq.


Taamaalilluni Savissivimmut inissianik 20-nik tunniussinissaq Naalakkersuisut sulissutigigaat 
Aningaasaqarnermut  Ataatsimiititaliap  apeqqutaanut  nr.  11-mut  Naalakkersuisut 
akissuteqaataanni  allassimavoq.  Aningaasaqarnermut  Ataatsimiititaliamut  akissuteqaammi 
tamatuma akia  30 mio.  kr.-it  missaannut  tagginneqarpoq. Illunut  taakkununnga aningaasat 
efterskolimut  ilassutitut  aningaasaliissutip  kontoanit  pingaarnermit  tiguneqarnissaat 
pilersaarutigineqarpoq.  Suliniutit  taakku  tamarmik  akit  oqaatigineqartut  atorlugit 
ingerlanneqassappata  kontomi  pingaarnermi  aningaasat  naammannavianngillat, 
taamaalillutillu  minusinngussallutik!  Suliap  Naalakkersuisunit  naammaginartumik 
piareersarneqarsimannginneranut tamanna  qularutissaanngitsumik  uppernarsaataavoq. 
Tamatuma  saniatigut  Savissivimmi  sanaartornermik  suliaq  paasissutissaavoq 
pingaarutilerujussuaq,  Aningaasaqarnermut  Ataatsimiititaliamut  isummernissamut 
tunngavissiamut  siullermut  pinngitsoorani ilanngunneqarsimasussaagaluaq. 
Aningaasaliissutinik  nuussinissamik  Naalakkersuisut  kissaataata  tatiginassusianut 
paasissutissanik  qulalertitsinnaasunik  Aningaasaqarnermut  Ataatsimiititaliamut 
saqqummiussinissartik  Naalakkersuisut  kissaatigisimanngikkaat  ataatsimiititaliamit 

oqaatigiinnarneqarsinnaavoq.


Tamanna tunngavigalugu  Attaveqarnermut,  Avatangiisinut  Aatsitassanullu 
Naalakkersuisuugallartup  kiisalu  Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Naalakkersuisup  isumasioqatigiilluni  ataatsimeeqatiginissaannut 
aggersarneqarnissaat  ataatsimiititaliamit  kissaatigineqarpoq.  Naalakkersuisunut  ilaasortaq 
kingulliullugu  taaneqartoq  paasissutissiissutigineqanngitsumik  pissuteqartumik  Inatsisartut 
isumaqatigiinniarnerini  peqataanngilaq,  taamaattumik  Attaveqarnermut,  Avatangiisinut 
Aatsitassanullu  Naalakkersusuugallartoq  isumasioqatigiilluni  ataatsimeeqatigiinnissamut 
kisiat ataatsimiititaliamit aggersarneqarluni.


Savissivimmi  sanaartorneq  Naalakkersuisut  Aningaasaqarnermut  Ataatsimiititaliamut 
akissuteqaataanni  allassimasutut  30  mio.  kr.-inik  akeqarnani  taamaallaat  20  mio.  kr.-inik 
akeqassasoq  Isumasioqatigiilluni  ataatsimeeqatigiinnermi  Attaveqarnermut,  Avatangiisinut 
Aatsitassanullu  Naalakkersuisuugallartup  Arkalo  Abelsenip  paasissutissiissutigaa. 
Assigiinngissuseq  tamanna  Naalakkersuisunut  ilaasortap  nassuiaateqarfiginngilaa. 
Qulaajaanermi  amigaat  tamanna  aningaasaliissuteqarnissamik  Aningaasaqarnermut 
Ataatsimiititaliap qinnuteqaammut tunngavigisaata ilassaraa pingaarutilik.


KIIIN-ip  suliassaqarfiata  avataatigut  aningaasaliissutinik  nuussinissamik  qinnuteqaat 
Attaveqarnermut,  Atavangiisinut  Aatsitassanullu  Naalakkersuisoq  isumaqatigalugu  pisoq 
Aningaasaqarnermut  Ataatsimiititaliap  apeqqutaanut  Naalakkersuisut  akissuteqaataanni 
paasissutissiissutigineqarpoq.  Aningasaqarnermut  Ataatsimiititaliap  oqaatigiinnarsinnaavaa 
taamatut  paasininneq  suliamik  ingerlatsineq  Naalakkersuisut  siulittaasuata 
akuersissuteqarneratigut  aallartinneqarsimagunartoq  torinngitsuusoq  pitaanngitsumillu 
ataqatigiissaarneqarsimasoq.  Tamanna  Aningaasaqarnermut  Ataatsimiititaliamit 
naammagineqanngilluinnarpoq. 


Taamaattumik  Naalakkersuisoqarfiit  allat  iluini  aningaasaliissutinik  allannguinissamik 
Naalakkersuisoqarfik,  naalakkersuisoqarfimmut  qinnuteqaammi  pineqartumut 
attuumassut  eqanngitsoq  qinnuteqartillugu  aningaasaliissuteqarnissamik  suliassat   
ataatsimiititaliamit    suliarineqartannginnissaat   aningaasaliissuteqarnissamik  qinnuteqaatit   
pillugit  iluserititassatut  Aningaasaqarnermut  Ataatsimiititaliap  piumasaqaataani  siunissami 
ilaatinneqassaaq.  Taamaakkaluartoq suliat  taamaattut  nassiunneqarpata taakku ingerlaannaq 
Naalakkersuisunut utertinneqassapput.


5  .  Ilassutitut  aningaasaliissutinik  akuersissuteqarnissamut  periarfissat  pillugit   
nassuiaatit naliliinerillu amigaatigineqarnerat
Qasigiannguani  efterskolimut  ilassutitut  aningaasaliissuteqarnissamut  taarsiullugu  allanik 
periarfissaqarmat  Aningaasaqarnermut  Ataatsimiititaliap  apeqqutaatigut 
qularutissaanngitsumik  qulaajaasoqarpoq.  Taamaalilluni  Aningaasaqarnermut 
Ataatsimiititaliap  apeqqutaa  aqqutigalugu  ersarissarneqarpoq  Qaqortumi  Sisimiunilu 
efterskoliugallartut ukiumit atuarfiusumit 2008/2009-mit efterskolimi inissanik 60 aamma 70-
inik neqerooruteqarsinnaassasut. Assersuutitut taaneqarsinnaavoq Qasigiannguani efterskomi 
inissat 80-iunissaat naatsorsuutigineqarmat. Periarfissanut taakkununnga marlunnut atatillugu 
katillugit  immaqa  5-10  mio.  kr.-it  atorlugit  annikinnerusumik  iluarsaasoqartariaqarpoq 
(piumasaqaataananili).  Assersuutitut  taaneqarsinnaavoq  Qasigiannguani  efterskolip 
sananeqarnissaa ilassutitut aningaasaliissutit ilanngullugit 45 mio. kr.-inik akeqarmat. 


Toqqagassat  taakku  misissorneqarsimassagaluarput  aammalu  Aningaasaqarnermut 

Ataatsimi  ititaliap  isummernissaanut  tunngavissiami  nassuiaatigineqarsimassagaluarlutik  ! 
Nunatta  karsiata  aningaasaataanik  ileqqorissaartumik  piviusorsiortumillu  tunngaveqarluni 
atuinissamik  piumasaqaammut  Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Naalakkersuisoqarfiup  ataqqinninnginnera  taamatut 
pisoqarsimannginneranut  takussutissaanngaavoq.  Tamanna  pakatsinartorujussuartut 
Aningaasaqarnermut Ataatsimiititaliamit isigineqarpoq!


6  .  2009-mi aningaasanut inatsisissatut  siunnersuummik Inatsisartut suliaqarnerannut   
ataqqinninnginneq
Efterskolimut  tunngasuni  peqqussut  nutaaq  aallaavigalugu  aningaasanut  inatsisissatut 
siunnersuummi  kontomi  pingaarnermi  40.01.08-mi  aamma  40.10.12-imi  aningaasanik 
immikkoortitsisoqarnissaa  Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Naalakkersuisoqarfiup  qulakkeereersimagaa  Aningaasaqarnermut 
Ataatsimiititaliap  apeqquteqaataa  aallaavigalugu  qulaajarneqarpoq.  Aningaasat  taakkuk 
ingerlatsinermut atuartullu angalanerinut tapiissutinut immikkoortinneqarsimasorinarput.


Inatsisit  peqqussutillu  akuersissutigineqanngitsut  aallaavigalugit  aningaasanut  inatsisissatut 
siunnersuummi  aningaasanik,  aningaasat  taakku  sillimmatitigut  takussutissiakkulluunniit 
Inatsisartunut  erseqqissumik  takussutissiarineqarsimanatik,  immikkoortitsisoqartarnera 
Inatsisartunut  ataqqinninnginnermik  takutitsinerusoq  ukiuni  arlalinni  Aningaasaqarnermut 
Ataatsimiititaliamit  arlaleriarlugu  uparuarneqartarpoq.  Matumani  pineqartumi  tamanna 
pisimanngilaq.


Taamaattumik  UKA  2008-mi  efterskolinut  peqqussummik  nutaamik  Inatsisartut 
akuersissuteqassanngippata  aningaasat  taakku  aningaasanut  inatsisissatut  siunnersuummit 
peerneqartariaqarput.  Tamatuma  saniatigut  aningaasaqarnermut  inatsisip 
piviusunngortinneqarneratigut  aningaasalersuutissat  pisariaqartut  KIIIN-imit 
immikkoortinneqareermata  Aningaasaqarnermut  Ataatsimiititaliap  Aningaasanut 
Naalakkersuisoqarfimmut  eqqaasitsissutigissavaa.  Taamaalilluni  siunertamut  tassunga 
aningaasanut inatsimmi aningaasanik allanik immikkoortitsisoqarsinnaanngilaq.


7  . Kalaallit Nunaanni efterskolinik ataavartunik allanik pilersitsineq  
Kalaallit Nunaanni efterskolinik ataavartunik allanik pilersitsinissamut pilersaarutit KIIIN-ip 
suliarigai  Naalakkersuisut  Aningaasaqarnermut  Ataatsimiititaliamut  akissuteqaataanni 
allassimavoq.  Pilersaarutit  taakku  naalakkersuinermik  ingerlatsinikkut  suli 
akuersissutigineqanngimmata  Aningaasaqarnermut  Ataatsimiititaliap  oqaatigissavaa. 
Qasigiannguani efterskolip ataatsip sananeqarnissaa Inatsisartunit akuersissutigineqareerpoq. 
Taamaakkaluartoq suliassaqarfimmi annertusaaqqittoqannginnerani Qasigiannguani efterskoli 
nalilerneqartariaqarpoq.  


Taamaattumik  efterkolimut  tunngasuni  annertusaaqqilluni  suliat  unitseqqullugit 
ataatsimiititaliap  KIIIN  qinnuigissavaa.  Naalakkersuisoqarfimmi  suliassanik  allanik 
nukingiussassaanerusunik  peqartoq  ataatsimiititaliaq  isumaqarpoq,  tak.  matumani 
aalajangiineq!


8.   Ikinnerussuteqarluni oqaaseqaat  
Qasigiannguani  efterskolip  aningaasalersorneqarnera  pillugu  ikinnerussuteqartut 
Demokraatineersut oqaaseqaataat.

Suliap  taamatut  ingerlasimanera  Demokraatit  ajusaarutigaat,  tassami 
aningaasaliissuteqarnissanik  suliat  nalinginnaasumik  ingerlaasiat  ingerlasariaqarnerallu 
Inatsisartuni amerlanerussuteqartut avaqqunniarsarisimammassuk.


Kalaallit  Nunaanni  efterskolimik  ataavartumik  pilersitsinissaq,  assersuutigalugulu taassuma 
Qasigiannguanut  inissinneqarsinnaanera  Demokraatinit  taperserneqarmat  tamanit 
naluneqanngilaq.


Naalakkersuisunit  aningaasaliissuteqarnissamik  qinnuteqaatip  matuma  suliarineqarnerani 
efterskolip  taassuma  aningaasalersorneqarnissaa  pillugu  nikittaattunik 
assigiinngitsorujussuarnillu  Naalakkersuisut  oqaaseqaateqartarput.  Demokraatit  tamanna 
toqqissisimanarinngilaat,  kontomilu  pingaarnermi  pineqartumi  tulleriaarilluni 
pingaarnersiuisoqarnersoq suli paasinngilarput.


Suliap  matuma  suliarineqarnerani  nunatsinni  inatsisit  malinneqarnissaat  Demokraatinit 
pingaartinneqarsimavoq,  taamatullu  pisoqarsimasorinngilarput.  Demokraatit  isumaat 
malillugu  Missingersuusiornermut  inatsit  aammalu  Inatsisartut  2008-mut  aningaasanut 
inatsisaat  malinneqanngillat  imaluunniit  unioqqutitsinissamut ulorianartorsiortoqarsimalluni, 
naak pinngitsoorneqarsimasinnaanera naluneqanngikkaluartoq.


Taamaattumik  Kalaallit  Nunaanni  efterskoli  ataavartoq  pillugu  aalajangiineq 
aningaasaliissutillu  ukiup  tullianut  kinguartinneqassasut  Demokraatit  isumaqarput. 
Taamaalilluni  aalajangiineq  2009-mi  sanaartornermut  aningaasanik  tulleriiaarilluni 
pingaarnersiuinernut  tamarmiusunut  ilanngunneqarsinnaassagaluarmat.  Tamatumunnga 
peqatigitillugu Missingersuusiornermut inatsisip aammalu Inatsisartut 2008-mut 2009-mullu 
aningaasanut inatsisaasa malinneqarnissaat qulakkeerneqarsimassagaluarpoq.


Aammattaaq  Demokraatit  oqaatigerusuppaat  suliariumannittussarsiornerup 
ingerlanneqarsimasup  itigartinneqarnissaa Naalakkersuisut  namminneq  siunnersortaasa 
kaammattuutigisimammassuk 


Aammattaaq  Qasigiannguani  efterskolimik  pilersitsiniarnermi  allanik  arlalinnik 
toqqagassaqarsimammat  Demokraatinit  erseqqissaaatigerusunneqarpoq.  Tassalu 
Kangerlussuarmi  efterskolimik  pilersitsisoqarsimasinnaagaluarpoq  imaluunniit  Qaqortumi, 
Sisimiuni  Maniitsumilu  efterskoliugallartut  ingerlatiinnarneqarsimasinnaagaluarlutik. 
Taamaalilluni  tassanngaannartumik  pisariaqartitsisoqalersimassanngikkaluarpoq,  suliarlu 
matumani pineqartoq nukingiussassatut isineqarsimassanngikkaluarluni.


Taamaalilluni  tamanit  nalunnginneqartariaqaraluarpoq  Naalakkersuisut  inassuteqaataannut 
Demokraatit  itigartitsinerat  tassaanngimmat  Qasigiannguani  efterskolimik  ataavartumik 
pilersitsinissamut  itigartitsineq,  tassaaginnarlunili  suliap  ingerlanneqarnerani  periaatsimik 
aningaasalersuinerullu ersarissumik inissisimanngineranik isorinninneq.


Taamatut  oqaaseqarlutik  Naalakkersuisut  inassuteqaataat  akuersissutigineqassanngitsoq 
Demokraatit inassutigaat.


9  .  Qasigiannguani  efterskolimik  suliap  kingunerisassai  –  Kukkunersiuinermut   
Ataatsimiititaliamik qinnuiginninneq
Qasigiannguani  aningaasaliissuteqarnissamik  qinnuteqaatip  ingerlanera  tamarmi  assut 
aarlerinartoqartoq  Aningaasaqarnermut  Ataatsimiititaliaq  isumaqarpoq.  Kisitsisit 

naatsorsuutillu  Naalakkersuisunit  saqqummiunneqartut  aalajangersimasumik 
siunertaqarsimanngikkunik  imminnut  assortuupput.  Paasissutissat  pingaarutillit 
ataatsimiititaliamut  anngunneqanngillat.  Naalakkersuisut  iluminni  qulaajaanerat  suliamillu 
piareersaanerat torinngissimavoq. 


Tamanna  aarlerinartutut  Aningaasaqarnermut  Ataatsimiititaliamit  isumaqatigiittumit 
isigineqarpoq.  Taamaattumik  suliaq  tamarmi  qulaajarlugu  aallartinneqassasoq 
ataatsimiititaliamit kissaatigineqarpoq. Tamanna naalakkersuisoqarfimmik, ajornartorsiummi 
qitiusoqarfimmik,  tassalu  Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Naalakkersuisoqarfimmik  aallaaveqartumik  qulaajaaneq 
aallaaveqartariaqarpoq. 


Taamaattumik  Kultureqarnermut,  Ilinniartitaanermut,  Ilisimatusarnermut  Ilageeqarnermullu 
Naalakkersuisoqarfiup  pisortat  ingerlatsinerannik  tamakkiisumik  sukumiisumillu 
kukkunersiuivigineratigut qulaajaaneq  tamanna  ingerlateqqullugu  Aningaasaqarnermut 
Ataatsimiititaliap Inatsisartut Kukkunersiuinermut Ataatsimiititaliaq qinnuigissavaa. 


Aqutsisoqarfimmut  naapertuuttumik  aaqqissuussinikkut  sipaaruteqarnikkullu  piumasaqaatit 
sorliit  atuunnissaannut  nalinginnaasumik  ileqqunut  naalakkersuisoqarfiup  iliuusai 
naapertuuttuunersut  pillugu  misilittaanissaq  pisortat  ingerlatsineranni  kukkunersiuinerup 
siunertaraa.  Taamaalilluni  pisortat  ingerlatsineranni  kukkunersiuinermi  makku 
naliliivigineqassapput:


a. Aqutsivimmi  sipaaruteqarneq.  Ingerlatat  aningaasaqarnikkut  sapinngisamik 
isumatusaarneq malillugu ingerlanneqarsimappat?


b. Suliaqarsinnaassuseq.  Nukissat  atorneqarnerisa  suliaqarnerullu  akornanni 
naammaginartumik  inissisimasoqarpa,  nukissanillu  atuineq  eqqarsaatigalugu 
anguniakkat anguneqarsimappat?


c. Inatsisinik  naapertuineq.  Suleriaatsit  tulluartuuppat,  aammalu  naalakkersuisoqarfiup 
suliaasa  inatsisinut  naapertuuttuunissaannut  sulianillu  ilisimanninnissamut 
maleruagassat periutsillu atuuttut qulakkeerisuuppat?


d. Tamatuma  saniatigut   naalakkersuisoqarfiup  aningaasaliissuteqarnissamik  sulianik 
aqutsinerani piareersaaneranilu periutsit pisortat ingerlatsinerannik kukkunersiuinermi 
immikkut  naliliivigineqartariaqarput.  Tassunga ilanngullugu Missingersuusiornermut 
inatsisip  inatsisitigullu  qitiusumik  aalajangersakkat  allat  malinneqarnissaat  qanoq 
qulakkeerneqarnersoq misissorneqassaaq.


Qasigiannguani  efterskoli  pillugu  aningaasaliissuteqarnissamik  suliap  aqunneqarnera 
eqqa  rsaatigalugu  pissutsit  tamakku  nalinginnaasumik  aalajanersimasumillu   
misissorneqartariaqartut  Aningaasaqarnermut  Ataatsimiititaliaq  isumaqarpoq.  Taamaalilluni 
misissuinerit  ataatsimut  marluk,   imminnulli  attuumassuteqanngitsut  ingerlanneqarnissaaat 
kissaatigineqarpoq. 


Pisortat  ingerlatsinerannik  kukkunersiuinermik  killilersuinerup  aqutsinerullu 
annertusineqaqqinnissaat  Kukkunersiuinermut  Ataatsimiititaliap  suliassaqarfimmi  tassani 
immikkut  oqartussaaffeqarnera  eqqarsaatigalugu  tassani  pisussatut  Aningaasaqarnermut 
Ataatsimiititaliap  nalequttutut  isigaa.  Pisortat  ingerlatsinerannik  kukkunersiuinerup 
immikkoortua  aalajangersimasoq  ullumikkumit  sapaatip  akunneri  marluk-pingasut 
ingerlaneranni ingerlanneqartariaqartoq Aningaasaqarnermut Ataatsimiititaliaq isumaqarpoq. 

Pisortat  ingerlatsinerannik  kukkunersiuinerup  immikkoortua  nalinginnaasoq  qaammatisiutit 
ukiuanni matumani ingerlanneqarsinnaasutut isigineqarpoq. 


Aningaasaqarnermut Ataatsimiititaliap allajangiineri
1.  Apeqqummi  2-mi  suliami  atortut  nuutinnerat  taaneqartoq  aalajangiinerup  matuma 
tiguneqarneranit  kingusinnerpaamik  akunnerit  48-t  iluanni  Aningaasaqarnermut 
Ataatsimiititaliap  allattoqarfianut  tunniunneqassaaq.  Piffissap  tunniussivissatut 
aalajangersarneqartup  iluani  naatsorsuutigisaraluamit  taamatut  tunniussisoqanngippat 
aningaasaliissuteqarnissamik  suliaq  matumani  pineqartoq  Aningaasaqarnermut 
Ataatsimiititaliami nutaamik aalajangiivigineqassaaq. 


2. Kultureqarnermut,  Ilinniartitaanermut,  Ilisimatusarnermut  Ilageeqarnermullu 
Naalakkersuisoq  aammalu  Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Naalakkersuisoqarfiup  suliamik  ingerlatsinera  Aningaasaqarnermut 
Ataatsimiititaliamit isumaqatigiittumit sakkortuumik uparuarneqarput. 


3.  Aningaasaqarnermut  Ataatsimiititaliami  amerlanerussuteqartut,  Siumumit,  Atassummit 
Inuit Ataqatigiinniillu sinniisuutitat Naalakkersuisunit inassuteqaatit akuersissutigaat. 


4.  Kiisalu  Kultureqarnermut,  Ilinniartitaanermut,  Ilisimatusarnermut  Ilageeqarnermullu 
Naalakkersuisoqarfik  qulaajarlugu,  tassunga  ilanngullugu  pisortat  ingerlatsineranni 
kukkunersiuineq aallarteqqullugu  Inatsisartut  Kukkunersiuinermut  Ataatsimiititaliaaat 
Aningaasaqarnermut Ataatsimiititaliamit qinnuigineqarpoq.


Inussiarnersumik inuulluaqqusillunga


Augusta Salling
Aningaasaqarnermut Ataatsimiititaliap siulittaasua

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunnaanni Inatsisartut


Grønlands Landsting


Naalakkersuisut
/HER


Pineqartoq: 2008-mi ukiumut natsorsuutit pillugit kukkunersiuisut nalunaarutaat.


Matumuuna 2008-imi ukiumoortumik naatsorsuutit pillugit kukkunersiuisut oqaaseqaataat 
ilisimatitsissutitut arfineq-pingasunngorlugu ilanngullugu nassiunneqarpoq.


Kukkunersiuinermut Ataatsimiititaliaq sinnerlugu kukkunersiuisut oqaaseqaataatigut 
saqqummiunneqartunut Naalakkersuisut oqaaseqarfiginninneri kingusinnerpaamik 
ulloq 1. September 2009 tiguneqarsimassasut naatsorsuutigaara.


Kukkunersiuinermut Ataatsimiititaliap Naalakkersuisut akissutaasa itisileriffigineqarnis-
saat aamma / imaluunniit Naalakkersuisuini ilaasortat ataasiakkaat Qitiusumilluunniit 
Naatsorsuuseriffiup ataatsimeeqatineqarnissaat kingusinnerusukkut pisariaqartissagalu-
arpagu tamanna Kukkunersiuinermut Ataatsimiititaliami uterfigineqarumaarpoq.


Erseqqissaatigissavara oqaaseqarfiginninnertut nassiussat 2008-imi Landskarsip 
naatsorsuutaanut tunngatillugu Kukkunersiuinermut Ataatsimiititaliap isumaliutissiissutis-
saanut ilaatinneqarsinnaassammata.


Kukkunersiuinermut Ataatsimiititaliamut akissummik nassiussaq kalaallisut qallunaatullu 
allan-neqarsimassaaq, qarasaasiakkullu aamma nassiunneqassalluni. Akissut Inatsis-
artut Allattoqarfiannut nassiunneqassaaq.


Inussiarnersumik inuulluaqqusillunga


Knud Kristiansen


Kukkunersiuinermut Ataatsimiititaliap siulittaasua


Ulloq/Dato:
12. august 2009
Sags.nr. 
01.32.02-00014
Inatsisartut Allattoqarfi-
at / Landstingets Bur-
eau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.nanoq.gl

KALAALLIT NUNAANNI NAMMINERSORLUTIK OQARTUSSAT  GRØNLANDS SELVSTYRE 


Aningaasaqarnermut Naalakkersuisoq
Medlem af Naalakkersuisut for Finanser 


Kukkunersiuinermut Ataatsimiititaliaq
Inatsisartut


2008-mut Nunap Karsiata naatsorsuutaanut Kukkunersiuineq pillugu nalunaarusi-
amut Naalakkersuisut oqaaseqaataat.


2008-mut Nunatta Karsiata naatsorsuutaanik suliarinninnermut atatillugu kukkuner-
siuisoq avataaneersoq, Deloitte, kukkunersiuineq pillugu nalunaarusiorsimavoq. 


Kukkunersiorneqarnerannik nalunaarusiami qupperneq 849-mi immikkoortoq 4.2-
miit qupperneq 856 immikkoortoq 4.2.6 tikillugu naatsorsuutit nalilersornerisa an-
nertuumik pingaaruteqarneranut tunngasut allaaserineqarsimapput.


Naalakkersuisut  manna  aqqutigalugu  immikkoortut  Deloittemit  isornartorsi-
orneqarsimasut  siumut  sammisumik  iluarsineqarnissaannut  iliuuserisimasat 
pissutsillu pillugit ilisimatitsiniarput.


1.  Immikkoortoq  4.2  Pissutsit  ukiumoortumik  nalunaarusiornermut 
pingaaruteqartut pillugit Deloitte imatut allappoq:


”2008-mi  ukiumoortumik naatsorsuutinik kukkunersiuineq arlalinnik 
pissuteqartunik  immikkut  ajornakusooruteqarsimavoq.  Ilaatigut 
aaqqissuusseqqinnerit pingaarutillit ukiup ingerlanerani pisimapput,  
tassunga  ilanngullugu  ilaatigut  naalakkersuisoqarfinnut  aqut-
sisoqarfinnullu  avitsinerit  ilaatigullu  suliassaqarfinnik  al-
lanngortitsinerit arlallit kiisalu suliassanik nussuinerit pisimallutik.


Taakku inuit taarseraannerannik ilaqarlutik arlalitsigut akisussaaffin-
nut  tunngatillugu  ersernerluttumik  kinguneqarsimapput,  taam-
atumalu  kingunerisaanik  siornatigumut  naleqqiullugu  naatsorsuutit  
inaarsarlugit  suliarinissaannt  pingaarutilimmik  kinguarsaataasimal-
lutik.


Pissutsit  taaneqartut  tunngavigalugit  Naalakkersuisut  oqartussaaffiit  allanngortin-
neri  pillugit  najoqqutassianik  nutaanik  suliaqarsimapput.  Najoqqutassiat  taakku 
suliat nuunneqarnerinut atatillugu akisussaaffinnut tunngasutigut erseqqissumik in-
nersuussipput, peqatigisaanillu oqartussaaffinnik allannguinerup ingerlanneqarner-
ani  nakkutilliisoqarlunilu  ilitsersuisoqarluni.  Oqartussaaffiit  allanngortinnerini  na-


Dato: 30. august 2009
Postboks 1037
3900 Nuuk
Oq/tel +299 34 50 00
Fax +299 32 46 14
oed@gh.gl
www.nanoq.gl







2/12


joqqutassiat kiisalu ilitsersuinerit Nanuaqqami takuneqarsinnaapput, Najoqqutassi-
at  ilitsersuutillu  DCR-mut  piniarneqarsinnaapput.  Taamaaqataanik  siunissami 
nuussisarnissat  naatsorsuutinik  saqqummiussisarnermut  sunniuteqartarnissaasa 
pinngitsoortinneqarnissaat siunertaralugu najoqqutassiat naleqqussarneqartuassal-
lutik.


2.  Immikkoortoq  tassani  4.2  Pissutsit  ukiumoortumik  nalunaarusiornermut 
pingaaruteqartut pillugit Deloitte imatut allappoq:


”Kukkunersiuinermi  pissutsit  immikkut  ittut  ukiumoortumik  nalun-
aarusiap naliliiffigineqarneranut pingaarutillit  oqaaseqarfigineqarnis-
saat pisariaqartilersimavaat:


4.2.1  Nuna  tamakkerlugu  akileraarutit  inaarsarneqarneranni 
nangaassutit
2007-mi  ukiumoortumik  naatsorsuutinut  nalunaarusiornitsinni  
taakkartorneqartutut  toqqaannartumik  akileraartarnerup  naatsor-
suutai nalorninartoqartarsimapput.


Tamatumunnga  tunuliaqutaasimavoq  Akileraarutinik  aqutsinerup 
2007-mi  qitiusumit  ingerlanneqalernera.  Ukiuni  2007 tikillugu sulif-
feqarfiit innuttaasullu toqqaannartumik akileraartarnerat kommunen-
ut  akilersorneqartarsimavoq,  tamannalu  pereeraangat  Namminer-
sornerullutik  Oqartussat  akileraarutinit  pissarsiassaat  Akileraartar-
nermik  Aqutsisoqarfimmut  nassiunneqartarlutik.  2007-mi  toqqaan-
nartumik  akileraarutinit  aningaasanik  ingerlaartitsineq  Akileraartar-
nermik Aqutsisoqarfimmut ingerlasalerpoq, tamannalu pereeraangat  
kommunep  akileraarutitigut  pissarsiassai  Akileraartarnermik  Aqut-
sisoqarfimmiit kommunemut nassiunneqartalerlutik.


2007-ip ingerlanerani kommuneni akileraartarnermut aqutsisoqarfiit  
atorunnaarsinneqarput  suliassallu  Akileraartarnermik  Aqutsisoqar-
fimmut  tunniunneqarlutik.  Tunniussineq  ajornartorsiutinik  nas-
sataqarsimavoq  akileraarutitigullu  isertitat  naatsorsuusiorneqarner-
anni  tunngaviusimapput  sulisitsisut  akileraarutit  pillugit  nalun-
aarutaat  tunngavigalugit  naatsorsuinerit,  ilaatigut  systemit  nutaat  
pissutigalugit akiliutinut naleqqiullugit nikinganersiorneqarnermikkut  
ajornartorsiutinik malitseqarsimasut.


Kukkunersiuinerput tunuliaqutaralugu suliani kukkunernut pingaaru-
tilinnut periarfissiisinnaasut makkua nassaarisimavagut:


Systemit arlallit
Akileraartarnermut  systemit  suliarineqartarput  XAL-imi  kiisalu  E-
akileraarutini. XAL katersuiffiuvoq sulisitsisumit  kisitsisit  akileraaru-

tinut  A-nut  tunngasut  aallaavigalugit  kiisalu  akiliutit  nassiussat 
tamaasa tunngavigalugit.


E-akileraarutit  inaarutaasumik  akileraarutit  naammassillugit  suliar-
ineqarnerannut  atorneqartarpoq  tassanilu  pisariaqarpoq  XAL-imit  
paasissutissat pineqarsimasut eqqortuussasut, tassa akileraarutinit  
A-nit nalunaarutit kiisalu akileraarutinut B-nut akiliutit assigisaallu.


XAL-imit  pisariaqartinneqarput  E-akileraarutini  paasissutissat  piss-
arsiarineqarsimasut, akiligassatut nalunaarsukkat tutsuviginartuuss-
appata assigisaallu.


Systemit  ingerlaannartumik  akuliutsitsineq  ajorput  taamalu  pisari-
aqartillugu kisitsisit systemit akornanni nussorneqartarnissaat. Sys-
temini tamani uppernassuseq eqqortumillu nalunaarsuineq isuman-
naatsuussappat  pisariaqarpoq  nuussinermi  aalajangersimasumik 
najoqqutassaqarnissaq  kiisalu  nikinganersiuilluni  suleriaaseqarnis-
saq.


Akileraartarnermik  Aqutsisoqarfiup  aalajangersimasumik  na-
joqqutaqarnissamut  nikinganersiuillunilu  suleriaaseqarnissamut 
atortussat  angoqqajarsimanngilaat  atuuttussanngortissimanagillu.  
Akileraarutilli  tamakkiisut  naatsorsuusiorneqarneranni  XAL-imi 
nalunaarsuiffimmi  E-akileraarutinut  2007-imut  tunngasunut  im-
mikkoortiterneqarnerisa  nikinganersiornerat  ingerlassinnaasimav-
arput.  Systemili  piuminaatsut  pineqartillugit  taamatut  nikinganer-
siuineq qularnartortaqarsinnaavoq.


Tassunga atatillugu 2007-imi akileraarutinik inaarutaasumik kisitsin-
ermi  tunngaviusut  pingaarnersiorlugit  nikinganersiorpagut, 
taakkununnga tunngavigalugit nassuiaatit, akileraarutit B-t, nammin-
eerluni akiliutit, akileraarutit inaarutaasumik suliarineqarsimaneri as-
sigisaalu  akileraarutit  immikkoortiterneqartut  tunngavigalugit.  
Nikinganersiuinerup taassuma takutippaa nikingassuteqangaatsiar-
toq. Akileraartarnermut Aqutsisoqarfimmut kiseqqissaakkat saqqum-
miunneqarput,  taakkunanilu  isumaqatigineqarpoq  nikingas-
suteqangaatsiartoq.


Isertitanut tunngavissiat/piffissalersuinerit
Ukiup  naanerani  2008-miit  2009-mut  isertitanik  piffissalersuineq 
2007-imi  piffissalersuineq  assigalugu  ingerlanneqarpoq,  tassani 
2008-mut piffissalersuutaallutik 52,4 mio. kr.-it.


2008-mut ataatsimut katillugit 125,7 mio. kr.-it piffissalersuinermi ag-
guaanneqarput.

Piffissalersuinerup ilanngunneranut pissutaavoq sulisitsisut akiligas-
saannit  akileraarutinillu  akiligassanit  annaasaqaataasinnaasunut il-
luartitsisoqarsimannginnera.


Piffissalersuinermi  kisitsinermut  tunngaviuvoq  ullormi  akileeqqusif-
fimmi kingullermi nalunaarsuinerit, tassani akiligassat tamarmik 1/1-
2008-mi  akilerneqarsimasussat  2007-imut  tunngasutut  piffissaler-
sorneqarsimallutik  (45,1  mio.  kr.-it)  taamalu  akiligassat  1/1-30/6  
2008-mut tunngasut 2008-mut tunngasutut piffissalersorneqarsimal-
lutik (81,6 mio. kr.-it).


Piffissalersuineq akiligassallit allattorsimaffiat najoqqutaralugu inger-
lanneqartarmat  pingaartuuvoq  akiligassalinnik  aqutsinerup  sukan-
nersumik  ingerlanneqarsimanissaa,  taamaaliornikkut  kisitsinermi  
tunngavissat  tutsuviginartooqqullugit.  Akiligassalinnilli  eqqortumik 
nalunaarsuinissaq  arlalitsigut  ajornartorsiutinik  nassataqarsimavoq 
taamalu akiligassalittut allattorneqarsimasut ukiuisa eqqortumik im-
mikkoortiternissaat ajornakusoorsimalluni, tassunga ilanngullugit as-
sersuutigalugu sulisitsut nassuiaataanni missingersorlugit annertus-
susilerneqarsinnaasutut  missingiussat  naammaginartumik  ilu-
arsineqarsimagunarnatik.


Aammattaaq akiliutit  ingerlaannartumik  agguaanneqarsinnaanngin-
nerisa  kinguneraat  ilaatigut  ukiunut  agguataarinerup  isumannaat-
sumik  pilersinneqarsinnaannginnera.  Akileraartarnermut  Aqut-
sisoqarfiup paasitinneqarsimanerput naapertorlugu naatsorsuutigaa 
2009  atorneqassasoq  akiligassanik  nalunaarsuinerup  misissuiffi-
gineqaqqissaarnissaanut, taamaaliornikkut erseqqissumik nalunaar-
suisoqarsinnaaqqullugu kikkut akiligassaqavissuunersut qanorlu na-
lilinnik.


Ataatsimut  isigalugu  akiligassallit  allattorsimaffiata  uppernassusia 
akiligassalinnik kisitsinermi illuartitsivigissallugu qularnartoqarpoq.


Aningaasat ingerlaarnerisa allannguuteqarnerat, tassalu akileraaru-
tit  a-t  siornatigut  kommunenit  akiligassiissutaasimagaluartut  al-
lannguiffiunerat,  isumaqarsimassaaq  ukiumi  siullermi  
akileeqqusinerup  Namminersornerullutik  Oqartussanit  ingerlan-
neqarnerani  isertitat  qaffariassasut  (akiitsunik  akilersuinermi),  si-
ornatigut isertitat piffissami iluarsiiffiusartumi ukiup tulliuttup aallar-
tinnerani  kisinneqartartut  maanna  Namminersornerullutik  Oqartus-
sanut nuunneqarsimammata taamalu ukioq isertitaqarfiusoq siorna-
tigut naleqqiullugu siuartinneqarluni.


Akileraartarnermut  Aqutsisoqarfiup  tamanna  sukumiinerusumik 
misissuiffigisimanngilaa.

Nunap Karsiata isertitaanut tunngaviussatut toqqagaq imatut suliar-
ineqarsinnaavoq:
+ Akileraarusiutitut akiligassat akileraarutini A-neersut
+ Akileraarutit B-t akilerneqarsimasut
+/-  akileraarusiinermut  atatillugu  iluarsiissutit  (ukiut  akileraarusiiffi-
usut naaneri tamaasa)
+/-  ”Piffissalersuineq”  isertitat  najoqqutaralugit  iluarsiiffiusoq  akili-
gassat qaammatit arfinillit sinnerlugit pisoqaanerugaangata.


Angusanik  kisitsinermi  piffissalersuinermik  atuisarneq  eqqarsaati-
geqqittariaqarpoq.  Isumaqarpugut  eqqortuunerusoq akiligassalinnit  
annaasassanut  immikkoortitsisarneq  atorneqarpat.  Aammattaaq 
eqqarsaatigineqartariaqarpoq  akileraarutit  tamakkiisumik  kisitsin-
ermi  tunngavigineqartassanersut,  taamalu  aamma  kommunenut 
kommunenullu ataatsimoortumik akileraarutaasartut.


Nangaassutit
Ataatsimut  isigalugu  pineqarput  akileraarutinit  isertitaliisarneq  tas-
sungalu atatillugu pingaartumik piffissalersuisarneq pingaarutilitsigut  
qularnartunik  ilaqartoq  tassanilu  pingaarutilinnut  uuttuutigis-
artaqarput qaangerneqarpoq.


Akileraarutinit  isertitassatut  naatsorsorneqarsimasut  nangaanar-
toqartippavut,  pingaartumik tassunga atatillugu piffissalersuisarneq 
kiisalu  tassunga  atasumik  attuumassutilinnik  oqimaaqatigiissitsis-
arneq.


Kukkunersiunitsinni  uppernarsaalluta  atsiorsimasatsinni  nangaas-
suterput imatut oqaasertaqarpoq:


”Nalunaarusiami allassimasutut akileraarutinit isertitassatut naatsor-
sorneqarsimasut  nangaanartoqartippavut,  pingaartumik  tassunga 
atatillugu  illuartitat,  taakkulu  nangaanartoqartippavut.  Tamanna 
tunngavigalugu qularnartut angissusilersinnaasimanngilavut.”


Nangaassuteqarnermut pissutsit tunuliaqutaasut isumaqarput 2009-
mi  akileraarutinit  isertitassat  taamatulli  qularnartoqartigiumaartut.  
Taamaattumik  2009-mi  Nunap  Karsiata  naatsorsuutai  taamatulli  
nangaassuteqarfigeqqissavagut  piffissalersuinerup  qularnar-
toqarnera 2008-mut atssuteqartussaammat.”


Akileraartarnermut Aqutsisoqarfik akileraarutit  akiliisitsiniartarnerillu 
kommuneniit  tiguneqarneraniilli  nuna  tamakkerlugu  akileraarutinik 
eqqortumik takutitsisoqarnissaanik piumasaqaatit naammassiniarlu-

git  siunnerfeqartumik suliaqarsimapput.  Taamaalilluni  2008-miit  si-
unissamilu ukiuni immikkoortut tamaasa pillugit naatsorsuuserinermi 
atuakkamut  ilassutaasumik  minnerpaamik  malittarisassanik  suleri-
aasissanik nikinganersiuillunilu  suleriaasissanik  suliaqartoqarpoq. 
Aaqqissuussinertigut suliniuteqartoqarnera naapertorlugu suleriaat-
sit ingerlaavartumik iluarsineqartassapput.


Immikkoortumi  Systemit  arlalinni kukkunersiuinermi  nalun-
aarusiami  qupperneq  850-imi  eqqaaneqarpoq  systemini  suleri-
aatsinik  nalinginnaasunik  sulinerni  pitsaassutsinik  nakkutilliinernik 
arlalinnik  pilersitsisoqarneratigut  systemit  akornanni  annertuner-
usumik  nussuisinnaaneq  namminersorlutik  oqartussat  sulissuti-
gisimagaat. Taamatut pitsaassutsimik nakkutilliinerup ingerlaannar-
tumik  ingerlasarnissaa  sulissutigineqarpoq,  taamaalilluni  sulisut 
apeqqutaannginnerunerat annertunerusumik anguneqarluni. Peqati-
gisaanillu  pitsaassutsimik  nakkutilliinerup  nikinganersiuisarnerit  in-
gerlanneqarneri qulakkiissallugit.


Suleriaatsit  Akileraartarnermut  Aqutsisoqarfimmit  2008-mi  suliar-
ineqarsimasut  ingerlaavartumllu  Akileraartarnermut  Aqutsisiqarfim-
mit atuutsinneqartartut DCR-mut piniarneqarsinnaapput.


Immikkoortumi Isertitanut tunngasiuvut/piffissalersuinerni kukku-
nersiuinermi  nalunaarusiami  qupperneq  851-imi  eqqaaneqarpoq 
2008-mi ukiaalereersorli ilaatigut sulisut amerlinerisigut qulaajaaner-
mik annertuumik Naalakkersuisut aallartitsisimasut. Qulaajaaneq il-
aatigut  tassaavoq ukiunut  arlalinnut  kinguarluni  ingerlatseqatigiiffiit 
arlallit  nassuiaataannik  akileraarutit  a-nillu  akiliisarnerinik  misis-
suineq,  taamaalilluni  aamma  akileraartarnermut  tunngasut  nam-
minersorlutik oqartussanut nuunneqarneri sioqqullugit piffissat ilaat-
inneqarlutik.  Qulaajaaneq  ilaatigut  ”angalaqatigiit”  atornerisigut  in-
gerlanneqarpoq,  taakku  siusinnerusukkut  kommuniusimasut 
tamaasa  tikeraarpaat  ingerlatseqatigiiffiillu  aggersartarlugit  nas-
suiaatit akiliisarnerillu misissuiffigalugit.


Nassuiaatinut akiliisarnernullu tunngasut tamarmik naapertuutilernis-
saasa  tungaannut  qulaajaanerit  ingerlanneqassapput.  Manna tikil-
lugu  ”angalaqatigiit”  illoqarfinni  ukunaniissimapput:  Qaqortoq, 
Nanortalik,  Narsaq,  Maniitsoq,  Sisimiut,  Ammassallik,  Ilulissat, 
Qasigiannguit, Aasiaat aamma Nuummi suliffeqarfinni amerlanerni.


”Angalaqatigiit”  suliaqarnerisa  sunniutaasut  ilaat  tassaasimavoq 
kommunit  pissarsiassaasa  annertuumik  apparsimanerat.  Naliler-
neqarpoq kommunit  pissarsiassaat  tamarmiusut  april  2008-mili  20 
mio. kr.-inik appartinneqarsimasut.

Amerlanerusunik  pitsaassutsimik  nakkutilliisoqarneratigut  suleriaa-
seqartoqarneratigut  maannakkut  sunniuteqarluartitsinerup kingune-
rissavaa akiitsortinik aqutsilerneq akileraarutitigut isertitassat piffis-
salersornerinik  tutsuviginartumik  naatsorsornissaannut  annertu-
nerusumik tunngaviusinnaasoq.


Immikkoortumi Isertitanut tunngasiuvut/piffissalersuinerni kukku-
nersiuisunit  eqqaaneqarpoq  akiligassalinnut  immikkoortinneqartus-
sat naatsorsornissaannut aallaaviusartoq akiligassallit allattorsimaffi-
at tutsuviginanngitsuusoq. Kukkunersiuisut taamatut isumaqarnerat 
Naalakkersuisunit isumaqataaffigineqarpoq taamaattumillu akiligas-
salinnit annaasassanut immikkoortitsisarnermut sammitinneqalissal-
luni. Taamatut piumasaqaateqarnermi akiligassallit ataasiakkaat aki-
liisinnaassusiat immikkut nalilersorneqarsinnaassapput.


Suliniutit  pilersaarutillu  qulaani  taaneqartut  aallartinneqarnerisa 
kingunerissavaat nunap karsiata naatsorsuutaani nuna tamakkerlu-
gu akileraarutit naatsorsorneqarnerisa siunissami isumannaanneru-
lernissaat.


Akileraartarnermut  Aqutsisoqarfiup  ilisimatitsissutitut  eqqaassavaat 
ukiumut  aalajangersimasumut  nuna  tamakkerlugu  akileraarutitigut 
isertitat inaarutaasumik naatsorsorneqarneri  eqqoqqissaartumik al-
lanneqarsinnaanngisaannarmata, tassa akileraarusiinerit amerlaner-
tigut piffissani sivisunerusuni ingerlanneqartarmata. Akileraarutitigut 
isertitassatut inissinneqartoq taamaalilluni ilaatigut nalorninartoqartil-
lugu naatsorsorneqartuartassaaq. Taamatut nalornisarnerup annikil-
lisinneqarnissaanut siumut sammisumik periutsinik Akileraartarner-
mut Aqutsisoqarfik sulissuteqassaaq.


3. Immikkoortoq 4.2-mut immikkoortup ilaani Deloitte imatut allappoq: 


4.2.2 Qorlortorsuarmi erngup nukissiorfia
Nukissiorfiit  suliffeqarfissuullu  Qorlortorsuarmi  erngup  nukissiorfia-
nik sanasut akornanni suliaq saqitsaattoqartillugu aalajangiisartunut  
suliassiissutaavoq. Suliffeqarfissuup Nukissiorfiit 220 mio. kr.-it mis-
saaniittunik akiliinerunissaat piumasaraat taamatulli piumasaqarneq 
Nukissiorfinnit assortorneqarluni.


Nukissiorfiit  Nunap Karsianut  ilaapput  saqitsaattoqartillugulu  aala-
jangiisartunut suliassiissummi Nukissiorfiit ajorsassappata tamanna 
toqqaannartumik Nunap karsianut sunniuteqartussaavoq.


Isumaqarpugut  suliaq  Nukissiorfiit  aningaasaqarnikkut  inissisiman-
eranut  pingaaruteqartoq  tamannalu  tunuliaqutaralugu  Nukissiorfiit  
ukiumoortumik  naatsorsuutaannik  uppernarsaalluta  atsiuinitsinni 
ilassutitut paasissutissiivugut:







8/12


”Nangaassutitaqanngitsumik  pisortat  nalunaarusiaat  innersuus-
sutigaarput  allakkiarlu  14-i.  suliffeqarfik  Qorlortorsuarmi  imermik 
nukissiorfiliornermut  atatillugu  220  mio.  kr.-it  missaaniittunik  
akileeqqusissummik piumaffigineqarpoq. Suliffeqarfiup taamatut pi-
umaffigineqarneq  akerlilerpaa  saqitsaassutaasorlu  saqitsaat-
toqarnerani  aalajangiisartuutitanit  aalajangiiffigineqartussaavoq. 
Suliap qanoq inerneqarumaarnissaa suli  aalajangiiffigineqanngilaq 
aamma  naatsorsuutini  akiligassatut  pisussaaffinngorsinnaasunut 
matussutissanik ilanngussisoqanngilaq.”


Pisoq  2008-mi  Nunap  Karsiata  ukiumoortumik  naatsorsuutaani 
pisussaaffinngorsinnaasutut ilanngunneqarsimavoq.


Soorlu  Deloittemiit  kukkunersiuinermi  nalunaarusiamit  takuneqarsinnaasoq saqit-
saattoqartillugu  aalajangiisartunut  suliassiissoqarsimavoq.  Immikkoortumi  killiffik 
pillugu ulloq manna tikillugu Naalakkersuisunut ilisimatitsisoqartarsimavoq. 
Taakku DCR-mut piniarneqarsinnaapput.


Saqitsaannermi  suliami  piumasaqaatigineqartut pillugit  Nukissiorfiit  ulloq  15. 
september  2009-mi  allakkatigut  akissuteqassapput.  Allakkatigut  akissuteqaammi 
piumasaqaatigineqartut akissuteqarfigineqassapput, taamaalillunilu suliap sumi in-
issisimaneranik aamma takussutissiisalluni.


Saaartornermi  tunngasutigut  assingusumik  pisoqarsinnaanera  pinngitsoortinni-
arlugu Nukissiorfinni nutaanik imatut najoqqutassaliortoqarsimavoq:


”Qorlortorsuarmi  sanaartornerup  aaqqissuunneqarnera  pillugu  najoqqutassiaq, 
suliamik aqutsineq avataaniittumit isumagineqartoq, ingerlateqqinneqanngilaq. Sisi-
miuni erngup nukinganik nukissiorfiliornermi sulissaq taanna Nukissiorfinnit sanaar-
tortitsisutut isumagineqarpoq. Tassunga ilassutitut saaffigineqartartussanik pilersit-
sisoqarsimavoq,  taakku illuatungeriit  akornnani  allaffigeqatigiinnerit  tamaasa na-
kkutigissavaat. Saaffigineqartartut tassaapput arlaannaanulluunniit  attaveqanngit-
sut pingasut ilisimasallit isumaqatigiinngitsoqartillugu nalilersuisussanngorlugit ag-
gersarneqarsinnaasut.  Tassani  suliani  ataasiakkaani  aaqqiissutissanut  kaammat-
tuutit saqqummiunneqartarput, Sanatitsisumit Sanaartortumillu amerlanertigut ma-
linneqartartut. Taamaaliornikkut isumaqatigiinngissutaalersinnaasut aaqqinneqarn-
issaat qulakkeerneqartarput, sanaartornerup pitsaasumik ingerlanissaa qulakkeer-
lugu. Taamatut aaqqissuussineq aamma Ilulissani sanaartornissamut toqqarneqas-
saaq.”


4. Immikkoortoq 4.2-mut immikkoortup ilaani Deloitte imatut allappoq: 
4.2.3 IT-mik nakkutilliissutit nalinginnaasut
Ingerlatsinermi immikkoortut pingaarutillit Sermit A/S-imut suliassiis-
sutigineqarsimapput  taamalu  misissuinermi  matumani  ilanngun-
neqarsimanatik.  Inassutigissavarput  siunissaq  eqqarsaatigalugu 

systeminik kukkunersiuinermik uppernarsaammik piniartoqarnissaa 
nakkutilliissutit  Sermit  A/S-imit  ingerlanneqartut  eqqarsaatigalugit  
taamaaliornikkut  uppernarsaanermi  taakku  ilanngunneqartalersin-
naaniassammata.


2009-mi maajip qaammataani XAL-ip it-mik nakkutilliissutai nalingin-
naasut misissorpavut. Misissuineq suli naammassisimanngilaq.


Isumannaallisaaneq taamaalillunilu it-mik nakkutilliissutit pillugit suliniutinik arlalinni 
Naalakkersuisut  2008-mi  ukiamili  aallartitsinikuupput,  taamaalillunilu  Deloittep 
kaammattuutaanut  isumaqataallutik.  IT-mik  isumannaallisaanermi  sulineq  ukiuni 
aggersuni annertusineqassaaq Deloittemiit kaammaattuutigineqartut aallaavigalugit 
ajornartorsiutaasartut aaqqiiffiginiarlugit.


Naalakkeruisut ulloq 21. august 2009 paasissutissiinermut periusissamut pilersaar-
ummik  aamma paasissutissiisarnerup  isumannaatsuunissaata  ingerlatsisoqarnis-
saanik suliaqarput. Taakkuttaaq DCR-mut piniarneqarsinnaapput. 


Naalakkersuisut it-imik atortuisa ingerlanneqarneri pillugit suliarinnittussarsiuussip-
put,  naatsorsuutigineqarlunilu  1.  januar  2010-miit  SLA  nutaamik  isumaqatigiis-
suteqarnermik tamanna kinguneqarnerumaartoq, tassungalu atatillugu systemimik 
kukkunersiuinermi  nalunaaruteqartarnissamik  piumasaqaatit  ilanngunneqarsimal-
lutik, ilaatigut missingiummi qulaani taaneqartut allanneqarsimasunik.


5. Immikkoortoq 4.2-mut immikkoortup ilaani Deloitte imatut allappoq: 


4.2.4 Akileraarutinit akiitsut kingornussat
Namminersornerullutik  Oqartussat  kommunenit  tiguaat  sulisitsisut  
akiitsui kiisalu akileraarutinit akiitsut. Isumaqatigiissut malillugu kom-
munet akiitsunit  akiliutinit  pissarsiassatut naatsorsuutigisatik pisus-
saavaa. Nalikilliartuaartitsinerup kingorna kommunet pissarsiassaat-
tut 103 mio. kr.-it naatsorsorneqarsimapput ukiuni 2008-mi, 2009-mi  
2010-milu tapiissutinut ilanngullugit akilerneqartussaasut.


Akiitsut akilerneqarnerannut atatillugu aningaasat nalingat isumaqa-
tigiissutaasumut  sanilliullugu pingaarutilimmik  annertuneruppat an-
nikinneruppalluunniit  tamanna  kommunemut  tapiissutini  iluarsiivi-
gineqartussaavoq.


Akileraartarnermut Aqutsisoqarfiup paasissutissiinera naapertorlugu 
1. april 2008-mi akiligassat nuunneqartut katillutik 201 mio. kr.-iup-
put.  Tamatuma  kingorna  iluarsiissutigineqarput  11  mio.  kr.-it  
missingi,  kukkunernit,  itigartitsinernit  assigisaannillu  pilersimasut, 
taamalu  akiligassat  nuunneqartut  naliviat  nalikilliartuaartitsereern-
erup kingorna 190 mio.  kr.-iullutik,  tassalu  isumaqatigiissutip  atsi-
orneqarnerani missingiunneqartunit 20 mio. kr.-init amerlanerullutik.

2008-ip  naanerani  akiligassat  taakku  nalikilliartuaartitsinnginnermi  
176 mio.  kr.-inut  naatsorsorneqarsimapput.  50 %-imik  nalikilliartu-
aartitsoqareerneratigut  Nunap  Karsiata  pissarsiassaatut  naatsor-
sorneqarsimapput 88 mio. kr.-it.


2008-mi tapiissutinut ilanngullugu 46 mio. kr.-it akilerneqareersullu 
2008-p  naaneranut  kommunet  akiitsoraat  57  mio.  kr.-it,  takuuk 
tapiissutit ilaatut akiligassanik isumaqatigiissut 2009-mi 36 mio. kr.-
inik annertussusilik 2010-milu 21 mio. kr.-inik.


Erseqqinngilaq  akiligassat  kingornussat  amerlassusivii  
eqqarsaatigalugit allannguutit tapiissutini iluarsiissuteqarnissaa piu-
masarissaneraat  imaluunniit  akiligassat  naammassillugit  suliar-
ineqarnerannut tamanna ilaassanersoq.


Akileraartarnermut Aqutsisoqarfik akileraartarnermut tunngasutilinnik tigusinerminut 
atatillugu ilisimatitsisarsimavoq isumaqatigiissusiorlunilu taakkunani allassimalluni 
ataatsimoortumik tapiissutit akilerneqarnerisigut iluarsiinnerit isumagineqartassas-
ut. 2008-mut intsisartut aningaasanut inatsisaanni 24.01.14-mi aamma ima allassi-
masoqarpoq:


” Akileraarutinit akiitsunik akiliisitsiniarneq ukiumoortumik malitseqartinneqassaaq, tam-
atumanisiunissami  annaasassat,  akileraarutit  sinneruttut  sulisitsisullu  akiitsui  annaaju-
maakkat  nikingassutaannut  kommuninut  ataatsimoortumik  tapiissutit  aqqutigalugit  kom-
munit iluarsiivigineqartassallutik.”


6. Immikkoortoq 4.2-mut immikkoortup ilaani Deloitte imatut allappoq: 


”4.2.5 KNR - Kalaallit Nunaata Radioa
2007-imi  ukiumoortumik  naatsorsuutit  nalunaarusiorneranni 
taaneqareersutut KNR-ip Nunap Karsianut atanerata inatsisiliornera 
naliliinerput  naapertorlugu  erseqqarluppoq  naliliinerpullu  malillugu 
tamatuma erseqqissarneqarnissaa pisariaqarluni. KNR tassaanngil-
aq suliffeqarfik namminersortitaq imaluunniit suliffeqarfik imminut pi-
gisoq aningaasaqarneq eqqarsaatigalugu.


”Radio aamma tv pillugit inatsisartut peqqussutaat nr. 6, 14. november 2004-imeer-
sumi” § 30-mi allassimavoq KNR tassaasoq pisortat suliffeqarfiutaat nammineq pi-
gisoq.
Taaguut  ”pisortat  suliffeqarfiutaat  nammineq  pigisoq”  paatsoorneqarsinnaavoq 
kukkunersiuisullu erseqqissaasoqarnissaanik kissaateqarneranik kinguneqarsimal-
luni,  tassa  suliffeqarfiup  pisussaaffigisai  Namminersorlutik  Oqartussanut  qanoq 
pingaaruteqarsinnaaneri ersarlummat.


Tassunga  tunngatillugu  siunissami  nalornissutaasinnaasut  pinngitsoortinniarlugit 
KNR-ip  aamma  Nunap  Karsiata  akornanni  atassuteqarnerit  inatsisitigut  naliler-
suinerit Naalakkersuisunit aallartinneqassapput.

Immikkoortoq tassani 4.2.5-imi Deloitte allappoq: 


KNR  namminerisaminik  aningaasaatimini  18  mio.  kr.-inik  amigartooruteqarpoq,  
taakkulu pinngotsimanerinut pissutaanerpaavoq atortunut digitaliusunut aningaasa-
liisimaneq. Namminerisamik aningaasaateqarnerup iluarseqqinnissaa qularnarpoq.  
Nunap Karsiata qaquguussagaluarnersoq suliffeqarfik immikkut  ittumik tapiiffigis-
sanngippagu.


KNR-ip  Nunap  Karsiani  tigusisinnaatitaanerata  ineriartornera  Naalakkersuisunit 
malinnaavigineqarsimavoq takusinnaallugulu tamanna 2008-ip naanerani appartin-
neqarsimasoq, taamaalilluni pissarsiassat 2009-mi julip naanerani 15,7 mio. kr.-inik 
annertussuseqarlutik.


7. Kiisalu immikkoortumi 4.2.6-imi Akissarsianik nikinganersiuinermi Deloitte 
uparuaavoq


”4.2.6 Akissarsianik nikinganersiuineq
2008-mi  akisussaaffeqarfinnik  amerlasuunik  allanngortitsisoqarpoq 
akissarsialerinermi  allannguutaasussanik  tamatumalu  malitsigisaa-
nik aningaasanut inatsisip kontini inuit attuumassuteqarsimasut ma-
linnaatinneqartussaallutik.


Allannguutit  taakku  arlaqartut  imatut  pisimapput  Sulisoqarnermut  
Aqutsisoqarfimmi  akissarsialeriffik  aningaasaatinik  naatsorsuusior-
nermi akissarsianik tamakkiisumik nikinganersiuinissamut malinnaa-
sinnaajunnaarsillugu.


Immikkoortortat ataasiakkaat akissarsiat tunniunneqartut akissarsia-
nik nalunaarsuinermi ataavartumik akuerisariaqartarsimavaat. Taa-
matut  nakkutilliineq  ukiup  ingerlanerani  tamakkiisumik  ingerlan-
neqarsinnaasimanngilaq.


Akissarsiani  tunniunneqartartuni  pissusissamisuunngitsumik  iliuu-
seqartarsimanermut  takussutissaqanngilaq  inassutigissavarpulli  
nakkutilliinermi  tassani pingaarutilimmi annertuumik sukaterisoqas-
sasoq.


Deloittep nalunaarusiaani immikkoortumut 4.2-mut oqaatigineqartutut Naalakkersu-
isut oqartussaaffiit  allanngortinnerinut  nutaanik malittarisassiorsimavoq. Aammat-
taaq  Qitiusumik  Naatsorsuuseriffiup  ataani  immikkoortumik  nutaamik  pilersit-
sisoqarsimavoq,  akissarsiani  nalunaarsorneqarsimasuni taaneqartuni  naapertuut-
toqannginneranik malittarinnilluni suliaqartussanik. Immikkoortumik taassuminnga 
pilersitsinerup aamma kingunerissavaa sunniuteqarluarnerusumik ingerlatsisoqar-
nissaa nakkutilliisoqarnissaalu siunertaralugu namminersornerusumi suleriaatsinik 
malittarinninnerit sukanganerulerneri.

Ikinngutinnersumik inuulluaqqusillunga
Med venlig hilsen


Palle Christiansen
Aningaasaqarnermut Naalakkersuisoq


Medlem af Naalakkersuisut for Finanser

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunaanni Inatsisartut


Grønlands Landsting


 
Aningaasanut Naalakkersuisoq
-/ MAANI


 


2008-mut nunatta karsiata naatsorsuutai


Nunatta  Karsiata  2008-mut  naatsorsuutai  suli  naammassineqanngitsut 
ataatsimiititaliamullu  suli  nassiunneqanngitsut  Inatsisartut  Kukkunersiuinermut 
Ataatsimiititaliaata maluginiarpaa. Tamanna isumakulunnartinneqarpoq.


Ukiuni  kingullerni  naatsorsuutit  aprilip  qaammataani  nalinginnaasumik 
naammassineqartarsimapput, tak. takussutissiaq ataaniittoq.


Ukioq naatsorsuuseriffik Ukiup tulliani naammassineqarfiat (ullua)
2003 7. april
2004 7. april
2005 28. april
2006 19. april
2007 29. april


Suliffeqarfiit  Namminersornerullutik  Oqartussanit  pigineqartut  arlallit  maanna 
aningaasaqarnikkut  annertuumik  ajornartorsiuteqarnerat  eqqarsaatigalugu 
Namminersornerullutik  Oqartussat  aningaasaqarnermut  aqutsinerata 
piviusorsiortumik  naammassisaqarsinnaassuseqarluni  ingerlanneqarnera 
apeqquserneqarsinnaasariaqarnanilu  nalornissutigineqartariaqanngitsoq 
ataatsimiititaliaq tunngaviusumik isigalugu isumaqarpoq.


Aammattaaq  ataatsimiititaliap  tikkuaaviginngitsoorumanngilaa  naatsorsuutit 
naammassineqannginnerat  Inatsisartut  sulinerannut  kinguarsaataammat,  tassa 
nunatta  karsiata  naatsorsuutai  maanna  Inatsisartut  2009-mi  ukiakkut 
ataatsimiinneranni  siullermeerneqarlutillu  aappassaaneerneqartariaqalermata. 
Taamaalillunilu  Inatsisartut  Naalakkersuisullu  sulinerminni  atugassarisaat 
naapertuutinngilluinnartumik ajorseriaateqartinneqassapput.


Taamaattumik  naatsorsuutit  naammassineqannginnerannut  nassuiaat 
ataatsimiititaliaq  sinnerlugu  matumuuna  qinnutigissavara.  Tassunga 
ilanngullugu naatsorsuutit  piffissaq  eqqorlugu  siunissami  suliarineqartarnissaat 


Dato: 16. juni 2009
Sags.nr. 
01.32.29-00009
Inatsisartut 
Allattoqarfiat  / 
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.landstinget.gl

qulakkeerniarlugu  suliniutit  aallartinneqartussatut  naatsorsuutigineqartut 
nassuiaatigineqarnissaat kissaatigineqarpoq.


Taamatuttaaq  2008-mut  naatsorsuutit  qaqugu  nassiunneqarnissaat 
ataatsimiititaliamit  naatsorsuutigineqarsinnaanersoq 
paasissutissiissutigineqassasoq kissaatigineqarpoq. 


Allakkiap  matuma  tiguneranit  ullut  qulit  qaangiutsinnagit  Naalakkersuisunut 
ilaasortap  akissuteqaataa  kalaallisut  danskisullu  nassiunneqarnissaa 
qinnutigineqarpoq kiisalu nuutinnera uunga nassiuteqquneqarluni: ehp@gh.gl. 


Kukkunersiuinermut Ataatsimiititaliaq sinnerlugu


Knud Kristiansen
Ataatsimiititaliap siulittaasua



mailto:ehp@gh.gl

NAMMINERSORNERULLUTIK OQARTUSSAT  GRØNLANDS HJEMMESTYRE 


Aningaasaqarnermut Naalakkersuisoq
Landsstyremedlemmet for Finanser 


Landskarsip Naatsorsuutaasa Kukkunesiorneqarnerannut Ataatsimiittialiaq
Siulittaasoq Knud Kristiansen


Pillugu: Ukioq 2008-mut Landskarsip Naatsorsuutai.


Inatsisartut Kukkunersiuinermut Ataatsimiititaliaata 2008-mut Landskarsip Naatsor-
suutaasa kinguaattoornerat pillugu apeqquteqaataa tunngavigalugu, kinguaattoor-
nermut tunngaviusoq matumuuna nassuiaateqarfigissavara.


Landskarsip Naatsorsuutaasa kinguaattoorneranut pissutaasut arlaliupput, kisianni 
pissutaasut pingaarnerit tulliuttumi naatsumik nassuiarneqarsinnaapput.


a) 2008-mi kontoni pingaarnerni suliassaqarfinnik allannguinerit 94-init ikinnerunn-
gitsut ingerlanneqarsimapput.
b) Ukiaq 2008-mi akissarsialereriaaseq nutaaq eqqunneqarpoq.
c) 2008-mi akileraartarnermut aqutsisoqarfimmit pisassarisat tamaasa kommuninit 
tiguneqarput.


Ad a)
Ukiaq 2007-imi Namminersornerullutik Oqartussat ilarujussuata aaqqissuussaanik-
kut allannguinissamik aalajangiinerup kinguneranik, kontoniit kontonut nuussiner-
nut kiisalu kontonit pingaarnernit kontunut pingaarnernut nutaanut nuussisarnernut 
tunngassuteqartut  annertuumik  torersartariaqarsimapput.  Suliassaqarfinnik  allan-
ngortiterineq aammattaaq akissarsialeriffimmut annertuumik sunniuteqarpoq, kon-
tollu akissarsiat nalunaarsorneqarfissaat, suliassaqarfinnik allanngortiterinerup pi-
lersaarusiorluagaannginnerata kingunerisaanik, akissarsialeriffimmiit aningaasanik 
aqutseriaatsimut  annertungaatsiartumik  kukkusumik  nalunaarsuisoqartarsimavoq. 
Pilersaarusiornerup amigarnera akissarsialeriffimmut ima kinguneqarpoq, akissar-
sianut paasissutissat amerlasoorpassuit inummiit inummoortut nalunaarsoqqittari-
aqarlersimallutik.


Ad b) 
Kommuninut akissarsialeriffiup ataasinngortinneqarneranut, tassalu kommuneruju-
ssuarnit kiisalu Namminersornerullutik Oqartussanit akissarsiat nalunaarsorneqar-
lutillu naatsorsorneqartarnerannut atatillugu akissarsialereriaaseq nutaanngorsarta-
riaqarsimavoq. Nutarterineq februar 2009 tikivillugu ingerlanneqarpoq, taamaattu-
mik suliassaqarfinnik allanngortiterinermi ajornartorsiutit ilaneqarput kinguaattoor-


20. november 2009
J.nr. 


Postboks 1037
3900 Nuuk
Oq/tel +299 34 50 00
Fax +299 32 46 14
oed@gh.gl
www.nanoq.gl

teqqinneqarlutillu.  Naatsorsuutini  aningaasartuutit  ilarujussui  akissarsianut  tunn-
gassuteqarmata, naatsorsuutini eqqortumik inississornissaat qulakkeerniartariaqar-
simavoq, Landskarsip Naatsorsuutai inaarsarlugit aallartinnginnerani.


Ad c) 
Kommuninit  akileraarutinik  akiliisitsiniartarnerup  kiisalu  akiliisitsiniartarfiit  nuun-
neqarnerannut  atatillugu  Akileraartarnermut  Aqutsisoqarfimmit  paasineqarpoq, 
paasissutissat tiguneqartut ilarujussui amigartut kukkuneqartullu, taamaattumik to-
rersagassarujussuusimapput. Taamatuttaaq nuussinermut atatillugu ineriartortitas-
sat aaqqissuussinerillu nutaat pilersinniarneqartut suleriaasissallu nutaat ilimagisa-
mit  unamminiarnarnerusimapput.  Taamaalilluni  naatsorsuutini  paasissutissat 
naatsorsuutinut allattorneqarsimasut kukkunersiorneqarsimasullu annertuumik mi-
sissorneqartariaqarsimapput,  naatsorsuutit  eqqortumik  takutitsisussanngorlugit 
suliarineqarnissaat qulakkeerniarlugu.


Siunissami taamaaqataanik pisoqannginnissaa pinngitsoortinniarlugu nutaanik na-
joqqutassiortoqarpoq,  tassunga ilanngullugu suliassaqarfinnik allanngortiterinermi 
suleriaasissat.  Taamatuttaaq  akileraartarnermut  aqutsisoqarfimmi  paasissutissat 
ingerlaavartumik nakkutigineqarnerannik torersaaneq nukinnik annertuunik atuiffiu-
voq. 


2008-mut  Landskarsip  Naatsorsuutai  25.  juni  2009-mi  suliaralugit  naammassi-
neqarnissaat  naatsorsuutigineqarpoq,  Naalakkersuisunillu  suliaq suliarineqareeri-
arpat  ingerlaannartumik Inatsisartut  Kukkunersiuinermut Ataatsimiititaliaanut nas-
siunneqassallutik.


Inussiarnersumik inuulluaqqusillunga


Palle Christiansen
Aningaasanut Naalakkersuisoq





		Pillugu: Ukioq 2008-mut Landskarsip Naatsorsuutai.

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunaanni Inatsisartut


Grønlands Landsting


 
Aningaasaqarnermut Naalakkersuisoq 
-/ MAANI


Landskarsip 2008-imut naatsorsuutai


Kukkunersiuinermut  ataatsimiititaliaq  allakkatigut  ulloq  16.  juni  2009 
Naalakkersuisunut  apeqquteqarpoq  Landskarsip  Naatsorsuutai  2008-moortut 
naammassineqarnissamissaasa  kinguaattoornerannut  suna  pissutaanersoq 
paaserusullugu.


Aningaasaqarnermut  Naalakkersuisup  ulloq  24.  juni  2009  ataatsimiititaliamut 
akissuteqarnermini,  kinguaattoornermut  pissutaasut  pingaarutillit  pingasut 
kinguaattoornermut pissutaasutut tikkiuarpai pissutaasullu taakku tunuliaqutaralugit 
Kukkunersiuinermut ataatsimiititaliap kissaatigaa tunngavilersuutigineqartut taakku 
pillugit itinerusumik erseqqissaateqarniarlutik.


Kukkunersiuinermut  ataatsimiititaliap  ulloq  30.  juli  2009  Landskarsip  2008-imut 
naatsorsuutai  tigusimavai  ullunilu  16.  –  18.  august  2009  Nuummi  naatsorsuutit 
pillugit  isumasioqatigiinnermi  2008-imut  inaarutaasumik  naatsorsuutit 
misissuataarsimallugit.  Ataatsimiititaliap  naatsorsuutinik  misissuataarinninneranut 
atatillugu  atortussani  nassiunneqarsimasuni  ataatsimiititaliaq  arlaleriarluni 
tulluartuusorinngisaminik  naammattuuivoq  taamaattumillu  Ataatsimiititaliap ataani 
apeqqutit pillugit Naalakkersuisut akissuteqarnissaat qinnutigissavaa.


Kukkunersiusinermut ataatsimiititaliap isumaliutissiissutaa.
Kukkunersiuinermut ataatsimiititaliaq isumaliutissiissumik tunniussivoq, 
Landskarsip naatsorsuutai Inatsisartunit aningaasaliiffigineqarsimasut tamaasa 
ataatsimiititaliamit isummerfigineqarnerinik imalinnik, matuma ataani suliffeqarfiit 
Namminersorlutik Oqartussanit pigineqartut ukiumoortumik naatsorsuutaat 
ilanngullugit kiisaalu naatsorsuutit akuerineqarnissaat pillugu ataatsimiititaliap 
Inatsisartunut inassuteqaataa tunniullugu. 


Aningaasartuutit isertitallu aningasaliissutinut naapertuuttumik 
atorneqarsimanersut, aningaasaliissutillu akuerineqarneranni 
naatsorsuutigineqartutut aningaasaliissutigineqartut naatsorsuutigineqartumik 
kinguneqarsimanersut kiisalu Namminersorlutik Oqartussat pigisaat nalillit 


Dato:  1.  september 
2009
Sags.nr. 
01.32.29-00010
Inatsisartut 
Allattoqarfiat  / 
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.landstinget.gl







2/4


aningaasaqarnikkut illersorneqarsinnaasumik ingerlanneqarsimanersut pillugit 
Kukkunersiuinermut ataatsimiititaliamit nalilersorneqasssapput. 


Tassunga iliuusissamut atatillugu pisariaqarpoq, atortussat Naalakkersuisuniit 
nassiunneqarsimasut Ataatsimiititaliamit nalilersuiffigineqartussat 
ersarissuunissaat. Landskarsip naatsorsuutaanut suliassaqarfiit ataasiakkaat 
aningaasaliiffigineqarsimanerat atuisimanerallu pillugu ilanngussaq itisiliinerusumik 
suliarineqarsimavoq, naatsorsuutitigullu nassuiaatit qulaajarniartussaavaat sooq 
aningaasaliissutit aningaasanut inatsimmittut imaluunniit ilassutitut 
aningaasaliissutaasimasut naatsorsuutigineqartumit allaanerussuteqarnerat. 


Naatsorsuutinut tunngatillugu nassuiaatit
Ataatsimiititaliamut  ilanngussatut  allakkiaq  atorlugu  imaluunniit  naatsorsuutitigut 
nassuiaasoqarsimannginnera  pillugu  naatsorsuutit  kinguaattoornerannut 
pissutaasimasut  pillugit  Naalakkersuisut  eersarinnersusumik 
nassuiaasimannginnerat Kukkunersiusinermut ataatsimiititaliap paasivaa. 


Ilanngulluguttaaq  ataatsimiititaliamit  paasineqarpoq,  naatsorsuutitigut  nassuiaatit 
arlalitsigut  naammaginanngitsutut  isigineqartariaqartut  kiisalu  atuinerunermut 
atuinikinnerunermulluunnit attuumassutilinnut atorneqarsinnaasunik imaqaratik. 


Aammattaaq  taamatut  ataatsimiititaliamit  paasineqarpoq,  aningaasaliissutit 
naatsorsuutitigullu  nassuiaatit  nikingassutaasa  takutinneqarnissaanut, 
procentikkaartumik  naatsorsueriaatsit  assigiinngitsut  atorneqarsimammata,  tassa 
aningaasaliissutini  procentikkaartumik  imaluunniit  allatigut  atuinermi 
procentinngorlugit  imaluunniit  periutsit  taakku  marluk  ataatsimooortillugit 
naatsorsorneqarsimanngimmata.


1. Siunissami  naatsorsuutitigut  nassuiaatit  assigiiaarnerusut 
suliarineqartalernissaat  Ataatsimiititaliamit  qinnutigineqarpoq,  taamaammallu 
allaffissornikkut  periutsit  sukaterneqarnissaat  piumasarineqassaaq  taamaalilluni 
ataatsimiititaliaq  naatsorsuutinik  tamakkiisumik  takunnissinnaalluni 
isummersinnaaniassammat.  Ilanngulluguttaaq  ataatsimiititaliap  qinnutigissavaa, 
siunissami  konto  pingaarnermi  naatsorsuutitigut  nassuiaatit  aammattaaq 
aningaasanut inatsimmi aningaasaliissutit ilassutitullu aningaasaliissutaasinnaasut 
pillugit  paasissutissanik  imaqartassasut,  matumani  aningaasaliissutaasut 
tamakkerlugit  kiisalu suliassaqarfitsigut allannguisoqarsimaneranut paasissutissat 
ilanngullugit.
 
Suliassaqarfitsigut allannguinerit
Aningaasaqarnermut  Naalakkersuisoq  ulloq  24.  juni  2009  ataatsimiitialiamut 
allakkamini  oqaatigaa,  ”2008-imi  konto  pingaarnermi  94-inik  ikinnerunngitsunik 
suliassaqarfiit pillugit allannguisoqarsimasoq”. 

Taamaalilluni  Landskarsip  naatsorsuutaanut  atortussani  nassiunneqarsimasuni 
suliassaqarfinni  allanngortiterisimanerit  annertuut  pillugit  Naalakkersuisunut 
naatsorsuutinik  naammassinninnissaminnut  allaffissornikkut  pissuteqartumik 
ajornartorsiutitsimapput  paasissutissanik  ersarinnerusunik  imaluunniit  allattuiffiit 
takussutissat pillugit ilanngussisoqarsimanngimmat. Suliasaqarfinnik taakkuninnga 
amerlaqisunik  allanngortiterinerit  pissutigalugit  aammattaaq  Kukkunersiuinermut 
ataatsimiititaliap  naatsorsuutinik  misissuataarinninneranni  allanngortiterinerit 
taakku pissutigalugit takunnissinnaanerat ajornarsisippaaat. 


2. Taamaattumik  ataatsimiititaliamit  qinnutigineqassaaq  konto  pingaarnermi 
Naalakkersuisoqarfinneersut  pillugit  naatsorsuutinik  piaarnerpaamik 
nassiussisoqassasoq: 


• Aningaasanut inatsisissap akuersissutigineqarnerattut isikkulinnik kiisalu 
• Konto pingaarnermi nussuinernut ingerlanneqarsimasunut takussutissamik 


kiisalu 
• Konto pingaarnermi allanngortiterinerit kingunerisigut Naalakkersuisoqarfiit 


qanoq  isikkoqarlersimanerinik  tamakkiisumik  takussutissiisumik 
takussutissamik. 


Tamanna  suliassaqarfinnik  allanngortiterinermi  Naalakkersuisoqarfiit  sorliit 
attorneqarsimanerinik  kiisalu  tamatuma  kingunerisaanik  Naalakkersuisoqarfiit 
qanoq isikkoqalersimanerinik takussutissiissaq.


Akissaasersueriaaseq nutartigaq
Aammattaaq  Aningaasaqarnermut  Naalakkersuisoq  ataatsimiititaliamut 
akissummini  allappoq,  2008-imi  akissaasersueriaatsimik  nutaamik 
eqqussisoqarsimammat  tamannalu  Namminersornerullutik  Oqartussani 
Kommuninilu  akissaatitigut  allannguinerit  pillugit  annertuumik  allaffisornikkut 
ingerlatsinermik  kinguneqarsimammata,  soorlu  aamma  ilanngullugu 
ilisimatitsissutigineqartoq:


”Siunissami  tassunga  assigusumik  pisoqarnissaa  sillimaffiginiarlugu, 
malittarisassanik nutaanik suliaqartoqarsimavoq matuma ataani suliassaqarfinnik  
allannguinerit  ilanngullugit.  Ilutigitillugu  Akileraartarnermi  Aqutsisoqarfimmi  
saliinissaq  paasissutissanillu  ataavartumik  nakkutilliinerit  pillugit  isumalluutinik  
annertuunik illikartitsisoqarsimasoq.” 


3. Siunissami  suliassaqarfinnik  allannguinerit  pillugit  malittarisassat  sorliit 
suliarineqarsimanersut  kiisalu  suliassaqarfinni  allannguinernik  allaffissornikkut 
eqaannerusumik suliaqarnissamik qulakkeerisussamik allaffissornikkut ullumikkutut 
annertuumik  saliisoqarnissaa  pinngitsoortinniarlugu  Ataatsmiiititaliaq 
paasitinneqarnissaminik piumasaqarpoq.

Allakkiap  uuma  tiguneqarneraniit  ullut  qulit  qaangiutsinnagit  akissuteqaat 
kalaallisut  danskisullu  allanneqarsimasoq  qarasaasiatigut  assilineqarsimasoq 
uunga nassiuteqquneqarpoq: ehp@gh.gl. 


Kukkunersiuinermut ataatsimiititaliaq sinnerlugu


Knud Kristiansen
Ataatsimiititaliamut 


Siulittaasoq


Assilinera: Aningaasaqarnermut Ataatsimiititaliaq



mailto:ehp@gh.gl

KALAALLIT NUNAANNI NAMMINERSORLUTIK OQARTUSSAT  GRØNLANDS SELVSTYRE 


Aningaasaqarnermut Naalakkersuisoq
Medlem af Naalakkersuisut for Finanser 


Kukkunersiuinermut Ataatsimiititaliaq
Inatsiartut Allattoqarfiat
Siulittaasoq Knud Kristiansen


2008-mi nunatta karsiata naatsorsuutai pillugit Naalakkersuisut Kukkunersiuiner-
mut Ataatsimiititaliamut akissutaat, ilissi suliami nr. 01.32.29-00010.


2008-mi naatsorsuutit misissorneqarnerinut atatillugu Kukkunersiuinermut Ataatsi-
miititaliaq  Aningaasaqarnermut  Naalakkersuisumut  arlalinnik  oqaaseqaateqarpoq 
allakkaminnilu 1. september 2009-imeersumi sammisat aalajangersimasut pillugit 
apeqquteqarluni.


Allakkiaq manna aqqutigalugu Naalakkersuisup saaffiginnissutit akissuteqarfiginiar-
paa immikkoortunut aalajangersimasunut innersuussilluni.


1. Siunissami naatsorsuutitigut nassuiaatit assigiiaarnerusut suliarineqartaler-
nissaat Ataatsimiititaliamit qinnutigineqarpoq, taamaammallu allaffissornik-
kut periutsit sukaterneqarnissaat piumasarineqassaaq taamaalilluni ataat-
simiititaliaq naatsorsuutinik tamakkiisumik takunnissinnaalluni isummersin-
naaniassammat.


Akissuteqarnermi periutsit assigiinngitsorujussuit paasisat tunngavigalugit Naalak-
kersuisut immikkoortoq isiginialersimavaat. Tamanna ilaatigut pivoq allaffissuup ilu-
ani kukkunersiuisut naatsorsuutit tunniunneqarnerini annertunerusumik peqataatin-
nerisigut, taamaalilluni allaffissuup iluani kukkunersiuisut, nikingasoqarneranik paa-
sisaqartoqaraangat,  imarisai  paasissutissiinermilu  piumasaqaatit  pillugit  malitta-
risassanik suleriaatsinillu ersarinnerusunik aalajangersaallutik. 2008-mut naatsor-
suutit kukkunersiuisumit avataaneersumit suliarineqarneranut atatillugu, kukkuner-
siuisup avataaneersup naalakkersuisoqarfiit ataasiakkaat peqatigalugit sammisaq 
sammisimavaa, nikingasoqarneranik nalunaarutip pingaaruteqarnera pillugu siumut 
sammisumik paasinnilluartoqarnissaa qulakkeerniarlugu. Naalakkersuisut taamaa-
lillutik  kukkunersiuinermut  ataatsimiititaliap  isumaanut  isumaqataapput,  nikinga-
soqarneranilu immikkoortiterisoqarnissaanut piumasaqaatini assigiissaarisoqarnis-
saa pillugu taamaattumik suliaqassallutik.


Tamatuma kingunerisaanik nikingasoqarnerani procentimik takutitsisoq naatsorsu-
eriaaseq aamma paatsuugassaajunnaassalluni.


11. september 2009 
Postboks 1037
3900 Nuuk
Oq/tel +299 34 50 00
Fax +299 32 46 14
oed@gh.gl
www.nanoq.gl

2. Taamaattumik ataatsimiititaliamit qinnutigineqassaaq konto pingaarner-
mi  Naalakkersuisoqarfinneersut  pillugit  naatsorsuutinik  piaarnerpaamik  
nassiussisoqassasoq. Aningaasanut inatsisissap akuersissutigineqarnerat-
tut  isikkulinnik  kiisalu  konto  pingaarnermi  nussuinernut  ingerlanneqarsi-
masunut  takussutissamik  kiisalu  konto  pingaarnermi  allanngortiterinerit  
kingunerisigut Naalakkersuisoqarfiit  qanoq isikkoqarlersimanerinik tamak-
kiisumik takussutissiisumik takussutissamik. Tamanna suliassaqarfinnik al-
lanngortiterinermi Naalakkersuisoqarfiit sorliit attorneqarsimanerinik kiisalu  
tamatuma kingunerisaanik Naalakkersuisoqarfiit qanoq isikkoqalersimane-
rinik takussutissiissaq.


Ukioq 2008-mi oqartussaaffeqarfiit sorliit naammassillutik nutsersimanerinik takutit-
sisumik  Naalakkersuisut  aaqqissuussaanerup  titartagartaanik,  matumunga  ilan-
ngunneqartumik, suliaqarsimapput. Aammattaaq tabellikkut takussutissiami konto-
nit pingaarnernit sorlerniit sunut allannguilluni nuussisoqarsimanera allattorneqar-
put.
Takussutissat  taakku atorlugit  neriuppugut oqartussaaffiit  allanngortinneqartut ki-
isalu suliat assigiinngitsut maannakkut sumi suliarineqarnerinut akisussaaffik pillu-
gu takussutissiami kukkunersiuinermut ataatsimiititaliamut annertussusaannik pisa-
riaqartutigut paasissutissiisimalluta.


1. Siunissami  suliassaqarfinnik  allannguinerit  pillugit  malittarisassat  sorliit  
suliarineqarsimanersut  kiisalu  suliassaqarfinni  allannguinernik  allaffissor-
nikkut eqaannerusumik suliaqarnissamik qulakkeerisussamik allaffissornik-
kut  ullumikkutut  annertuumik  saliisoqarnissaa  pinngitsoortinniarlugu  Ata-
atsmiiititaliaq paasitinneqarnissaminik piumasaqarpoq. 


Naalakkersuisut  ulloq  21.  august  2009-mi  ukioq  2008  pillugu  nunatta  karsiata 
naatsorsuutaanut kukkunersiuisup avataaneersup nalunaarusiaatigut kukkunersiu-
isup avataaneersup ukiumoortumik naatsorsuutinut oqaaseqaatai pillugit ilisimatit-
sissummik nassiussaqarput.
Ilisimatitsinermit tassannga immikkoortumi siullermi uku takuneqarsinnaapput: 
1. Immikkoortoq 4.2 Pissutsit ukiumoortumik nalunaarusironer-


mut pingaaruteqartut pillugit Deloitte imatut allappqo:


” 2008-mi ukiumoortumik naatsorsuutinik kukkuner-
siuineq  arlalinnik  pissuteqartunik  immikkut 


ajornakusooruteqarsimavoq.  Ilaatigut  aaqqissuus-


seqqinnerit pingaarutillit ukiup ingerlanerani pi-


simapput, tassunga ilanngullugu ilaatigut naalak-


kersuisoqarfinnut  aqutsisoqarfinnullu  avitsinerit 


ilaatigullu  suliassaqarfinnik  allanngortitsinerit 


arlallit kiisalu suliassanik nussuinerit pisimal-


lutik.


Taakku inuit taarseraannerannik ilaqarlutik arla-


litsigut  akisussaaffinnut  tunngatillugu  ersern-

erluttumik kinguneqarsimapput, taamatumalu kingun-


erisaanik siornatigumut naleqqiullugu naatsorsuu-


tit inaarsarlugit suliarinissaannt pingaarutilim-


mik kinguarsaataasimallutik” 


Pissutsit  taaneqartut  tunngavigalugit  Naalakkersuisut 


oqartussaaffiit allanngortinneri pillugit najoqqutassi-


anik nutaanik  suliaqarsimapput. Najoqqutassiat  taakku 


suliat  nuunneqarnerinut  atatillugu  akisussaaffinnut 


tunngasutigut  erseqqissumik  innersuussipput,  peqati-


gisaanillu  oqartussaaffinnik  allannguinerup  ingerlan-


neqarnerani nakkutilliisoqarlunilu ilitsersuisoqarluni. 


Oqartussaaffiit  allanngortinnerini  najoqqutassiat  ki-


isalu ilitsersuinerit Nanuaqqami nassaarineqarsinnaap-


put, allakkiamullu matumunga ilanngussaq 1a-tut aamma 


1b-tut  ilanngunneqarlutik.  Taamaaqataanik  siunissami 


nuussisarnissat  naatsorsuutinik  saqqummiussisarnermut 


sunniuteqartarnissaasa  pinngitsoortinneqarnissaat  siu-


nertaralugu  najoqqutassiat  naleqqussarneqartuassallu-


tik.


Najoqqutassiat tassunga ilanngullugu oqartussaaffiit  allanngortinnerinut ilitsersuut 
nanuaqqami uani nassaarineqarsinnaavoq:
http://nanuaraq/Emner/Organisation/Departement_for_finanser_og_udenrigsanlig-
gende/Oekonomi_og_Personalestyrelsen/Ressortaendringer.aspx. 
Neriuppugut  matumani  allakkiami  apeqqutisi  oqaaseqaatisilu  naammaginartumik 
akissuteqarfigisimallugit.


Ikinngutinnersumik inuulluaqqusillunga


Palle Christiansen
Aningaasaqarnermut Naalakkersuisoq



http://nanuaraq/Emner/Organisation/Departement_for_finanser_og_udenrigsanliggende/Oekonomi_og_Personalestyrelsen/Ressortaendringer.aspx

http://nanuaraq/Emner/Organisation/Departement_for_finanser_og_udenrigsanliggende/Oekonomi_og_Personalestyrelsen/Ressortaendringer.aspx

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunaanni Inatsisartut


Grønlands Landsting


 
Aningaasarnermut Naalakkersuisoq
-/ MAANI


 


Pineqartoq: 2008-mi nunatta karsiata naatsorsuutai pillugit Naalakkersuisut 
Kukkunersiuinermut  Ataatsimiititaliamut  akissutaat,  suliami  nr. 
01.32.29-00010.


Naalakkersuisut akissutaannut 11. september 2009 tigusimasaminut ataatsimiitita-
liaq  qujavoq.  Siunissami suliassaqarfinnik  allannguisarnissat  pillugit  malittarisas-
sanut  paasitinneqartarnissaq  pillugu  ataatsimiititaliap  apeqqutaanut,  30.  august 
2009 Naalakkersuisut  akissuteqaatertik,  Naalakkersuisut  Nunatta  karsiata  2008-
imut  naatsorsuutaanut  kukkunerisuisut  allattuiffianut  oqaaseqaatertik  innerssuus-
sutigaat. Ilanngulluguttaaq Naalakkersuisut apeqqummut tassungarpiaq nittartagaq 
”Nanuaraq” innersuussutigaat. 


Siullermik nittartakkami innersuunneqartumi imarisaata danskisuuinnaanera kiisalu 
aappassaattut Naalakkersuisut akissutaanut ilanngunneqarsimannginnera ataatsi-
miititaliamit  maluginiarneqarpoq.  Tamanna  tunuliaqutaralugu  ataatsimiititaliamit 
naqissuserneqasssaaq,  innersuunneqarsimasutut  akissutigineqartut  imaluunniit 
taakkua  ilaat  akueriniarnagit.  Ataatsimiititaliap  saaffiginnissutai  pillugit  tassa 
Naalakkersuisut  oqaatsit  marluk  atorlugit  allakkatigut  akisssuteqartarnissaannik 
ataatsimiititaliap  piumasaqarnini  aammattaaq  naqissusissavaa.  Uani  suliassami 
periuseq atorneqartoq naammaginanngimmat ataatsimiititaliap Naalakkersuisunut 
nalunaarutigisariaqarpaa. Ataatsimiitialiap ilusissanut naliginnaasunut piumasaqaa-
tai amma suliassami uani pineqartumi Naalakkersuisut naammassinninnissaannik 
piumaffigisariaqarpai. 


Akissuteqaammik  nutaamik,  qulaani  piumasarineqartunik  naamassinnittumik 
ataatsimiititaliaq sinnerlugu piumasaraara. 


Naalakkersuisut akissuteqaataat kingusinnerpaamik 7. oktober kalaallisut danski-
sullu  qarasaasiatigut  assilineri  ilanngullugit  nassiuteqquneqarpoq  uunga: 
saam@inatsisartut.gl. 


Kukkunerisuinermut ataatsimiititaliaq sinnerlugu


Naja Petersen


Dato: 
2. oktober 2009
Sags.nr. 
01.32.29-00010
Inatsisartut 
Allattoqarfiat  / 
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.landstinget.gl



mailto:saam@inatsisartut.gl

Kukkunersiuinermut ataatsimitialiap siulittaasua





		Pineqartoq: 2008-mi nunatta karsiata naatsorsuutai pillugit Naalakkersuisut Kukkunersiuinermut Ataatsimiititaliamut akissutaat, suliami nr. 01.32.29-00010.

KALAALLIT NUNAANNI NAMMINERSORLUTIK OQARTUSSAT  GRØNLANDS SELVSTYRE 


Aningaasaqarnermut Naalakkersuisoq
Medlem af Naalakkersuisut for Finanser 


Til Revisionsudvalget


Suliamut tunngatillugu normu 01.32.29-00010, Nunatta Karsiata 2008-mut naatsor-
suutai


Kukkunersiuinermut Ataatsimiititaliaq allakkatigut  2. oktober 2009-imeersukkut na-
lunaarpoq Naalakkersuisut 11. september 2009-mi akissuteqarnerminni ilusissanut 
tunngatillugu piumasaqaatit  naammassisimanngikkaat maluginiarsimallugu. 


Naalakkersuisut ajuusaarutigaat ilusissatut piumasaqaatit malinneqarsimannginne-
rat, tassungalu tunngatillugu Kukkunersiuinermut Ataatsimiititaliap allakkamini paa-
sissutissat amigaatigineqagaat ilanngullugit nassiullugit.


Neriuppugut nassitsinitsigut paasissutissat kissaatigineqartut akineqarsimassasut. 


Ikinngutinnesrumik inuulluaqqusillunga


Palle Christiansen
Aningaasaqarnermut Naalakkersuisoq


Dato: 07. okt. 2009
Postboks 1037
3900 Nuuk
Oq/tel +299 34 50 00
Fax +299 32 46 14
oed@gh.gl
www.nanoq.gl








Naalakkersuisoqarfik C


Aqutsisoqarfik  C1 Aqutsisoqarfik  C2 Aqutsisoqarfik  C3


Immikkortoq EA Immikkortoq EBImmikkortoq AA


Immikkortoq AA


Naalakkersuisoqarfik 
A


Immikkoortoq A2 Immikkoortoq A3


Naalakkersuisoqarfik 
B


Immikkoortoq BA2 Immikkoortoq B 2








Namminersorlutik Oqartussat

Ulloq 10. juni 2009


Akisussaaffeqarnerup allanngortinneqarneranut maleruaqqusat 


___________________________________________________________________________
1. Aallaqqaasiut
Naalakkersuisoqarfiit  akornanni  akisussaaffeqarnerup  agguataarneqarnera  naalakkersuisut 
siulittaassuannik aalajangerneqartarpoq, tak. Inatsisartut naalakkersuisullu pillugit inatsisartut 
inatsisaat.


Akisussaaffeqarnerit allanngortinneqarnerisa piviusunngortinneqarnissaat immikkoortuni 
pisortat akisussaaffigivaat. Suliaqarfik piviusoq akisussaaffeqarnerit allanngortinneqarnerat 
pillugu aalajangiinermut ilaappat, apeqqut Naalakkersuisut Siulittaasuata 
Naalakkersuisoqarfiani pisortamut  saqqummiunneqassaaq, taava naalakkersuisut 
siulittaasuata aalajangeereernerani illuatungeriinnut aalajangiussaq nalunaarutigineqassaaq. 


Maleruaqqusat  taakkua  siunertarivaat  akisussaaffeqarnerit-allanngortinneqarnerisa 
naammassineqarnissaanut assigiiaartunik periuseqarnissaq. Aammattaaq akisussaaffeqarnerit 
allanngortinneqarnerisa  piviusunngortinneqarannut  atatillugu  atorluarsinnaasunut  tamanut 
pisortatigullu apeqqutit iluarsiivigineqarnissaat maleruaqqusat nassatarissavaat.


Akisussaaffeqarnerit  allanngortinneqarnerisa  piviusunngortinneqarannut  atatillugu 
pisortatigut  suliassanik  ingerlanneqartussanik  maleruaqqusat  imaqaqarput. 
Akisussaaffeqarnerit  allanngortinneqarnerisa  nassataanik  sulisoqarnermi  politikkitigut 
apeqqutinut  tunngatillugu,  innersuussutigineqarpoq  Namminersorlutik   Oqartussat 
sulisoqarnermi  politikkiat  il.il.


Maleruaqqusattaaq  atorneqassapput  immikkoortut  assigiinngitsut  akornanni   suliaqarfiit 
suliassallu nuutsinneqarnerini, tassa naalakkersuisoqarfiup taassuma iluani pisortatigut konto-
t pingaarnerit assigiinngitsut akornanni aningaasaliissutit nikisinneqarnerannik nassataqarpat. 


2. Tunngavigisat nalinginnaasut
Akisussaaffeqarnerit  allanngortinneqarnissaat  aalajangiunneqarpat,  taava  suliaqarfik 
akisussaaffeqarnerit  allanngortinneqarnerani  nuunneqartussaq  pillugu  immikkoortut 
akornanni pisortatigut qullersatut akisussaasuusut allakkatigut isumaqatigiissusiussapput.







Akisussaaffeqarnerit  allanngortinneqarnernissaanut  aalajangiisoqarpat,  suliaqarfimmik 
maanna  tigummittoq  akisussaaffeqarnerit  allanngortinneqarneranut  isumaqatigiissummut 
piaartumik aallarniummik oqaasertaliussaaq.


Suliaqarnerup  qaffasissusaa  suliap  ingerlanneqarneratigut  siunissami  sunniuteqartussaq 
akisussaaffeqarnerit  allanngortinneqarneranut  isumaqatigiissutip  aallaavigissavaa. 
Suliaqarnerup aningaasartuuteqarnerullu qaffasissusaat pillugit naalakkersuisut taakkununnga 
tunngasunik  aalajangiissuteqarsimatinnagit  akisussaaffeqarnerit  allanngortinneqarnerisa 
immineerlutik  suliaqarnerup aningaasartuuteqarnerullu  qaffasissusaat allanngortissanngilaat. 
Suliaqarnermi  allannguutaasinnaasut  aningaasaliissutinik  allannguisitsisariaqartut 
suliqarfimmik tigusisumit qinnuteqaatigineqassapput.


Akisussaaffeqarnerit  allanngortinneqarnerannut  attuumassuteqartut  ukiumi  pineqartumi 
naatsorsuusiornernit  konto-t  takussutissartaat  aamma  nalimmassaanerit  takussutissartaat 
kiisalu  ukioq  naatsorsuuteqarfiup  naammassineqartup  kingulliup  takussutissartai  suliamik 
tigummiaqartup  isumaqatigiissut  pillugu  oqallinnissamut  atugassatut  pissallugit 
pisussaaffigivaa.  Ilanngullugu  naatsorsuutigineqarpoq,  suliaqarfimmik  maanna 
tigummiaqartup  paasissutissat  suliamut  attuumassuteqartut  tamaasa  isumaqatigiissummut 
pingaaruteqartut  illuatungiliuttumut  tunniuttassagai.  Paasissutissat  taakku 
ilitsersuutaanerullutillu  ilinniutaanerupput,  oqaatigineqareersutummi  suliaqarnerup 
qaffasissusaa  suliap  ingerlanneqarneratigut  siunissami  sunniuteqartussaq 
aallaavigineqartussaavoq. 


Akisussaaffeqarnerit  allanngortinneqarneranut  atatillugu  suliaqarfiit,  aningaasaliissutit 
isumalluutillu  allat  nuunneqarnissaannut  sinaakkutissat  atugassarititaasullu 
akisussaaffeqarnerit allanngortinneqarnerannut isumaqatigiissutip tunngavilissavai. 


Akisussaaffeqarnerit  pillugu  isumaqatigiissummut  aallarniummik  oqaasertaliussaaq 
maleruaqqusanut  ilanngussatut  ilanngunneqarpoq.  Apeqqutit  minnerpaamik 
nalilersorneqartussat  kiisalu  suliamut  attuumassuteqarnerisa  annertussusaat  apeqqutaalluni 
akisussaaffeqarnerit  allanngortinneqarneranut  isumaqatigiissummut  ilaatinneqatussat 
aallarniummik  oqaasertaliussaaq  taanna  imaqaqarpoq.  Akisussaaffeqarnerit 
allanngortinneqarneranut isumaqatigiissummi pineqatumi illuatungeriit Intern Revision-imik 
isumaqatigiissuteqaqqaarlutik  itisiliinerit  annetussusaat  pinngitsoorsinnaavaat  imaluunniit 
annikillisissinnaavaat.


Akisussaaffeqarnerit  allanngortinneqarneranut  isumaqatigiissummut  aallarniummik 
oqaasertaliussap  tunngavissat  nalinginnaasut  arlallit  imarai,  taakku  illuatungeriit  allamik 
isumaqatigiissusiorsimatinnagit  akisussaaffeqarnerit  allanngortinneqarneranut 







isumaqatigiissutit  eqqunneqarnerini  atorneqassapput.  Taamaattoqassappat  tamanna 
isumaqatigiissummi takuneqarsinnaassaaq.
 
3. Suliaqarfiit aamma sulisut il.il.
akisussaaffeqarnerit allanngortinneqarnerannut aallaaviuvoq, suliaqarfiit sulisunut maannamut 
suliaqarfinnik  isumaginnittunut  peqatigitillugit  nuunneqarnissaat.  Atorsinnaasumik  allamik 
isumaqatigiittoqartinnagu  inuk  atorfimmi  tiguneqassaaq.  Namminersorlutik  Oqartussani 
atorfininnermi  atorfinittoq  pisussaavoq  atorfik  nunamut  sumiinneranut 
akisussaaffeqarnermullu tunngatillugu malinnaaffigissallugu.


Suliassaqarfiit,  tassunga ilanngullugit  suliat  pillugit  allattukkat  akisussaaffeqarnerit  pillugit 
isumaqatigiissummut ilaasut, ersarinnerusumik akisussaaffeqarnerit allanngortinneqarneranut 
isumaqatigiissummi illuatungeriit nassuiaateqarput.


Atuineq  missingersuutigineqartoq  tunngavigalugu  sulisunik  atuineq  naatsorneqassaaq. 
Tassunga  atatillugu  maannamut  atuineq   akisussaaffeqarnerit  allanngortinneqarneranut 
isumaqatigiissutip illuatungeriinnit oqallisigineqarneranut aqqutissiuutaasinnaavoq.


Isumaqatigiissutit  ilaat  ilassutitut  aningaasalissutit  pillugit  isumaqatigiissummik 
imaqarsinnaapput,  tassani immikkoortut  ataasiakkaat  ilassutit  killilimmik amerlassuseqartut 
atorsinnaavaat.


Suleqatit  isumaqatigiissutinut  ilassutitut  aningaasaliissutinik  pisinnaaffiusunut 
attuumassuteqartut immikkoortumut allamut nuuppata, ilassutitut aningaasaliissutinut taama 
ittunut  qanoq  iliuuseqartassanerlutik  illuatungeriit  Aningaasaqarnermut  Sulisoqarnermullu 
Aqutsisoqarfimmi  Isumaqatigiissutit  pillugit  Immikkoortortaqarfik 
isumaqatigiissusiorfigissavaat.  Taamaaliornikkut  akisussaaffeqarnerit 
allanngortinneqarneranik kinguneqartumik ilassutitut tunniussaq suleqatip annaassanngikkaa 
qulakkeerneqassaaq.


4. Aningaasaliissutit aamma aningaasaatit
Nalinginnaasumik  piumasaqaataavoq,  akisussaaffeqarnerit  allanngortinneqarnerat 
missingersuutinut  kalluunneqassanngitsut,  imaluunniit  ajornanngippat 
ileqqaarutaasinnaasumik naammassineqassasut.


Aammattaaq  akisussaaffeqarnerit  allanngortinneqarnerannnut  aallaaviuvoq,  suliaqarfinnut 
pineqartunut  aningaasanut  inatsimmi  tunngavigisat  aningaasaliissuteqarnissamut 
tunngaviliisartut naapertorlugit aningaasaliisarnermi atuinerup naatsorsorneqarnissaa.







Pisortatigut  aningaasalissutit  ilaannik  nuussisoqarneranik  akisussaaffeqarnerit 
allanngortinneqarnerat  nassataqarpata,  kontomi pingaarnermi aningaasartuutit  suliaqarfinnut 
nuunneqartunut attuumassuteqartut naatsorsorneqassapput.


Suliassaqarfinnut  akisussaaffeqarnerit  allanngortinneqarneranni  nuunneqartunut 
aningaasartuutit  toqqaannartumik  attuumassuteqartinneqartut  pillugit  suliaqarfiup  iluani 
missingersuuteqanngippat  taamatut  immikkoortiterisoqassaaq.  Tassani  suliaqarfiup 
ingerlanneqarnerata  aningaasartuutaanut  attuumassutillit  ersarissakkamik 
missingersuusiorneqassapput.  Immikkoortuni  aningaasaatit  Namminersorlutik  Oqartussat 
naatsorsuinermut  ilitsersuutaanni  naatsorsuinissamut  ilitsersuummi  takuneqarsinnaasoq 
ersarissaanermi  aallaavigineqartariaqarpoq.  Aningaasartuutissat   suliaqarfiup 
ingerlanneqarneranut  attuumassuteqartut  qanoq  innissaannut  immikkoortut  ataasiakkaat 
suliaqarnerat apeqqutaavoq. Taamaammat missingersuutinut ersarissaanerup annertussusissaa 
tassunga  aamma  attuumassuteqarpoq.  Kiisalu  aningaasartuutit  arlallit 
pissusissamisuuginnartumik aningaasatut missiliuutitut ilanngunneqassapput.


Aningaasartuutit, ataatsimoorussatut aningaasartuutitut immikkoortut missingersuusiortagaat, 
soorlu  qitiusumik  oqarasuaateqarnermut  aningaasartuutit,  aningaasartuutit  atorfininnermut 
suliunnaarnermullu  tunngassuteqartut  il.il.  aallaavigalugit  agguataarneqartariaqarput,  tassa 
ukiut  suliffiusut  amerlassusaasa  akisussaaffeqarnerit  allanngortinneqarneranni  nuunneqartut 
kiisalu  akisussaaffeqarnerit  allanngortinneqannginneranni  ukiut  suliffit  amerlassusaasa 
akornanni pissutsit  tunngavigalugit agguataarneqartariaqarput.


Aammattaaq akisussaaffeqarnerit allanngortinneqarnerata kingorna suliassaqarfiit suli suliap 
taamatut  qaffasissusaatut  aningaasanut  inatsimmi  tunngavigineqartutut 
ingerlanneqaannarnissaa  anguniarlugu   pisortatigut  aningaasaliissutit  agguataarnerat 
ingerlanneqartariaqarput.


5. Pequtit aamma inigisat normui il.il.
Aallaqqaammut pequtinik nassataqartoqassanngilaq. Taamaallaat  immikkoortoq tigusisussaq 
pisariaqartinneqartunik  atortussaqanngippat,  sulisut  atortussatigut  pequtissatigullu 
pisariaqartitaat nuunneqarsinnaapput.


IT-mi atortut immikkoortuni ataasiakkaani pigineqanngitsut ininut allanut nuunneqassatillugit 
IT-p allattoqarfia ilanngutsinneqassaaq.


Illuatungeriit allatut agguaassinissamik isumaqatigiissuteqartinnagit,  pequtinik nuussinermut 
aningaasartuutaasinnaasut  akisussaaffeqarnerit  nuunneqarnerannut  isumaqatigiissummi 
illuatungeriit tamarmik immikkut aningaasartuutissat affaannik akiliissapput.







Suleqatinut  aamma  atorfiit  inuttaqanngitsut  nuunneqarnerinut  atorneqartut  imaluunniit 
atorneqarnissaannut  naatsorsuutigineqartut  inigisat  normui  kisitsisinik  minnerpaaffilerlugit 
nuunneqassapput.


Inigisat normuinik tunniussinermi allannguineq kiisalu suleqatit inissamik tunineqarsimasut 
nuutsinneqarnerat  Aningaasaqarnermut  Sulisoqarnermullu  Aqutsisoqarfimmut 
nalunaarutigineqassaaqq,  taassuma  allannguutit  INI  A/S-imi  nalunaarsuinissamut 
nalunaarutigineqarnissaat taakku isumagissavai.


Suleqatit  INI  A/S  aqqutigalugu  ineqartinneqartarnermut  allaanerusumik 
inissinneqarallartillugit,  taamatut  inissiinermut  qanoq periuseqartoqassanersoq illuatungeriit 
isumaqatigiissusiussapput.


6. Nalunaarutiginninnerit 
Sulisut  nuutsinneqarnerat  pillugu  Sulisoqarnermut  immikkoortortaqarfimmut  kiisalu 
Aningaasaqarnermut  Sulisoqarnermullu  Aqutsisoqarfimmi  Akissarsialeriffimmut 
pisariaqartumik  nalunaarutigineqarnissaa  kiap  isumagissaneraa  illuatungeriit 
isumaqatigiissutigissavaat. Tamannali ingerlanneqassaaq tunniussisutut suliaqartoq sulisunut 
tunngassuteqartunik tigummiaqartoq aallaavigalugu.


Suleqatit ataasiakkaat atorfiniffissaat nutaaq kiisalu atorfininnermi atugassarititaasut pillugit 
sulisoqarnermut  immikkoortortaqarfiup  allakkatigut  nalunaarfigissavai,  aamma 
atorfinitsitaanermut allakkat il.il. allattorlugit.


7. Missingersuutinut ilapittuutit il.il.
Aningaasaliissutit  tamarmik  akisussaaffeqarnerit  allanngortinneqarneranni 
isumaqatigiissummi  nuunneqartut   pillugit  missingersuutinut  ilapittuutissanik 
suliaqarfigineqassapput.


Pingaarnertut  konto-t  normui  nutaat  Aningaasaqarnermut  Naalakkersuisoqarfimmit 
pissarsiarineqassapput missingersuutinullu ilapittuutitut allanneqarlutik..


Aningaasaliissutit  nikisinneqarnissaannut   akuersissuteqarnissaq  siunertaralugu 
missingersuutitut  ilapittuutt  kiisalu  akisussaaffeqarnerit  allanngortinneqannginnerannut 
isumaqatigiissutip  assilinera  Aningaasaqarnermut  Naalakkersuisoqarfimmut 
nassiunneqassapput.  Illuatungeriit  isumaqatigiissutigissavaat  kiap  Aningaasaqarnermut 
Naalakkersuisoqarfimmut nassiussineq isumagissaneraa.







Aningaasanut  inatsimmi  oqaasertaliussaq  ilanngunneqarpoq,  taassuma  Naalakkesuisut 
pisinnaatippai  akisussaaffeqarnerit  allanngortinneqarnerannut  atatillugu  aningaasaliissutinik 
oqaasertaliussanillu allanngortiterisinnaaneranik.


Tassa  akisussaaffeqarnerit  allanngortinneqarnerisa  kingunerannik  Aningaasaqarnermut 
ataatsimiititaliaq aqqutigalugu ilassutitut aningaasaliissutissanik qinnuteqartoqartassanngilaq, 
aatsaat  tassunga  atatillugu  Naalakkersuisut  ilassutitut  anigaasaliisoqarnissamut 
qinnuteqarnissamik  kissaatigisaattut  immikkut  ittumik  aningaasartuuteqartoqartariaqalerpat 
qinnuteqartoqarsinnaavoq.


8.  Akisussaaffeqarnerit  allanngortinneqannginneranut  isumaqatigiissutip 
atuutsilerneqarnera
Akisussaaffeqarnerit  allanngortinneqannginneranut  isumaqatigiissutip  atuutsilerneqarnera 
pissaaq ullormi tassani naalakkersuisut siulittaasuata aalajangiuppagu, tassa aalajangiussami 
ulloq alla aalajangiunneqarsimanngippat.


Taamaattumik  sulinermi  akisussaaffeqarnerit  allanngortinneqannginneranut  isumaqatigiissut 
amerlasuutigut  kingusinnerusukkut  naammassineqartarpoq.  Tassa  isumaqatigiissutip 
naammassineqarnera  ullormi  atuutsinneqalerfissaanut  naleqqiullugu  kingusinnerusukkut 
pisinnaavoq.  Taamaattumik  akisussaaffeqarnerit  allanngortinneqannginneranut 
isumaqatigiissummi takuneqasinnaassaaq, akisussaaffeqarnerit allanngortinneqannginneranut 
tunngatillugu suliassat assigiinngitsut qaqugu naammassineqarsimassanersut.


Taamaattoq  suliassaqarfinnut  nuutsinneqartunut  akisussaaffik  qularnanngitsumik  ullormi 
tassani akisussaaffeqarnerit allanngortinneqannginnerisa atuutsilerfianni aallartissaaq.  


-0-


Maleruaqqusat  taakku  ulloq  una  atuutilerput.  Ilutigalugu  Naalakkersuisut  Allattoqarfiata 
akisussaaffeqarnerit  allanngortinneqarnerat  pillugu  maleruaqqusaat  siusinnerusukkut 
tunniunneqartoq atorunnaarpoq.


 
Nuuk, ulloq 10. juni 2009


              Peter Schultz__________      







Ilanngussaq:  Akisussaaffeqarnerit  allanngortinneqarnerisa  naammassineqarnissaat  pillugu 
isumaqatigiissummut aallarniutitut oqaasertaliussaaq.

Konto  xx.xx.xx-imi  allaffissornermut  aningaasaliissutit  imatut  missingersuussiorneqarput  (ukioq 
siulleq naallugu):
Aningaasartuutip suussusaa Aningaasartuutissat 


missingersuutigineqartut 
(1.000 kr.-inngorlugit)


Oqaasertaliussat


Akissarsiat (qaanngiuttoornerit ilanngullugit)
Suliamut atatillugu angalanerit
Ilassinninnerit
Pikoorissarnernut akiliutit il.il.
Avataaniit ikiortiussarsiorneq
Sorrarneq,  atorfininneq  kiisalu  allamut 
nuunneqarneq
Akiliunneqarluni angalanerit il.il.
Suliamut atatillugu angalanerit
Aningaasartuutit sulisunut tunngasut
Aningaasartuutit assigiinngitsut
Nerisassanik imigassanillu pisineq
Alaffissornermi aningaasartuutit
Illorsuarnik, ininik assigisaanillu attartorneq
Pequtinik, atortunik il.il. attartorneq
EDB-nik pisineq
Pequtinik, atortunik il.il. pisineq.
Illuutit, iniitit assigisaasalu ingerlanneqarneri
EDB-nik ingerlatsineq
Pequtit, atortut il.il. ingerlanneqarneri
Katillugit








Aningaasanut  inatsimmi  aningaasaliissutini  takuneqarsinnaasuni  konto  pingaarnerit  makku 
nuunneqassapput:
Konto nr. Kontop taaguutaa Konto nr. nutaaq








Suliassaqarfimmi  nutaami  kontot  pingaarnerit  immikkoortiternissaani  aningaasaliissuti  makku 
tunniunneqassapput
Konto nr.-imit Konto nr.-imut 2009-mi nuusassat 2010-mi nuusassat 2011-mi nuusassat 2012-imi nuusassat
xx.xx.01 xx.xx.01
xx.xx.xx xx.xx.xx








Sulisut makku nooqataasapput:
Atorfiup taaguutaa Atorfinitsitaanermi 


tunngaviit (OK/TJ/IK) *)
Atorfillip aqqa Suliassaqarfik








Atorfiit, ukiumut suliffiiit akissarsianullu aningaasaliissutitt makku nuunneqassapput:
Atorfiup 
taaguutaa


Ukiumut 
suliffiit,
2008


Ukiumut 
suliffiit
2009


Ukiumut 
suliffiit
2010


Ukiumut 
suliffiit
2011


Akissarsiat 
annertussusaat
2008


Akissarsiat 
annertussusaat 
2009


Akissarsiat 
annertussusaat
2010


Akissarsiat 
annertussusaat 
2011


Direktøri
Immikkortortami 
pisortaq
Allaffimmi 
pisortaq
Afdelingslederi
Siunnersorti
Kontorfuldmægtigi
Overassistenti
Nal. 
akunnermusiallit








Suliassaqarfiit makkua nuunneqassapput:
Suunera Sulisunik 


pisariaqartitsinera
Aningaasanut 
Inatsimmi konto


Journalnr./Oqaaseqaatit

KALAALLIT NUNAANNI NAMMINERSORLUTIK OQARTUSSAT  GRØNLANDS SELVSTYRE 


Aningaasaqarnermut Naalakkersuisoq
Medlem af Naalakkersuisut for finanser 


Inatsisartut kukkunersiuinermut ataatsimiititaliaat


Ukiumi 2008-mi akileraarutitigut isertitat


Kukkunersiuinermut ataatsimiititaliap, akileraarutitigut isertitat naatsorsornerisa 
eqqortumik ingerlanneqarnissaannut qanoq suliniuteqartoqarnera nassuiaateqarfi-
geqqunikuuvaat, takuuk kukkunersiuisut akileraarutitigut isertitat angissusilerneqar-
nerannut apeqqusiinerat.


Aallarniutigalugu eqqaaneqassaaq kukkunersiuisut apeqqusiinerat Akileraartarner-
mut Aqutsisoqarfimmi kontot pingasut akornini suleriaatsinut tunngassuteqarmat; 
makkuusut: Akileraarutit A-t nalunaarutigineqartut (akileraarutit sulisitsisut sulisu-
minnit unerartitaat), akileraarutit b-t akiligassiissutigineqartut (akileraartartumit aki-
leraarusiutaq akiligassaq), kiisalu akileraarutit agguarneqarnissaannut konto (akile-
raarutit A-t B-llu landskarsip, kommuninut ataatsimut akileraarut kommuninullu aki-
leraarutit akornanni agguagassaat. Akiliussigallartarnerit nuussisarnerillu eqqaas-
sanngikkaanni paasiuminarsarlugu oqaatigineqarsinnaavoq isertitat taakku an-
geqqataat karsinut pingasunut agguarneqartussaammat tassaasut nuna tamakker-
lugu akileraarut, kommuninut ataatsimut akileraarut, kommuninullu akileraarummut.


2008-mi naatsorsorneqartumi paasinarsivoq ukiumi aningaasarsiorfiusumi 2007-imi 
76 mio. kr.-nik assigiinngissuteqartoqartoq (isertitanut sanilliullugu 76 mio. kr.-nik 
agguaassisoqarpallaarsimasoq), ukiumilu aningaasarsiorfiusumi 2008-mi assigiinn-
gissut 35 mio. kr.-usimasoq (ukiumut aningaasarsiorfiusumut sanilliullugu 35 mio. 
kr.-nik agguaanikippallaartoqarsimasoq).


Agguaasseriaatsimi akileraarutit A-t, B-t, agguaassinermilu kontot naleqqatigiissin-
neqarpata pissusissamisoornerussaaq.


Maannakkutulli ingerlariaatsimi akileraarutit A-t kontoa ukiup ingerlanerani naatsor-
suinermi atorneqarpoq (agguaassinermilu konto akiliigallartarnernut kontotut ator-
neqarluni), kingornatigulli akissarsiat allagartaat naligiissaarinermi atorneqartarlu-
tik, akissarsiallu allagartaat taakkuupput Akileraartarnermut Aqutsisoqarfiup akile-
raaruserinermi atortorissaarutaani nuussinerni atorneqartartut (tamannali pisarluni 
ukiup akileraarfiusup qaangiunnerani), taamaattumillu naatsorsuinermi XAL-imi 
takuneqarsinnaalluni immikkut konto-soq, tassanili quppersagaannartut atorneqar-
toq. Taamatullu ukiup akileraarfiusup tulliani akileraarutit B-t akilerneqanngitsut 
utertinneqartarlutik, taamaalilluni akileraarutit B-t akilerneqarsimasut kisiisa akile-


Dato: 14. oktober 2009
Postboks 1037
3900 Nuuk
Oq/tel +299 34 50 00
Fax +299 32 46 14
oed@gh.gl
www.nanoq.gl







2/5


raaruserinermi naatsorsuutinut nuunneqartarlutik. Nuussinerit tamakku, akile-
raartartut nammineerlutik nalunaarutaasa, nakkutilliinernilu paasissutissiinerit iner-
neraat akileraartartut ataasiakkaat inaarutaasumik nalunaarutaat, kommunit ataasi-
akkat, naggataagullu naatsorsuutit tamarmiusut nunamut tamarmut naatsorsor-
neqarsimaneri. Agguaassinermi kontokkut naatsorsuinerit naammassisat akileraa-
rutillu isertitat nalunaarsorneqarsimapput. Ilanngullugu nalunaarutigineqassaaq 
sulisitsisut nalunaaruteqarneri tunngavigalugu allannguisoqarnerani naatsorsueri-
aaseq atorneqarsimavoq, soorluttaaq kontomi tassani akileraarutit §§-t 85, 15, 24, 
tapiliussat, annertusinerit/annikillilerinerit, ajunngitsorsiassat, akileraarutillu sinne-
ruttut ilanngunneqarsimallutik. Taamaalilluni toqqaannartumik nalimmassaanis-
samut periarfissaqarsimanani, apeqqusiisimanermut tunngaviusoq eqqarsaatigalu-
gu.


Akileraarutit B-t eqqarsaatigalugit suleriaaseq taamaattoq inaarutaasumik naatsor-
suisoqartinnagu atorsinnaanngilaq, soorlu 2008mi taamaattoqarsimasoq. Tamanna 
akileraarusiutat akiligassat B-t nalimmassarneqarnerat tunngavigalugu suliari-
neqartarput inaarutaasumilli naatsorsuinerit naammassineqartinnagit akileraarutit 
B-t utertinneqarsinnaanngillat, taamaammat nalunaarsukkanit akileraarutit aggu-
aanneqartut annertunerulersimapput.


Kukkunersiuisup oqaaseqaatai tunngavigalugit piumasarineqarpoq Akileraartarner-
mut Aqutsisoqarfik ukiumi 2008-mi naatsorsuutinik misissueqqissasoq.


Agguaassisarnermi kontop naatsorsuutaasa misissornerini (nuna tamakkerlugu 
akileraarut, kommuninut ataatsimut akileraarut kommuninullu akileraarutit) ukiumi 
akileraarfiusumi 2007-mi akileraarutit naatsorsornerisa inerneri, 2008-milu akileraa-
rutit naatsorsorallarneri misissorneqarput. Misissuinermi paasineqarpoq naatsor-
suutit allattornerini kukkusoqartarsimasoq taamaasillunilu landskarsip ukiumi 2008-
mi naatsorsuutai kukkusumik naatsorsorneqarsimallutik, tassunga ilanngullugu ag-
guaassinermi konto.

Ukioq akile-
raar-fiusoq


Nuna 
tamak- 
kerlugu


akileraarut


Akileraarut
immikkut


ittoq


Kommuninut
Ataatsimut
akileraarut


Kommuninut
akileraarut


2007   7.656.118 kr. -3.092.521 kr. -2.250.888 kr. 17.358.141 kr.1


20082 -12.134 kr.
Katillugit 7.656.118 kr. -3.104.655 kr. -2.250.888 kr. 17.358.141 kr.


    
Ataatsimut isigalugu kukkunerit tamakku landskarsip naatsorsuutaanik 3 4.551.463 
kr.-nik 2008-mi kipusoortitsipput. Kisitsisit taakku 2009-mi isertitatut allanneqarput.


Tamanna tunngavigalugu Akileraartarnermut Aqutsisoqarfik assigiinngitsunik alla-
nik iliuuseqarpoq:


1. Akileraaruserinermi atortorissaarutip E-skat’ip XAL-illu akornini paa-
sissutissanik taartigiisitsisarneq


Akileraarutit ullumikkut assigiinngitsunit marlunnit, XAL, Namminersorlutik Oqartus-
sat naatsorsuutinut atortagaat, aamma E-skatimik taasamik naatsorsorneqartarput, 
innuttaasunut siumoortumik nalunaarut inaarutaasumillu naatsorsuutit suliari-
neqartarput.


Suleriaaseq ataqatigiissarniarlugu taakku marluk imminnut paasissutissanik taarti-
giisinneqartarput. Taartigiisitsineq inunnit ingerlanneqartarpoq, taamaalillunilu kuk-
kunerit pisinnaasarlutik, soorlu kinguaattoornerit, allannguinerit aappaannaata na-
lunaarsuineranik kingunilik, inunnik isumalluuteqartariaqarneq, il.il.


Kukkunerit tamaattut pinngitsoortinniarlugit aasaq 2009-mi akileraartarnerit XAL-imi 
ullumikkut nalunaarsorneqartartut E-skat-mut nuunneqarsinnaaneri misissorneqar-
poq.
Misissuineq Akileraartarnermut Aqutsisoqarfiup qarasaasianik sullissisuanit inger-
lanneqarpoq. Naatsorsorneqarpoq E-skat atorlugu suleriaatsit nuunneqarnissaat 
pitsanngorsarnissaallu 5 mio. kr.-nik akeqassasoq. Akileraartarnermut Aqutsisoqar-
fiup isumaqarfigaa ineriartortitsinissamut aallartinissarnissamullu aningaasartuuti-
gisassat annertussusissaat eqqarsaatigalugit nuutsinissaq naleqquttuussanngitsoq. 


1 Kommuninut akileraarutit, akileraarutissaviit akileraarutaagallarsimasullu assigiinngissutaat. Naatsor-
suinermi tunngavik E-skat-imi siullermik naatsorsuusiornermeersuuvoq taannalu akiligassaqartitsivoq 
34,4 mio. Kr.-inik. Tamatuma kingorna naatsorsuusioqqittoqarpoq taassumalu takutippaa kommuninut 
katillugit 17,4 mio. Kr.-inik akiliuteqartoqartussaasimagaluartoq
2 Kommuninut ultimo II-III agguaassisarnermi kontomi ukiumut akileraarfiusumut 2009-mut 73.556.770 
kr.-inik ilanngunneqarsimavoq IST-mulli sunniuteqassanngilaq. Januar 2008-mi Ivittuut kommunianut 
akileraarutit A-t B-llu 41.082 kr.-nit agguaassisarnermi kontomut ilanngunneqarsimanngillat 
kommunimullu akiliutigineqarsimanatik IST-mulli sunniuteqassanngilaq
3 Nunamut tamarmut akileraarut akileraarullu immikkut ittoq kisimik landskarsip naatsorsuutaanut 
sunniuteqartarput. 

Maannamummi ingerlatsinertulli nutaanik atortutaarnerup kingunerinavianngilaa 
atoriikkatsinnik taarsiisinnaaneq.


Aqutsisoqarfiup maanna aalajangiuppaa qarasaasianik naatsorsuinermi akileraar-
nermilu aqutsisinnaasunik sullissisunik oqaloqateqassalluni, periarfissaammat we-
binterface, qarasaasiat aqqutigalugit attaveqaqatigiilluni paasissutissanik taartigii-
sitsisartunik suliallit. Taamaalilluni inuit ataasiakkaat kukkuneri 
pinngitsoortinneqarsinnaapput. Suliaq maanna ingerlavoq.


2. Ukiumi 2008-mi akileraarutitigut isertitat allat misissorneri
Aqutsisoqarfiup kingumut iluanaarutinit suliffeqarfiillu akileraarutaannik isertitat 
2008-meersut naatsorsoriikkat misissuiffigeqqereerpai. Misissuinerit kingunerannik 
isertitat allannguuteqarnerannik kinguneqanngilaq. Akiliutilli ataasiakkaat 
eqqarsaatigalugit iluarsiisoqarpoq, kiisalu akiligassallit allattorsimaffiat 
iluarsartuunneqarpoq, akiliisitsiniartartut akilersinniagaasa qulaajarnissaat, 
malersornissaat, akiliisinnissaallu aqqutissiuunneqarlutik.


3. Naatsorsueriaatsinut naleqqussaanerit
Ilanngullugu Aqutsisoqarfik naatsorsuinermi atortorissaarutit naligiissaarisinnaasut, 
kukkunernillu annikillisitsisinnaasut iluaqutsiullugit qarasaasianik pilersuisuvut 
suleqatigalugit pitsanngorsaavugut.


4. Suleriaatsit
Aqutsisoqarfiup immikkoortortaqarfiini tamani akileraartarnermi suleriaasissanik 
2008-mi pitsanngorsaasoqarpoq. Taamatut iliornikkut suliat sorliit 
nalimmassarnissaat malittarinissaallu pitsanngorsaavigineqarput. Suliaq tamanna 
ataavartumik ingerlanneqarpoq, suleqatillu pisinnaasaqassusiat 
atortorissaarutinullu ilisimasaqassusiat ineriartortinniarneqartuarlutik.


5. Aaqqissuussaanermi allannguinerit
Massakkut suleriaatsit aaqqissuussaanerat malillugu naatsorsuisarnerit 
akileraaruseriffimmi naatsorsuuserivimmilu suliarineqartarput. Akileraaruserinermi 
naatsorsuuserinermilu suleriaatsit pitsanngortinniarlugit aningaasanik 
nuussisarnerni siorna suliniutit aallartinneqartut tamakkiisumik 
sunniuteqarsimanngillat. Taamaattumik Aqutsisoqarfiup aalajangerpaa 
akileraaruseriffimmi naatsorsuuserinermut sulianut tunngasut 
naatsorsuuserivimmut nuunneqarnissaat, taamaalilluni akileraarutinut 
ataasiakkaanut suleriaatsit ataatsimoorussamik suliarineqarsinnaaqqullugit.


Inussiarnersumik inuulluaqqusillunga


Palle Christiansen
Aningaasaqarnermut Naalakkersuisoq

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunaanni Inatsisartut


Grønlands Landsting


 
Aningaasarnermut Naalakkersuisoq
-/ MAANI


 


2008-mi  nunatta  karsiata  naatsorsuutai  –  ukiumi  2008-mi  akileraarutitigut 
isertitat.


Ataasinngornermi ulloq 2. november nal. 12.00-13.00, ataatsimiititaliat ataatsimiit-
tarfianni  2-imi  Kukkunersiuinermut  Ataatsimiititaliaq  isumasioqatigiilluni  ataatsi-
meeqateqarnissamut matumuuna aggersaavoq. 


Akileraarutinit isertitat 2008. 
Ataatsimiititaliaq Naalakkersuisunut ilaasortap akissutaata 14. oktober 2009-meer-
sup  tiguneranut  qujavoq.  Ataatsimiititaliamit  nassuiaateqarfigeqqusat  kukkuner-
siuisup uppernarsaalluni atsiorneranit tunngaveqarpoq, Nunatta Karsiata 2008-mut 
Naatsorsuutani allaqqammat:: 
”Nalunaarusiami  allassimasutut  akileraarutinit  isertitassatut  naatsorsorneqarsi-
masut nangaanartoqartippavut, pingaartumik tassunga atatillugu illuartitat, taakkulu 
nangaanartoqartippavut.  Tamanna tunngavigalugu  qulanartut  angissusilersinnaa-
simanngilavut.”


Akileraarutinik isertitat naatsornerini pissutsit assigiinngitsut pillugit nassuiaammini 
naggasiutigalugu Naalakkersuisunut ilaasortaq ima allappoq: 
”Taamaalilluni  toqqaanartumik  nalimmassaanissamut  periarfissaqarsimanani, 
apeqqusiisimanermut tunngaviusoq eqqarsaatigalugu.” 


”Toqqaanartumik  nalimmassaanissamut  periarfissaqarsimanani”  ataatsimiititaliap 
paasinninnerminut  tunngatillugu  erseqqissaatigisariaqarpaa  kukkunersiuisut 
apeqqusiinerat tamatumap amigaataaneraninngaaniit annertunerummat. 
Kukkunersiuisut nalunaarutaanni qupperneq 852-imi ersersinneqarpoq, ”Ataatsimut 
isigalugu  pineqarput  akileraarutinit  isertitaliisarneq  tassungalu  atatillugu 
pingaartumik  piffissalersuisarneq  pingaarutilitsigut  qularnartunik  ilaqartoq 
tassanilu pingaarutilinnut uuttuutigisartagarput qaangerneqarpoq”  


Pissutsit tamakku taamaallaat 2008-imut atuuttuunngimmata kukkunersiuisut nalu-
naarutaanni  takuneqarsinnaavoq.  Kukkunersiusut  nalunaarutaanni  kukkunersiui-
sup makku ersarissarpai:
”Nangaassuteqarnermut pissutsit tunuliaqutaasut isumaqarput 2009-mi akileraaru-
tinit isertitassat taamatulli qulanartoqartigiumaartut. Taamaattumik 2009-mi Nunap 

Karsiata  naatsorsuutai  taamatulli  nangaassuteqarfigeqqissavagut  piffissalersui-
nerup qularnartoqarnera 2008-mut atassuteqartussaammat.”


2008-imut Nunatta karsiata naatsorsuutaanni ilaatigut takuneqarsinnaavoq: 
”Qitiusumiit  ingerlatsineq sulisitsisunut  aamma innuttaasunut kiisalu  Akileraartar-
nermut  Aqutsisoqarfimmut  unammillernartuusimavoq.  Allanngortitsinerup  kingu-
nerisaanik  akileraarutit  isertitatut  nalunaarsorneqartut  nalornissutigineqalersi-
mapput.  Mianersornissaq  eqqarsaatigalugu  taamatut  nalorninermut  immikkoor-
titsisoqarpoq. 2009-mi immikkoortitsineq akileraarutitigut isertitat naatsorsornerinut 
ilaatinneqassaaq.  2007-mi  taamaaqataanik  annikinnerusumilli  immikkoortitsiso-
qarpoq. 2008-mi naatsorsuutini iluarsineqarpoq.” 


Qanoq  amerlatigisut  atugassatut  immikkoortinneqarsimanersut  erseqqissumik 
takuneqarsinnaanngilaq, taamaatuttaarlu naatsorsueriaaseq qanoq ittoq atorneqar-
simanersoq  pillugu  immikkoortumi  imaluunniit  naatsorsuutinut  oqaaseqaatini 
ikiorsiissutissaqarpallaanngilaq. 


Apeqqut siulleq: 
2008-imi akileraarutinit isertitanut attuumassutilinnut suliniutillu aallartinneqarsima-
sut pillugit  ajornartorsiutinik saqqummiussineranut  ataatsimiititaliaq Naalakkersui-
sunut ilaasortamut qujassuteqarpoq. 


Taamaattorli  ataatsimiititaliap  Naalakkersuisut  suliassamik  saqqummiussinerata 
annertusinneqarnissaa  kissaatigaa  kukkunersisuisut  oqaaseqaataat  una  aallaa-
vigalugu:  ”Akileraarutit  isertitassatut  naatsorsorneqarsimasut  nangaanarto-
qartippavut,  pingaartumik  tassunga  atatillugu  piffissalersuisarneq  kiisalu 
tassunga atasumik attuumassutilinnik oqimaaqatigiissitsisarneq.” 


Isumasioqatigiilluni ataatsimeeqatigiinnerit Naalakkersuisunut ilaasortap ataatsimii-
titaliallu akornanni naalakkersuinermik tunngaveqartumik sapinngisamik ingerlan-
neqartarnissaat  ataatsimiititaliap  anguniagaraa.  Oqallinnermi  saqqummiussassat 
sapinngisamik oqaasiinnaat atorlugit saqqummiunneqartassapput.


Kiisalu isumasioqatigiilluni ataatsimeeqatigiinnissami apeqqutit siuliani allassimasut 
pillugit kalaallisut danskisullu allakkiamik tigusaqarnissartik ataatsimiititaliap kissaa-
tigaa.  Isumasioqatigiilluni  ataatsimeeqatigiinnerup  kingorna  atortut  elektroniskiu-
sumik uunga nassiuteqquneqarput saam@inatsisartut.gl.



mailto:saam@inatsisartut.gl

Ukiumi 2008-mi akileraarutitigut isertitat pillugit isumasioqateqarnermi apeq-
qutit  saniatigut  apeqqutit  ataaniittut  Naalakkersuisunit  immikkut 
allakkatigut akissuteqarfiginissaat Ataatsimiititaliap piumavaa. 


Ataatsimiititaliamit  ilungersunartutut isigineqarpoq,  akileraarutinit  isertitat naatsor-
sorneqarsimasut kukkunersiusut qularneq aallaavigalugu kukkunersiusut uparuar-
tuutaannik naatsorsuutit ilaartorsimammatigit. 


• Suliassaqarfinnik amerlaqisunik allannguinerit pitsaanerusumik sullissinis-
samik  naatsorsuuteqarnermut  naapertuussimanerlutik  kiisalu  allanngor-
titerineq naapertuulluarnerpaamik ingerlanneqarsimanerluni? 


• Akileraartarneq  immikkorluinnaq  sammineqartariaqaraluarpoq,  matumani 
akileraartarnermi  eqiterinikkut  angusassat  anguneqarsimanersut  pillugit 
apeqqutit ilanngullugit?


Akiligissatigut kinguartoorutit: 
• Akiligassatigut kinguaattoorutit – suliassaqarfik taanna pillugu pitsaaneru-


sumik aqutsisoqalersimanerluni akileraartarnermi aqutsisoqarfiup kinguaat-
toorutit pillugit suliassaqarfinni assigiinngitsuni tigusinerata kingunerisaanik


• Akileraarutinit  A-nit  akiligassat  pillugit  qulaajaasoqarsimanerluni  kiisalu 
ajornartorsiut pillugu suliniutit suut aallartinneqarsimappat. Akileraarutini A-
ini akiligassat aammattaaq sulisitsisunut pisortanut ajornartorsiutaanerlutik.


• Akileraartarnermut aqutsisoqarfiup akiligassanik suugaluartunilluunniit ma-
tumani  suliassaqarfinni  arlalinni  akiliisitsiniartarnerup  tiguneqarneri  ilan-
ngullugit ataatsimoorussamik pilersaarummik Ataatsimiititaliaq paasitinne-
qarnissaminik kissaateqarpoq. Piffissami qaninnerpaami suliassanut aallar-
tinneqarsimasunut anguniagassatut aalajangiunneqarsimasut akileraartar-
nermut  aqutsisoqarfimmiit  naammassineqarsinnaassangatinneqanngim-
mata,  taamaattumik  suliassaqarfimmi  tassani  akileraartarnermut  aqutsi-
soqarfik  piffissamut  killiussamik  peqarnersut  ataatsimiititaliamit  paaseru-
sunneqarpoq.  Akileraartarnermut  Aqutsisoqarfip  qarasaasiatigut  aaq-
qiissutit tunaartarivallaarsimanerpai sulisut misilittagaat annertoqisut akiga-
lugit  taamaattumillu  taakku  annaaratarsinnaallugit.  Tassanilu  sulinermi 
anguniagassatut  takorluukkat  qaffasippallaamut  inissinneqarsimanerlutik 
taamaalillunilu naatsorsuutigineqartutut anguneqanngitsoorlutik.


• Akiligassallit assigiinngitsut kinguaattoorutaat 969 mio.kr.-it itisilerneqarnis-
saat kissaatigineqarpoq taakkulu akilertinniarnissaanut suut pilersaarutaa-
nersut  suliamullu  tassunga  piffissaq  qanoq  sivisutigisoq  atorneqassa-
nersoq paaserusunneqarpoq


• Akiligassat BSU kiisalu ESU aqqutigalugit attartukkanik ilaqarnerlutik. 


Qarasaasiaqarneq: 
• Qarasaasiaqarneq – aningaasaliissutigineqarsimasut atorluarpavut kiisalu 


Naalakkersuisut  ataanni  allaffisornikkut  allaniit  qarasaasiaqarnerup  avis-
saartinneqarneratigut  naatsorsuutigineqartutut  pisariillisaanerit  angorusu-
tagut angusimassavagut? 

• Akileraartarnerup iluani qarasaasiatigut sullissinermi periutsinik qulakkeeri-
soqarsimanerluni kiisalu suliassaqarfik pillugu Naalakkersuisuniit nalunaa-
rusiortoqarnissaanik kissaateqartoqarnerluni? 


• Isumalluutinik  naammattunik  suliassaqarfimmilu  sulisutigut  piginnaasa-
qassutsikkut  kiisalu  teknikkikkut  atortorissaarutitigut  ikiorsiissutinik  illikar-
titsoqarsimanerluni ukiunullu aggersunut suliassaqarfimmi suut isumalluar-
nartutut isigineqarpat? 


• Akissarsisitseriaaaseq  matumani  suliassaqarfimmi  oqimaaqatigiissitsineq 
ilanngullugu – Suliassaqarfiup pitsaanerpaamik ingalanneqarnissaa Naa-
lakkersuisunit qanoq qulakkeerniarneqarpa? 


Apeqqutit  siuliani  allassimasut  pillugit  kalaallisut  danskisullu  allakkiamik  tigusa-
qarnissartik  ataatsimiititaliap  kissaatigaa.  Atortut  elektroniskiusumik  uunga 
nassiuteqquneqarput saam@inatsisartut.gl.


Kukkunerisuinermut ataatsimiititaliaq sinnerlugu


Olga P. Berthelsen
ataatsimitialiap siulittaasua



mailto:saam@inatsisartut.gl



		2008-mi nunatta karsiata naatsorsuutai – ukiumi 2008-mi akileraarutitigut isertitat.

		Ukiumi 2008-mi akileraarutitigut isertitat pillugit isumasioqateqarnermi apeqqutit saniatigut apeqqutit ataaniittut Naalakkersuisunit immikkut allakkatigut akissuteqarfiginissaat Ataatsimiititaliap piumavaa. 






NAMMINERSORLUTIK OQARTUSSAT  GRØNLANDS SELVSTYRE 


Aningaasaqarnermut  Naalakkersuisoq
Medlem af Naalakkersuisut for Finanser


Inatsisartut Siulittaasoqarfiat (MAANI)
  


 


2008-mi nunatta karsiata naatsorsuutai – ukiumi 2008-mi akileraaruti-
tigut isertitat.


Kukkunersiuinermut Ataatsimiititaliap ulloq 2. november 2009-mi nal. 12.00 – 13.00 
ataaatsimiittarfimmi  2-mi  isumasioqatigiinnissamut  akissuteqaat  matumuuna 
nassiunneqarpoq. 


Isumasioqatigiinnissamut aggeqqusissummi apeqqutit kiisalu allakkani ilanngullugit 
nassiunneqartuni apeqqutit kinguliini akissuteqarfigineqassapput.


Apeqqut siulleq: 
2008-imi akileraarutinit isertitanut attuumassutilinnut suliniutillu aallartinneqarsima-
sut pillugit  ajornartorsiutinik saqqummiussineranut  ataatsimiititaliaq Naalakkersui-
sunut ilaasortamut qujassuteqarpoq. 


Taamaattorli  ataatsimiititaliap  Naalakkersuisut  suliassamik  saqqummiussinerata 
annertusinneqarnissaa  kissaatigaa  kukkunersisuisut  oqaaseqaataat  una  aallaa-
vigalugu:  ”Akileraarutit  isertitassatut  naatsorsorneqarsimasut  nangaanarto-
qartippavut, pingaartumik tassunga atatillugu piffissalersuisarneq kiisalu tas-
sunga atasumik attuumassutilinnik oqimaaqatigiissitsisarneq.” 


Akissut: Akileraarutinut A-nut B-nullu konto pillugu nassuiaat siusinnerusukkut 
nassiunneqartoq ataatsimut isigalugu innersuussutigineqassaaq, tamatumani kuk-
kunersiuisup missingersukkanik nakkutilliinissaanut periarfissiisoqarnani.


Ilassutitut paasissutissiissutigineqarsinnaavoq sulisitsisunit nassuiaatit nassiun-
neqartut akileraarutinut A-nut kontomi (9123) aammalu akiligassalinnut tamarmius-
unut kontomi (9116) nalunaarsorneqartarmata. Sulisitsisoq nassuiaammik nassit-
sinngippat qaammammi A-tut akileraarutissaq aammalu sulisitsisumit akileeqataas-
sutaat missingerlugit annertussusilerneqartarput. Tamatuma kingorna sulisitsisoq 
nassuiaammik nassiussippat missingigaq utertillugu nalunaarsorneqassaaq aam-
malu aningaasat eqqortut nalimmassaatigineqartarlutik. Periaaseq tamanna qaam-
matini aqqaneq marluusuni tamani atorneqartuarpoq. Akissarsiat nalunarsorsimaffi-

annik sulisullu ataasiakkaat akissarsiaasa allagartaannik sulisitsisoq ukiumoortumik 
nassitsisarpoq.


Akissarsiat annertussusiat, akissarsianut allagartat il.il. naatsorsuuserinermut peri-
aatsimi katersuivimmut ”nalunaarsorneqartarput”. Tamatuma kingorna isertitat A-t, 
akileraarutit A-t aammalu sulisitsisup akileeqataassutaasa akornanni nikingas-
sutaasoq pillugu nalunaarummik piniarnikkut qaammatikkaartumik nassuiaatit aam-
malu akissarsiat annertussusii, akissarsiat allagartaat aammalu tunisat malitseqar-
tinneqartarput. Tamanna tunngavigalugu nassuiaatini (tassa imaappoq konto 9123-
mi) imaluunniit akissarsiat annertussusaanni akissarsiallu allagartaanni iluarsiissu-
teqartoqartarpoq.


Aammattaaq akissarsiat allagartaat akissarsiallu annertussusaat pillugit nalu-
naarummik piniartoqartarpoq, tamannalu tuavisaarutigineqartarluni. 


Suliaq naammassineqaraangat XAL-imi immersukkat; akissarsiat annertussusiat, 
akissarsiat allagartaat, tunisat; ataatsimoortillugit naatsorsorneqartarput aammalu 
akileraarutit B-t, nammineq piumassutsimik akileraarutit akilikkat, § 15 naapertorlu-
gu tunniussat aammalu nakkutilliinermi paaasissutisat allat ilanngullugit akile-
raartarnermi periaatsimut allattorneqartarput. Akileraarutit A-t, akileraarutit B-t, 
nammineq piumassutsimik akilikkat aammalu § 15 naapertorlugu tunniussat pillugit 
paasissutissat tamarmik ataatsimut tassaapput innuttaasut ataasiakkaat ukiup in-
gerlanerani akileraarutinik qanoq annertutigisumik akiliuteqarsimanerannik takus-
sutissaasut. Inaarutaasumik tunniussisoqareeraangat paasissutissat tamakku kom-
munikkaartunngorlugit aammalu nuna tamakkerlugu akileraarummut akiler-
neqartumut tamarmiusumut, kommunit ataatsimut akileraarutaannut kommunillu 
akileraarutaannut akiliutigineqartut akileraartarnermi periutsimi ataatsimoortin-
neqartarput. Akileraarutit tamarmiusut tassaapput kontomut agguataariffiusumut 
ikineqartussat. Tassaavorlu konto taanna akileraarutit A-t akileraarutillu B-t nalim-
massarneqartut inernerannut kukkunersiuisut nalimmarsarsinnaasimanngisaat. 


Taamaattorli akileraarutinut A-nut akileraarutinullu B-nut kontop agguataarinermut 
kontomut sanilliunniaraanni akileraarutit B-t akilerneqanngitsut utertinneqarsimasa-
riaqarput, nassuiaatit missingikkat (akileraarutit A-t) utertissimasariaqarput aamma-
lu assersuutigalugu § 85, § 15 aammalu § 25 naapertorlugit akileraarutinit E-nit 
paasissutissat tamarmik pigineqartariaqarput, akileraarutinit sinneqartoorutit nalu-
naarsorsimasariaqarput aammalu akileraarutinut A-nut kontomi nalunaarsorneqar-
simasariaqarlutik, taamaalilluni akileraaruserisunit tiguneqartut akileraaruserisunut 
tunniutunniunneqartunut sanilliunneqarsinnaaqqullugit. Pingaartumik qaammatik-
kaartumik nassuiaatit missingikkat eqqarsaatigalugit missingikkat tamatigut utertil-
lugit nalunaarsorneqarneq ajorput, tamannali akileraaruserisunut nalunaarsukkat 
kukkusuunerannik kinguneqarneq ajorpoq.


Tamatuma saniatigut akileraarutinut A-nut sulisitsisut naqqiutinik kingusinnerusuk-
kut tunniussisinnaasarput, taamaattumillu akileraarutinut A-nut nassuiaatigi-
neqartunut koto 9123 taamaallaat takussutissiigallaannartuartarluni.

Kiisalu ulloq 20. oktober 2009-mi Akileraartarnermut Aqutsisoqarfiup naatsorsueri-
aatsimik misissueqqullugu qinnuigineqarneratigut paasineqarpoq 2007-imit maan-
namullu naatsorsueriaatsimi sulisitsisut nalunaarsuiffianni qaammatikkaartumik 
nassuiaatit katillugit 48,2 mio. kr.-it nalunaarsorneqarsimasut, taakkulu aningaa-
sanngorlugit nalunaarsorneqarsimanatik. Tamatuma kingunerisaanik aningaasat 
akileraarutinut A-nut (9123) aammalu akiligassaqarfinnut (9116) nalunaarsorneqar-
simanngillat. Akissarsiat allagartaannik naligiissaarinermut atatillugu aningaasat 
ilaatinneqartarput, taamaattumillu akileraarutinik nalunaarsukkanut tamarmiusunut 
ilanngunneqartarlutik, taamaalillutillu isertitatut nalunaarsorneqartarlutik. Taakkuna-
nit 45 mio. kr.-it missaat ukiumut isertitaqarfiusumut 2007-imut attuumassuteqar-
put, taamaattumillu kontop agguataariffiusup aammalu akileraarutit A-t B-llu akor-
nanni nikingassummut kukkunersiuisumit erseqqissaatigineqartumut nassuiaata-
aqataasinnaallutik.


Akileraarutinut atatillugu piffissalersuineq Akileraartarnermut Aqutsisoqarfiup 2007-
imi 2008-milu ingerlataa eqqarsaatigalugu paasissutissiissutigineqarsinnaavoq 
Namminersorlutik Oqartussani naatsorsuuserinermut ilitsersuummi periaasissatut 
innersuunneqartut atornissaat Akileraartarnermut Aqutsisoqarfimmit tulluartutut isi-
gineqanngimmat. 


Naatsorsuuserinermut ilitsersuummi malittarisassat malillugit Namminersorlutik 
Oqartussat pissarsiassaannik akiliinnginnermi pingasoriarluni nukingisaaruteqar-
toqassasoq, nukingisaarutip kingulliup imarissallugit pissarsiassat maanna 
akileqquneqartussanngorlugit nassiunneqarnerat pillugu paasissutissat. Allakkat 
kingulliit kingorna aningaasat isumakkeerneqassapput pissarsiassallu akiler-
neqartussanngorlugit nassiunneqassallutik. Pissarsiassat qaammatit arfinillit sinn-
erlugit pisoqaassuseqartillugit taamaaliortoqartuaannassaaq. Allaffissorneq kisiat 
eqqarsaatigalugu tamatuma kingunerissavaa isertitat naatsorsuutinit peerneqas-
sammata aammalu akiliisitsiniartarnermik oqartussaasunit pissarsiassatut nalu-
naarsorneqassallutik. Akileraartarnermut Aqutsisoqarfik akiliisitsiniartarnermut peri-
aatsimi 50.000-it missaannik atuisoqarpoq, taakku tassaallutik sulisitsisut, ingerlat-
seqatigiiffiit, biiliutillit, akiligassallit il.il. Taamaalilluni akiligassat annerpaartaat 
akileqquneqagassanngortinneqanngitsut sulisitsisunut akileraarutinik A-nik akiliisi-
manngitsunut aammalu innuttaasunut 2006-imi 2007-imilu akileraarutinut ilassutitut 
akiligassanik akiliisimanngitsunut attuumassuteqarput.


Akileraarutitigut akiligassaq tassaajuaannanngilaq akiligassaq. Sulisitsisup akile-
raarutinut A-nut akiitsui sulisitsisullu akileeqataassutaannut akiitsui tunngaviusumik 
aatsaat nalunaarsorneqarsinnaapput akissarsianut allagartat akissarsiallu an-
nertussusaat nassuiaatinut naligiissarneqaraangata. Innuttaasup akileraarutinut 
ilassutitut akiligassai paasissutissanik amigaateqarnermik imaluunniit akilersuerus-
unnginnermik imaluunniit isertitat pineqartup isertissimanngisaanik ilanngullugit 
naatsorsukkanik pissuteqarsinnaavoq, taamaattumillu inaarutaasumik nalunaarsuk-
kat nalinginnaasut pisut ilaanni naammagittaalliuutigineqarsinnaallutik. Akileraartar-
nermi suliap Akileraartarnermut Aqutsisoqarfimmut tunniunneratigut aammalu aki-
leraariaatsimik nutaamik atuilernikkut, tassunga ilanngullugu akileraarutinut aki-
ligassat nammineq piumassuseq malillugu akilerneqartut periaaseq alla atorlugu ti-

guneqariarlutik periaaseq alla atorlugu aqunneqartut pissutigalugit arlalinnik kukku-
soqartarsimavoq, taakkulu kingunerisaannik akileraarutinik annertussusiliiniarneq 
naatsorsorneqaqqittarsimalluni allanngortinneqartarlunilu.


Pissutsit tamakku pissutigalugit akiitsut isumakkiigassanngorlugit akiligassanngor-
tillugillu ingerlaavartumik nassiunneqartarnerat kinguneqarsimanngilaq. Tamanna 
pissutigalugu imaanngilaq akiliisitsiniartoqarsimanngitsoq, tamannali nnaatsorsuu-
serinikkut ajoqqutassiani aalajangersakkat malillugit naatsorsuutigisatut naatsor-
suuserinikkut isumakkerisoqarnani piinnartarsimalluni.


Ukiup naanerani akiitsut akiligassanngortut agguataarlugit nalunaarsornerisigut 
akiitsullu piffissalersukkat qaammatinit arfinilinnit pisoqaanerusut ataatsimoortinne-
risigut aningaasat nuunneqanngitsoortut Akileraartarnermut Aqutsisoqarfiup 
ilaannakortumik taarsiivigineqarnissaat toqqarsimavaa. 2007-imi 52.402.515 kr.-it 
piffissalersorneqarput. Aningaasat 2008-mi isertitatut nalunaarsorneqarput, piffis-
sap taassuma naanerani 123.722.661 kr.-it piffissalersorneqarlutik. Aningaasallu 
taakku 2009-mi isertitatut nalunaarsorneqassallutik.


Akileraartarnermut Aqutsisoqarfiup isumaa malillugu akiligassat tamarmik qaam-
matinik arfinilinnik pisoqaassuseqarnerat aammalu akiligassallip nukingisaarneqar-
nerminut qisuariaateqarsimannginnera piinnarlugu akiligassat tamaasa immikkut 
sulissutiginissaannit taakkulu akiligassanngortinnissaannit tamanna annertu-
nerusumik annikinnerusumilluunniit malinneqartariaqanngilaq.


Akileraartarnermut Aqutsisoqarfiup isumaa malillugu piffissalersuineq tassaann-
gilaq annaasassatut naatsorsuutigisanut takussutissaq, tamatumanili ukioqqortus-
suseq pissutigalugu isumakkeerinermut naatsorsuutigineqarsinnaasut malinneqar-
lutik.


Periaaseq kisiat eqqarsaatigalugu piffissalersuineq ima ingerlanneqartarpoq anin-
gaasat qaammatit arfinillit sinnerlugit pisoqaassusillit tunngavigalugit nunatta karsi-
ata isertitassaralui ikilineqarlutik aammalu aningaasat ukiup siuliani piffissalersor-
neqartut isertitatut nalunaarsorneqartarlutik. 


Kissaatiginarnerungaaraluarporli akiligassat ataasiakkaarlugit nalilersortaralua-
raanni taakku akiligassaat isumakkeerneqarsinnaanersoq, innutaasulli maanna aki-
leraarutinit ilassutitut akiitsullit taama amerlatigitillugit tamanna ajornakusuussaaq. 
Aamma tamanna atuuppoq sulisitsisut eqqarsaatigalugit.


Akissarsiat allagartaannut il.il. nassuiaatit naligiissarneqarnerisa kingunitsianngua, 
tassalu nassuiaatip kingulliup nassiunneqarnerata kingorna ukiup ataatsip qaangi-
unnerani aprilimi/majimi akileraarutinit ilassutitut akiitsut eqqarsaatigalugit akileraa-
rutinit A-nit akilerneqanngitsut isumakkeerneqarnissaannut aaqqiissutissamik Akile-
raartarnermut Aqutsisoqarfik maanna sulissuteqarpoq, taamaaliornikkut  2006-imi 
akileraarutinit ilassutit 2009-mi isumakkeerneqartussanngussallugit 
akileqquneqartussanngussallugillu aammalu taamaaqataanik 2007-imi 2008-mi 
akileraarutinit ilassutit 2010-mi isumakkeerneqartussanngussallugit 

akileqquneqartussanngorlugillu, tassami kukkunikkut atorfinitsitsinerit kingunerisaa-
nik siumut isigineqariinngitsunik annertuumik allannguuteqartoqarnissaa ilimagi-
neqanngimmat.


Akileraartarnermut Aqutsisoqarfiup isertitassai allat eqqarsaatigalugit akitsuutit in-
gerlatseqatigiiffinnullu akileraarutit ingerlaavartumik ataasiakkaartumillu sulissutigi-
neqarsinnaapput.


2008-p naanerani isertitanik piffissalersuinerup kingunerisaanik piffissalersuineq al-
lanngussanngilaq, tassami aningaasat taakku 2009-mi isertitatut nalunaarsor-
neqassammata.


Naggasiullugu oqaatigineqassaaq akileraarutinit isertitassat kukkunersiuisumit isor-
nartoqartinneqaraangata Akileraartarnermut Aqutsisoqarfiup akileraarutinit iserti-
tassat ilaat ataatsimut piffissalersoraalu nuna tamakkerlugu akileraarummit, kom-
munit ataatsimoortumik akileraarutaannit aammalu kommunit akileraarutaannit aki-
leraarutinit isertitat akornanni agguataarneqartunut sanilliullugu isertitat naligiissar-
neqarsinnaannginnerisa kingunerisaanik inummut akileraarutinit (6110) ingerlat-
seqatigiiffinnullu akileraarutinit (6140) nunatta karsiata isertitassai ilanngun-
neqartarmata. Tamatumunnga atatillugu oqimaaqatigiissaagassaqarfiit qaammatik-
kaartumik nassuiaat (9123) naatsorsorneqareersimatillugu akileraarutinut A-nut 
kontomut aammalu akileraarutinut B-nut (9124) aammalu akiligassalinnut ataatsi-
mut kontomut (9916), isumakkeerisoqarsimannginnera pissutigalugu ikilisinneqarsi-
manngitsumut, siumoortumik akiliutinut kontomut (9630), akileraarutinik nammineq 
piumassuseq malillugu akilerneqartunik, akileraarutitigut sinneqartoorutinik akile-
raarutinullu ilassutinut katersuiffimmut atassuteqartarput.


Ilanngussaq piffissalersuinermi tunngavissanik nassuiaataasoq ilanngunneqarpoq.


Ukiumi 2008-mi akileraarutitigut isertitat pillugit isumasioqateqarnermi apeq-
qutit saniatigut apeqqutit ataaniittut Naalakkersuisunit immikkut al-
lakkatigut akissuteqarfiginissaat Ataatsimiititaliap piumavaa. 


Ataatsimiititaliamit  ilungersunartutut isigineqarpoq,  akileraarutinit  isertitat naatsor-
sorneqarsimasut kukkunersiusut qularneq aallaavigalugu kukkunersiusut uparuar-
tuutaannik naatsorsuutit ilaartorsimammatigit. 


• Suliassaqarfinnik amerlaqisunik allannguinerit pitsaanerusumik sullissinis-
samik  naatsorsuuteqarnermut  naapertuussimanerlutik  kiisalu  allanngor-
titerineq naapertuulluarnerpaamik ingerlanneqarsimanerluni? 


• Akileraartarneq  immikkorluinnaq  sammineqartariaqaraluarpoq,  matumani 
akileraartarnermi  eqiterinikkut  angusassat  anguneqarsimanersut  pillugit  
apeqqutit ilanngullugit?

Akissut: Akileraartarnermut tunngasut 1. januar 2007-imi nunap immikkoortuinut 
eqiterneqarneranni nunap immikkoortuini allaffiit sisamat pilersinneqarput, taakku 
Ilulissanut, Sisimiunut, Nuummut Qaqortumullu inissinneqarlutik. Kommunini sulisut 
nunap immikkoortuinut eqiterneqartunut nutaanut nooqataanissamik 
neqeroorfigineqarput, ajoraluartumilli sulisut qitiusumik inissisimasut arlallit 
suliassaqarfinni allani atorfininnissamut kommunit neqeroorfigaat. Sulisut 
nuutsinneqarnerat aaqqiissut pitsaasuuvoq, oqaatigineqartariaqarlunilu nunap 
immikkoortuini allaffiit ima inuttakitsigaat sulianik ilisimasatigut qaffasissutsip 
attatiinnarnissaa ajornakusoorsinnaalluni. Sulisunik ilinniarsimasunik 
amigaateqarnerup kingunerisanik ingerlatseqatigiiffinnut akileraarusersuineq 
Aalborgimi sulisunit Akileraartarnermut Aqutsisoqarfiup Nordjylland SKAT-imit 
pisiaralugit tigusimasaani isumagineqarluni. Nunap immikkoortuini allaffiit 
sulisukitsut sunnertianerisa kingunerisaanik nunap immikkoortuini allaffiit 
avannaani immikkoortunngorlugit aammalu kujataani immikkoortunngorlugit 
kattunneqarnissaat Akileraartarnermut Aqutsisoqarfiup sulissutigaa, taamaattorli 
maanna allaffinni sulisut pigiinnarneqassallutik. 


Qarasaasiaqarnermik ineriartortitsineq ulluinnarni aqutsinermut ingiaqatigitillugu 
ingerlanneqarpoq, tamannalu piareersaanermut aqutsinermullu arlalitsigut 
unammilligassanik pilersitsilluni. Akileraartarnermik aqutsinerup ilaa 
Namminersorlutik Oqartussat aningaasanik aqutseriaasiat pisoqalisoq atorlugu 
ingerlanneqarpoq, tamannattaarlu naligiissaarineq eqqarsaatigalugu aammalu 
periaaseq nutaaq eSkat atorlugu nuussinerit eqqarsaatigalugit ingerlaavartumik 
unammilligassaqartitsilluni.


Qarasaasiqarnermik ineriartortitsinermut piffissaq sivisunerusut aningaasallu 
amerlanerusut atorneqarsimagaluarpata ajornartorsiutit taakku ilaat 
naapertuunnerusumik aaqqiivigineqarsinnaasimassaluarput, pissutsilli maanna 
atuuttut atuutsillugit periaatsinik allaanerusumik atorneqarsimasinnaagaluartunik 
toqqaaniarneq ajornakusoorpoq.


Nunap immikkoortuinut eqiterinermi pingaarnertut anguniarneqartut 
tassaasimapput innuttaasut suliffeqarfiillu inatsisitigut illersorneqarnerata 
nukittorsarneqarnissaa, suliatigut ilisimasat qaffassarnissaat, suleriaatsinik 
eqaallisaaneq kiisalu annertuumik ingerlatsinermi pitsaaqutit kingunerisaannik 
sipaaruteqarneq. 


Innuttaasut suliffeqarfiillu nunatsinni sumiinnerat apeqqutaatinnagu ullumikkut 
assigiimmik sullinneqarput aammalu inatsisitigut illersugaanerup 
nukittorsarneqarnissaanik anguniagaq sutigut tamatigut eqquutsinneqarsimasutut 
oqaatigineqartariaqarpoq.


Sulianik ilisimasat qaffatsinniarnerat iluatsissimanngilaq, tassami sulisut qitiusumik 
inissisimasut arlalippassuit kommunit attatiinnarpaat ullumikkut suliassaqarfinnik 
akileraartarnermut akiliitsiniartarnermullu attuumassuteqanngitsunik 
isumaginnittuusut. Aammattaaq sulisunik akileraaruserinermik misilittagalinnik 
nutaanik kajumilersitsiniarneq iluatsissimanngilaq, ajoraluartumillu pissutsit 

ullumikkut imaapput utoqqalillutik soraarninngortut kingunerisaanik sulisut 
misilittagaqarnerpaat ingerlaavartumik suliunnaarnerat Akileraartarnermut 
Aqutsisoqarfiup misigimmagu. Sulianik ilisimasat qaffassarniarlugit 
Akileraartarnermut Aqutsisoqarfiup Nuummi NI suleqatigalugu akileraartarnermik 
sulisunut sapaatip akunnerini pikkorissartitsineq aallartissimavaa, taakkunanillu 
sulisut siulliit 20-t pikkorissarnertik 2010-mi januarimi naammassissallugu.


Assersuutigalugu nammineq immersugassat immersoreernerisigut, qarasaasiaq 
atorlugu nammineq immersugassanik nalunaaruteqartoqarsinnaaneratigut, 
sulisitsisut nassuiaateqartarnerisigut aammalu suliffeqarfiit akissarsianit 
ilanngaassisarnerisugt suleriaatsit arlalippassuit pisariillisarneqarput. Suleriaatsinut 
maanna nammineerluni ingerlatassanut taartissatut ingerlaannartumik 
aaqqiissutissanik nutaanik Akileraartarnermut Aqutsisoqarfik ingerlaavartumik 
ineriartortitsivoq.


Annertuumik ingerlatsinermut kingunerisaanik sipaarutit nunap immikkoortuinut 
eqiterinerup aallartinnerani nunatta karsianut kommuninullu iluaqutaapput, tassami 
nunap immikkoortuinut eqiterisoqannginnerani nikissanit suliassaqarfimmut 
ataatsimut atorneqartunit annikitsuinnarmik Akileraartarnermut Aqutsisoqarfik 
pissarsisinneqarmat. Assersuutigalugu allaffissornikkut suliassaqarnerulerneq 
eqqarsaatigalugu kommunit ilanngaavigineqanngillat, suliassarlu tamanna 
naatsorsuutigisamit annertunerujussuusimalluni.


Akiligissatigut kinguartoorutit: 
• Akiligassatigut kinguaattoorutit – suliassaqarfik taanna pillugu pitsaaneru-


sumik aqutsisoqalersimanerluni akileraartarnermi aqutsisoqarfiup kinguaat-
toorutit  pillugit  suliassaqarfinni  assigiinngitsuni  tigusinerata  
kingunerisaanik.


Akissut: 2008-p naaneranit aammalu kvartalit pingasut siulliit ingerlaneranni 
akiliisitsiniartarneq aqulluarneqarnerulerlunilu aaqqissuussaanerulerpoq, sulilu 
nunap immikkoortuinut eqiterineq tamakkiisumik sunniuteqanngitsoq suliassap 
kommunit suliassaqarfinniikkallarneranut akiliisitsiniartarneq tamakkiisumik 
assersuunneqarsinnaalerluni. Tamanna ilaatigut takuneqarsinnaavoq naak 
kommunit akerlianik oqalukkaluartut aningaasat kommuninut akilerneqartut 
01/04/2008-miilli akiitsut ingerlaavartumik akileqquneqartut ataatsimut isigalugu 
amerlaqatigaat.  


• Akileraarutinit  A-nit  akiligassat  pillugit  qulaajaasoqarsimanerluni  kiisalu 
ajornartorsiut pillugu suliniutit suut aallartinneqarsimappat. Akileraarutini A-
ini akiligassat aammattaaq sulisitsisunut pisortanut ajornartorsiutaanerlutik.


Akissut: 2008 / 2009-mi ukiup nikinneraniilli akileraarutinit A-nit akiitsut 
akilersinniarneqartut aammalu ilaatigut sulisitsisut nalunaarsorneqarnissaannut / 
nakkutilliivineqarnissaannut ilaatigullu akileraarutinik A-nik / sulisitsisut 
akileeqataassutaannik akiliisitsiniartarnermi sulisussanik atorfinitsitsinermut 
atugassanik ilassutitut aningaasaliissutit 2009-p aallartinnerani Akileraartarnermut 

Aqutsisoqarfimmit pissarsiarineqartut akornanni naligiissaarineq annertuumik 
sammineqarpoq.


Akiitsut 2009-mi kvartalit pingasut siulliit ingerlaneranni akiitsut ataatsimut isigalugu 
affaannanngortinneqarsimammata (350-it missaannit – 175 mio.-inut) suliaq 
iluatsippoq.


Iliuuseqarnissamut pilersaarusiortoqarpoq, taanna malillu 2010-p ingerlanerani 
akiitsut tamarmik misissorneqarsinnaassallutik naligiissarneqarsinnaassallutillu, 
soorluttaaq akiligassat tamakku tamatuma saniatigut soorunami 
akilersinniarneqarlutik.


Piumasaqaatit nutaat pinngortuaannarmata – aamma annertuumik 
iluarsaassisoqareernerata kingorna – suliassaqarfiup malinnaavigiuarnissaa 
nakkutilliivigiuarnissaalu pisariaqassaaq.


Akileraarutinut A-nut maanna akiitsut, 175 mio. kr.-it missaanniittut, 
eqqarsaatigalugit oqaatigineqassaaq ukiumoortumik kaaviiaartitanut sanilliullugu 
taakku sapaatip akunnerini tallimani – arfinilinni ilanngaatissat ilanngaatiginagit 
kaaviiartitanut naapertuummata. Akiitsut annikillisinneqaqqissinnaapput 
nungunngisaannassallutilli.


Pisortani sulisitsisut arlallit, tassunga ilanngullugit nunatsinni kommunit 
eqqarsaatigalugit taakku akileraarutinut A-nut nassuiaataat akiligassaallu 
naligiissarniarneqarneranni arlalinnik ajornartorsiuteqarpoq. Ajornartorsiut maanna 
aaqqiiviginiarlugu sulissutigineqarpoq. Kommunit arlallit aningaasaataat 
tigoriaannaat tatineqarput aammalu akileraarutinut A-nut akiitsuminnik 
akiliiniarnerminni, akiligassaqarfinniilli taakkunanit nunatta karsia 
annaasaqarsinnaassanngilaq.


Ingerlatseqatigiiffinnut  pisortanit  tamakkiisumik  pigineqartunut  atatillugu  nunatta 
karsia  annaasaqarsinnaavoq,  maannakkorpiarli  taamaattoqaratarsinnaanera 
ilimagineqarnani.  


• Akileraartarnermut aqutsisoqarfiup akiligassanik suugaluartunilluunniit ma-
tumani  suliassaqarfinni  arlalinni  akiliisitsiniartarnerup  tiguneqarneri  ilan-
ngullugit ataatsimoorussamik pilersaarummik Ataatsimiititaliaq paasitinne-
qarnissaminik kissaateqarpoq. Piffissami qaninnerpaami suliassanut aallar-
tinneqarsimasunut anguniagassatut aalajangiunneqarsimasut akileraartar-
nermut  aqutsisoqarfimmiit  naammassineqarsinnaassangatinneqanngim-
mata,  taamaattumik  suliassaqarfimmi  tassani  akileraartarnermut  aqutsi-
soqarfik  piffissamut  killiussamik  peqarnersut  ataatsimiititaliamit  paaseru-
sunneqarpoq.  Akileraartarnermut  Aqutsisoqarfip  qarasaasiatigut  aaq-
qiissutit tunaartarivallaarsimanerpai sulisut misilittagaat annertoqisut akiga-
lugit  taamaattumillu  taakku  annaaratarsinnaallugit.  Tassanilu  sulinermi  
anguniagassatut  takorluukkat  qaffasippallaamut  inissinneqarsimanerlutik 
taamaalillunilu naatsorsuutigineqartutut anguneqanngitsoorlutik.

Akissut: Matuma kinguliini oqaatigineqartutut akiliisitsiniarnermik suliaqarnermi 
akiitsut akilersinneqarsinnaasut aallunneqassapput.


Tamatuma saniatigut akiitsoqalersinnaanermut pinaveersaartitsineq aallunneqas-
saaq, pingaartumik innuttaasut ingerlatseqatigiiffiillu il.il. atuisutut ingerlaavartumik 
akiliutaannik (ulluunerani paaqqinnittarfinnut, eqqagassalerinermut, paaviaanermut 
il.il. akiliutit) pisortat akiliisitsiniartarnerat eqqarsaatigalugu.


”Suliassaqarfinni arlalinni akiliisitsiniartarnerup tiguneqarnera” eqqarsaatigalugu ta-
matumani ataatsimiititaliap suna siunertarineraa paasineqanngilaq, tassami Akile-
raartarnermut Aqutsisoqarfik, qitiusumik akiliisitsiniartarnermik oqartussaasoq 
pisortanut akiligassanik suugaluartunilluunniit (aamma akiligassat pinngitsaaliis-
summik akilersinniarneqarsinnaanngitsut eqqarsaatigalugit) Nammisorlutik 
Oqartussat aammalu Namminersorlutik Oqartussat suliffeqarfiutaat kiisalu nunat-
sinni kommunit sinnerlugit akiliisitsiniarnermik ullumikkut ingerlataqarmata.


Akiliisitsiniarnermik suliniuteqarnermi anguniagaavoq akiitsullip akiliisinnaassu-
seqarnera (aningaasat nalingisa maanna nikerarneranni il.il. sunnerneqarsimas-
sammat) eqqarsaatigalugu aammalu akiitsullit taakku inatsisitigut illersugaanerat 
mianeralugu ”pissarsiarisinnaasanik” akiliisitsiniarnissaq. Taamaattumik suliassaq 
tamanna Namminersorlutik Oqartussanit tiguneqartoq nikerartorujussuuvoq allan-
nguuteqartuaannassalluni. Ulloq suliap naammassineqarfissaatut taaneqarsinnaa-
soq ilisimaneqanngilaq, tassami akiitsunik pisoqqanik akiliisitsiniartoqartuaannar-
mat nutaanillu takkuttoqartarluni. Kiisalu akileraarutit, akitsuutit aammalu pisortat 
sullissinerannut atuisut akiliutaat assigiinngitsut sorliit innuttaasunit, suliffeqarfinnit 
il.il. akilersinniarneqartassanersut naalakkersuinermik ingerlataqartut aalajangigas-
saraat.  


Ilanngullugu oqaatigineqassaaq akiliisitsiniartarnermut tunngasuni qarasaasiakkut 
atortoq toqqarneqartoq pissutaalluni aningaasat akilerneqartut assigiiaarnerusumik 
nalunaarsorneqartalernissaat pineqarnerummat immaqalu akiitsullit ataatsimut isi-
giniarneqarunnaarlutik, soorlutaaq kommunini misilittagarilikkat suliassaqarfimmilu 
atortooreersut annertunerusumik atorneqarnatik. Taamaattorli ingerlatsivimmi qara-
saasiakkut atortup sulisut suliaannik taamaallaat ikorfartormagit sulisut suliatigut ili-
simasaat ajoquteqanngitsut aammalu ingerlaavartumik annertusarneqartut pilliuti-
galugit periaaseq atulerneqarsimanani.


Qarasaasiakkut atortup naatsorsuutigisat eqquutsissimanerai akineqarsinnaann-
gilaq. Akiliisitsiniarnermik suliaq eqqarsaatigalugu periaaseq tamakkiisuunngilaq, 
aammalu periaaseq periaatsip pisoqalilersup ukiualunnguit qaangiuppata nutarter-
neqartussap ilarilluinnarmagu 31/03-2008-p tungaanut suliassaqarfimmi kommunit 
misilittagaat ilanngullugit periaatsimi misilittarilikkat pitsaanerusut pitsaannginneru-
sullu periaasissamut piumasaqaateqaasiornissamut iluaqutaassapput.


• Akiligassallit assigiinngitsut kinguaattoorutaat 969 mio.kr.-it itisilerneqarnis-
saat kissaatigineqarpoq taakkulu akilertinniarnissaanut suut pilersaarutaa-

nersut  suliamullu  tassunga  piffissaq  qanoq  sivisutigisoq  atorneqassa-
nersoq paaserusunneqarpoq


Akissut: Akiiligassallit tamarmiusut ukiut kingulliit 20-t sinnerlugit ingerlanerini arri-
itsumik ikiliartorput. Piffissani aningaasat nalingata pitsaannginnerani akiitsut suk-
kanerusumik annertusiartortarput aammalu piffissani aningaasat nalingata pitsaa-
nerulerneranni akiitsut amerliartornerat unittarpoq pisullu ilaanni annikillisarlutik. 


Taamaattorli erseqqissaatigineqassaaq ilaatigut akiitsut pisoqaassusiat (akiitsut 
ukiut tallimat sinnerlugit akiligassaasimasut akissarsianit ilanngaassutigineqarsin-
naanngillat) ilaatigullu akiitsullit akiliisinnaanngissuseqarnerat pissutigalugu akiitsut 
tamarmiusut amerlanerpaartaat akilersinneqarnissat periarfissaqanngivippoq.


Siuliani allassimasunut atatillugu taakku tassaapput BSU-mut aammalu ESU-mut 
akiligassat, tamatumani taarsigassarsiarititat ineqarnikkut inuussutissarsiornikkut 
anguniakkat toqqammavigalugit tunniunneqarsimallutik aammalu taarsigassarsisut 
akiliisinnaassusiannik naliliineq aallaaviginagu tunniunneqarsimallutik, taamaalilluni 
taarsigassarsiat tunniunneqarnerminniilli ullumikkumut akilerneqarsinnaasimanatik 
aammalu kommunit meeqqanut akiliutinut siumoortumik akiliussigallarneri akiitsullit 
amerlanerpaartaasa akilersinnaanngisaannarsimallugit. Aammattaaq nassuiaatit 
aningaasaqarnermut ataatsimiititaliamut siusinnerusukkut tunniunneqartut inner-
suussutigineqarput, tamatumani inatsisartunut ilaasortat nuutinnerannik ilisimatin-
neqarsimallutik.


Taamaattumik nunap immikkoortuinut eqiterinerup kingorna akiliisitsiniartarnermi 
periaaseq tassaasimavoq – akiitsut tamavimmik tamatumani pinngitsoorniarneqar-
simallutik – pissarsiviunerpaasinnaasut aallunneqarsimallutik aammalu kaaviiartitat 
annertunerpaat tassaasimallutik assersuutigalugu akileraarutinut A-nut tunngasut, 
tamatumani akiliisitsiniartoqanngikkaluarpat tamanna annertoorujussuarmik kingu-
neqaataasussaasarluni.


• Akiligassat BSU kiisalu ESU aqqutigalugit attartukkanik ilaqarnerlutik. 
Akissut: Akiitsoqarfinni ilaapput ESU-mit taarsigassarsiarititat aammalu killilimmik 
annertussusilimmik BSU-mit taarsigassarsiarititat, taakku annerpaartaat A/S Inissi-
aatileqatigiiffimmi INI-mi suli uninngasuutigineqarlutik, taakku tamakkiisumik 
ilaannakortumilluunniit isumakkeerfigineqarnissaat qinnuteqaatigineqarsimammat 
imaluunniit akiitsut taarsigassarsianut ernialersugaanatillu akilersugassaanngits-
unut allanngortinneqarsimanerat pissutigalugu.


Siuliani oqaatigineqartut naapertorlugit taarsigassarseriaatsinut taakkununnga mar-
lunnut atatillugu akiitsut akilerneqarsinnaanngitsutut isigineqartariaqarput.


Qarasaasiaqarneq: 
• Qarasaasiaqarneq – aningaasaliissutigineqarsimasut atorluarpavut kiisalu  


Naalakkersuisut  ataanni  allaffisornikkut  allaniit  qarasaasiaqarnerup  avis-
saartinneqarneratigut  naatsorsuutigineqartutut  pisariillisaanerit  angorusu-
tagut angusimassavagut? 

Akissut: Naalakkersuisut ataanni qarasaasiaqarnermit avissaarnermi qarasaasiap 
atorneqarnerata  pisariillisarneqarneratigut  sipaaruteqartoqarpoq  aammalu 
pisariillisaanerit  taakku  ukiuni  aggersuni  ineriartorteqqinneqassallutik. 
Attaveqaammik  ingerlatsineq  pisortatigoortumik  ukioq  manna 
suliariummannittussarsiorneqarpoq  aammalu  CA-mik  isumaqatigiissut  ukiunut 
pingasunut  atuuppoq  2012-illu  naanerani  atorunnaassalluni.  Maannamut 
aningaasartuutaasunut  sanilliullugu  ingerlatsinikkut  sipaaruteqarnissaq matumani 
naatsorsuutigineqarpoq.


Uanga  nammineq  naliliinera  malillugu  qarasaasiaqarneq  atorluarneqarpoq, 
tamatumanili  aamma  siunissaq  isigalugu  eqaallisaasoqarsinnaalluni.  Tamanna 
aallaqqaammut  aningaasaliisariaqarnermik  allanngortitsisariaqarnermillu 
nassataqassaaq, tamanna aallaqqaammut nukissanik atuiffiusariaqarpoq aammali 
allaffeqarfimmi  eqaallisaanissamik  sullissinerullu  pitsanngorsarnissaanik 
kinguneqarajuttarluni.  Aammattaaq  tassunga  atatillugu  tikkuarneqassaaq 
qarasaasiap  suleriaatsimut  annertunerusumik  atorneqarnerulernerani 
illersorsinnaasumik  isumannaallisaanissaq  mianerineqassammat.  Taamaattumik 
qarasaasialerinikkut  sillimmaallisaanissamut  atortumik  pilersitsinissamik 
qarasaasiaqarnitta  isumannaallisarneqarnissaanut  qulakkeereqataasussamik 
qarasaasiaqarnikkut  upalungaarsimanermut  atortussamut  il.il.  2010-mut 
aningaasanut inatsimmi 2 mill. kr.-it siunnersuutigineqarput. 


Tamatuma  saniatigut  qarasaasiakkut  attaveqaatitta  annertusarneqarnissaannut, 
taamaalillunilu  taakku  ataatsimuulersinneqarnissaannut  aammalu  suut  tamarmik 
takuneqarsinnaalernissaannut  aningaasanik  atuisoqassaaq.  Ukiuni  aggersuni 
aamma paasissutissaavivitta  katersuunneqarnissaannut  aammalu  Citrix  atorlugu 
aaqqiissutinut  aningaasanik  atuisoqarnissaanik  pisariaqartitsisoqassaaq, 
taamaalilluta  suliassaqarfimmi  annertuumik  ingerlatsinerup  saniatigut 
tamannattaaq  aqqutigalugu  siunissami  nukimmik  atuinitsinnik 
sipaaruteqarsinnaalluta taamaalillutalu CO2-mik aniatitsinerput millisillugu.


Aammattaaq  Peqqinnissaqarfiup  qitiusumillu  allaffeqarfiup  akornanni 
qarasaasiamik atuineq eqqarsaatigalugu suleqatigiinnerup annertusarneqarnissaa 
sulissutigineqarpoq,  soorluttaaq  ilaatigut  misilittakkanik  avisseqatigiinnissaq 
ilaatigullu  qarasaasiakkut  ataatsimut  periaaseqarsinnaaneq  pillugu  kommuninik 
oqaloqateqarneq  annertusineqartoq.  Taakku  tamarmik  siunertaraat 
qarasaasiaqarnermut  aningaasat  immikkoortinneqartut  tulluartumik 
atorneqalernissaat aammalu suliassaqarfiit taakku iluini pingaarnertut anguniakkat 
ikorfartorneqarnissaat.


• Akileraartarnerup iluani qarasaasiatigut sullissinermi periutsinik qulakkeeri-
soqarsimanerluni kiisalu suliassaqarfik pillugu Naalakkersuisuniit nalunaa-
rusiortoqarnissaanik kissaateqartoqarnerluni?


Akissut: 2007-imi aasaaneraniilli akileraaruseriaatsip nutaap ineriartortinnissaa 
Akileraartarnermut Aqutsisoqarfiup KIMIK IT A/S suleqatigalugu sulissutigaa. 
Akileraartarnermut tunngasut ulluinnarni ingerlanneqarnerat ilutigalugu periaaseq 
ineriartortinneqarpoq. Taamatut inissisimaneq soorunami tamakkiisuunngilaq, pisa-

riaqarlunili akileraartarnermut tunngasuni qarasaasiakkut periaatsit siusinnerusuk-
kut atugaasut atorneqarsimasut atorneqarsinnaannginnerat aammalu ullutsinnut 
naleqqutinnginnerat pissutigalugu. Akileraaruserinermi periaasikkut, eSkat, inuit ta-
marmik, innuttaasuugunik nalinginnaasumik akileraartartut kiisalu ingerlatseqatigiif-
fiit akileraartarnerat tamakkiisumik isumagineqarpoq. eSkatip Namminersorlutik 
Oqartussat aningaasaqarnikkut periaasiat XAL suleqatigilluarpaa. Piffissami ineri-
artortitsiviusumi paasissutissat periaatsini arlalinni atugassat inissinneqarnissaat 
eqqarsaatigalugu iluarsisassat amerliartuinnarput, soorluttaaq tamatuma saniatigut 
ineriartortitsineq piffissaq eqqorlugu tunniussinissamut unammilliisoq.


Piffissarli eqqortuaannarneqarpoq akileraartarnermullu tunngasuni suliassat naam-
massiniarneqarneranni ataatsimut isigalugu kinguartiterisoqarsimasariaqarnani. 
Taamaattorli piffissaq ilaatigut qaangerneqartariaqartarput, tamannali akile-
raartartunut annertunerusumik akornutaanani.


Akileraartartut ataasiakkaat akileraarutissaminnik akiligaannik nalunaarsuineq ajor-
nartorsiutitaqartarmat Akileraartarnermut Aqutsisoqarfiup ilisimaaraa, eqqortumilli 
nalunaarusiortarnissaq aammalu siunissami ajornartorsiutinik taama ittunik pin-
ngortoqannginnissaa sukusumiisumik sulissutigalugu. Akileraartarnermulli Aqut-
sisoqarfiup paasissutissanik avataaneersunik sukkulluunniit pissarsisarnissani pin-
ngitsoorsinnaanngilaa, assersuutigalugu nunatsinni sulisitsisut, taarsigassarsisitsis-
artut il.il. paasissutissanik naammaginartumik pitsaassusilinnik piffissarlu eqqorlugu 
tunniussisartut pinngitsoorsinnaanagit.


Periaatsip  ukiut  marlungajaat  ingerlareersullu  ingerlaavartumik  pisariaqartumillu 
ineriartortitsinermi  periaatsip  patajaallisarneqarnissaanut  nukissanut  aningaasali-
isoqarnissaa Akileraartarnermut Aqutsisoqarfiup maanna naatsorsuutigaa, taamaa-
lilluni  maanna  sukkasuumik  ineriartorneq  patajaallisarneqarsinnaaqqullugu  aam-
malu periarfissanut, amigaatinut kukkunernullu annikinnerusunut takunngitsuukka-
nut Akileraartarnermut Aqutsisoqarfimmut iluaqutaasumik periaatsip misissorneqar-
nissaa qulakkeerneqarsinnaaqqullugu.
  


• Isumalluutinik  naammattunik  suliassaqarfimmilu  sulisutigut  piginnaasa-
qassutsikkut  kiisalu  teknikkikkut  atortorissaarutitigut  ikiorsiissutinik  illikar-
titsoqarsimanerluni ukiunullu aggersunut suliassaqarfimmi suut isumalluar-
nartutut isigineqarpat? 


Akissut:  Teknikikkut  atortulersuutit  eqqarsaatigalugit  ineriartorneqartuaannarpoq 
tamannalu  piffissaq  eqqorlugu  sorliit  eqqornerunerusut  toqqassanerlugit 
isumaliutigineqartuaannartariaqarluni.  Teknikikkut  periarfissat  sorliit 
atorneqarsinnaanersut  sorliillu  atulissallugit  pitsaanerussanersoq 
isumassarsiortoqartuaannarpoq.  Tamatumani  suleriaatsit  niuernikkullu  periaatsit 
pisariillisarneqarissaanniik anguniagaq aallaaviulluni.


Qarasaasiaqarnermut  allattoqarfitta  ullumikkut  suliassai  taamaatsillugit  maanna 
piginnaatitaaffini  ingerlaavartumillu  ineriartorneq  atorlugit  namminerminut 
piumasarineqartut  naammassisinnaavai.  Taamaattorli  oqaatigineqassaaq 
immikkoortortami  nukissat  maanna  tatineqarmata,  maannami  Inatsisartut 

ataatsimiinnerat  pissutigalugu  allaffissornikkut  suliassat  qarasaasiamit 
annertunerusumik  ikorfartorneqartariaqarmata.  Taamaattumik  immikkoortumi 
asigiinngitsutigut  pilersitsisinnaassutsip  annertusarneqarnissaa 
sulissutigineqarpoq. 


Tamatuma  saniatigut  siuliani  akissummi  aamma  oqaatigineqartutuulli 
qarasaasiaqarnerup  isumannaallisarneqarnissaanut  immikkoortortamik 
qarasaasiaqarnermik  isumannaallisaasussanik,  suliassanillu  tassunga 
attuumassutilinnik  isumaginnittussanik  marlunnik  sulisoqartumik 
pilersitsiniartoqarmat.  Tamanna  qarasaasiaqarnermut  tunngasutigut 
pisinnaatitaaffinnik annertusaaqataassaaq.


• Akissarsisitseriaaaseq  matumani  suliassaqarfimmi  oqimaaqatigiissitsineq 
ilanngullugu – Suliassaqarfiup pitsaanerpaamik ingalanneqarnissaa Naa-
lakkersuisunit qanoq qulakkeerniarneqarpa? 


Akissut:  Aningaasarsianik  eqqortumik  naatsorsorneqartunik  tunniussinissaq 
suliasaqarfiuvoq  piuminaatsoq,  tassami  isumaqatigiissutit  nutarterneqartuartut 
malillugit  suliaqartoqarmat,  soorluttaaq  inunnut  ataasiakkaanut  tapit 
annertusiartuinnartumik  atorneqalersut.  Tamatuma  saniatigut  suliassaqarfimmi 
tamatumani allaffissornikkut periaatsit pisariusut amerlasuut atuuppuq. Taamaattu-
mik periaaseq taassumalu atorneqarnera maanna nutarterlugit  ingerlanneqarput, 
tamatumani ilaatigut pisariillisaaniarluni suleriaatsit nammineq ingerlatassat ilaat di-
gitaliseererneqassapput ilaatigullu kukkunerit ikilisarneqassallutik. 


Aammattaaq nutarterinermi ilaatigut ilaatinneqassaaq akissarsianik eqqortumik tun-
niussinissap  qulakkeerneqarnissaa  anguniarlugu  akissarsianik  tunniussisarnermi 
isumaqatigiissutit nutaat atuutsilerneranni suleriaatsit patajaallisarneqarnissaat, so-
orluttaaq aningaasaqarnikkut periaatsimi akissarsianik tunniussisarnerit eqqortumik 
naligiissarneqartarnisaasa qulakkeerneqarnissaat 2009-mi sulissutigineqarniartoq.


2008-mi nunatta karsiata naatsorsuutai – pineqartut kukkunersiuinermit 
nalunaarusiaat 


Ukiumi  2008-mi  akileraarutitigut  isertitat  pillugit  isumasioqateqarnermi  apeqqu-
tissiat ilallugit  ataatsimiititaliap nunatta karsiata naatsorsuutaanut oqaaseqaataat  
ataaniittut  Naalakkersuisunit  allakkatigut  akissuteqarfiginissaat  Ataatsimiititaliap 
piumavaa. 


Naalakkersuisut Allattoqarfiat 
Naalakkersuisut konto pingaarnermi 10.01.10 aningaasaliissutit sooq tamakkerlugit  
atorneqarsimannginnersut ersarinnerusumik ilisimatitsissuteqarsinnaanerlutik? 
Akissut: Konto pingaarneq 10.01.10 Kommuninut Nakkutilliisoqarfik 
(Ingerlatsinermut aningaasaliissutit), tassani ukiumi aningaasanut 
inatsiseqarfiusumi 2008-mi aingaasaliissutit 56.000 kr.-iupput.

Kommunalbestyrelsit nunaqarfinnilu aqutsisut il.il. pillugit Inatsisartut inatsisaat nr. 
20, 3. november 1994-imeersoq naapertorlugu kommuninut nakkutilliisoqarfik 
pilersinneqarpoq (aqutsinermut inatsit). Nakkutilliinermi suliassanut ilaapput 
inatsisinik malinnittoqarnissaanik nakkutilliineq siunnersuinerlu, taakkulu 
Naalakkersuisut Allattoqarfianni Nunami namminermi pissutsinut allaffimmit 
isumagineqarlutik. Aammattaaq nunami namminermi pissutsinut allaffik 
Nakkutilliisoqarfimmut allattoqarfittut atuuppoq.
Kontomi pingaarnermi angalanernut akunninnernullu aningaasartuutit kiisalu 
Nakkutilliisoqarfimmi ilasortat aningaasarsiaqartitaanerannut aningaasartuutit 
matussuserneqartarput.
Siusinnerusumut sanilliullugu angalanermut aningaasartuutit 
killilersorneqarnissaannik naatsorsuutiginninnerup kingunerisaanik 
aningaasaliissutit 2008-mi ukiunilu missingersuusiorfiusuni ikilineqarput.
2008-mi  Nakkutilliisoqarfik  ataatsimiinngilaq.  Nakkutilliisoqarfik  2008-mi 
nakkutilliiartorluni  angalanngilaq.  Taakku  pissutigalugit  2008-mi 
Nakkutilliisoqarfimmi sulianik ingerlatsisoqanngilaq.


Akileraartarnermut aqutsisoqarfik 
Naalakkersuisunit ilisimatisissutigineqarsinnaanerluni konto pingaarnermi 241122-
mi  aningaasaliissutit  ukiut  tamaasa  nikerartarnersut  imaluunniit  ukioq mannaan-
narmut atuunnersut? 
Akissut: Aallarniutigalugu oqaatigineqassaaq sulisitsisut akileeqataassutaat 2007-
imi AEB-mik aaqqissuussinermut taartaasoq nutaajusutut isigineqarsinnaammat, 
tamannalu ukiuni siullerni iluanaarutissatut missingersuusiornermut atatillugu 
nalornisitsilluni, tassami ukiuni siuliini misilittakkanit ikorfartuutissaqanngimmat.


Tamannali utoqqatsissutissaanngilaq, soorunami periarfissat tamaasa atorlugit 
missingersuutit inaarutaasumillu inernerit akornanni naligiittoqassammat. 2007-imi 
2008-milu iluanaarutit annertuumik qaffariaateqarnerannut pissutsit assigiinngitsut 
pissutaapput; tamatumani iluanaarutit 48 mio. kr.-init 73 mio. kr.-it missaannut 
qaffariaateqarlutik.


Qaffariarnerannut pissutaanerpaavoq 2007-imut naatsorsuutit naammassineqarne-
ranni qaammatit ataqatigiissut allaanerunerat, tassani 2007-mi sulisitsisut akileeqa-
taassutaat qaammatini 11-ini isertitatut nalunaarsorneqarpu 2008-imi sulisitsisut 
akileeqataassutaat qaammatini 13-ini isertitatut nalinaarsorneqarlutik, taaslu ´2008-
imi qaammatit 12-t qaammammik ataatsimik 2007-imeersumik ilallugit.


Sulisitsisut akileeqataassutaat akileraarutinut A-nut akiligassatuulli qaammatik-
kaartumik kingoortumik akilerneqartarput, taamaalilluni 2007-imi decemberip qam-
mataanut akileraarutinut A-nut akiligassat 2008-mi januarip naanerani akiler-
neqartarlutik, tamatumalu kingunerisaanik sulisitsisut 2007-imi decemberimut akile-
eqataassutaat 2007-imi pinnani 2008-mi isertitatut nalunaarsorneqarluni. Tamanna 
nutaamik aallartitsinerni tamani ajornartorsiuteqartarnermik Naalakkersuisut pissu-
teqartippaat.  

Qaffariaammut ullumi Naalakkersuisunit misigineqartumut peqqutaasoq alla tas-
saavoq Naalakkersuisuusimasut qajassuartumik missingersuusiorsimanerat. Ta-
manna uparuartuinertut paasineqassanngilaq, tassami pissutsinut nalunngeriikka-
nut sanilliullugu pissutsinut nalusanut missingersuusiornissaq ajornakusoornerujus-
suummat Naalakkersuisut nassuerutigissammassuk, tamamanalu pissutigalugu 
pisarnermit qajassuussinerusoqartarmat.


Kiisalu akileraarutinut A-nut akiitsunullu ataatillugu Akileraartarnermut Aqutsisoqar-
fiup iluarsisaassineranut aallartinneqartumut atatillugu Naalakkersuisut oqaatigisin-
naavaat 2007-imi 2008-milu isertitaviit ilaasa eqqortumik nalunaarsorneqarsimann-
ginnerat pissutigalugu 2009-mi sulisitsisut akileeqataassutaat 2009-mi aningaasa-
nut inatsimmi missingersuutigisanit taamaaqataanik annertunerummat, tassami 
2009-mi ernernernut 2007-imit 2008-millu isertitat ilaatinneqarmata.


Sulisitsisut akileeqataassutaat pillugu ullumikkut ilisimasat misilittakkallu malillugit 
naliliisoqarpoq ukiumoortumik iluanaarutit  65 mio.  kr.-it  missaanniittariaqaluartut, 
taamaattumillu 2010-mi aningaasanut inatsimmi sulisitsisut akileeqataassutaannit 
isertitat 64 mio. kr.-inut missingerneqarlutik.


Ilaqutatiinnermut Pisortaqarfik 
Inatsisitigut pituttugaasumik aningaasaliissutit malitseqartinneqarsimanersut kiisalu  
naatsorsuutineqartutut  atuinikinnerunissamik  paasissutissat  pillugit  qulakkeernis-
saannut  naammattumik  nakkutilliisimanersut  ataatsimiititaliamit  paaserusunne-
qarput? 
Akissut: Suliassaqarfiup iluani kontoni tamani, tassunga ilanngullugu inatsisitigut 
pisussaaffigalugu aningaasaliissutini atuinerup ineriartornera Isumaginninnermut 
Naalakkersuisoqarfimmit ataavartumik malinnaavigineqarpoq.
Aningaasaliissutit inatsisitigut pisussaaffigisat annertunerpaartaat qaammatimit 
qaammammut atorneqartarput, tamannalu taama atugaqarneq aqqutigalugu 
atuinerup ineriartornerata malinnaaviginissaanut periarfissaagaluarluni. 
Eqqaasitsissutigineqassaarli naatsorsuinermi piffissat nikissinnaasarmata, 
tamatumalu kingunerisaanik ukiup aningaasanut inatsiseqarfiusup ingerlanerani 
atuinerup ingerlarnga nikerartutut isikkoqarsinnaasarluni.


Aamma Isumaginninnermut Naalakkersuisoqarfiup erseqqissaatigissavaa 
Aningaasaqarnermut Naalakkersuisoqarfiup kontot pingaarnerit 
ajornartorsiorfiusinnaasut tamaasa kvartalikkaartumik missingersuutitigut 
malinnaavigisarmagit. Kontot pingaarnerit ajornartorsiorfiusinnaasut ilaatigut 
tassaasinnaapput kontot atuineruffioratarsinnaasut ilaatigullu 
annikinnerujussuarmik atuiffiusinnaasut.  
Naalakkersuisoqarfiit susassaqarfiusut kontonut taakkununnga atatillugu 
nikingassutinut nassuiaateqartarput aammalu Aningaasaqarnermut 
Naalakkersuisoqarfik missingersuutit pillugit ilisimatitsissuteqartarpoq 
Naalakkersuisunut nassiunneqartartumik.
Pensionisianut tunngasunut 450 mio. kr.-it missaat immikkoortinneqarput, 
tamannalu pissutigalugu kontoni pingaarnerni taakkunani atuineq ukiup 
aningaasanut inatsiseqarfiusup ingerlanera tamaat malinnaavigineqartarlutik, 

tassami atuinerup ingerlarnga naatsorsuutigisaraluamit nikippat tamanna 
Aningaasaqarnermut Naalakkersuisoqarfimmut nalunaarutigineqartussaammat. 
Aammattaaq atuinerup ingerlarngani allannguutissatut naatsorsuutigineqartut ukiup 
tulliani aningaasanut inatsisissatut siunnersuummi missingikkanut 
sunniuteqarsinnaapput.
Naggasiullugu  Isumaginninnermut  Naalakkersuisoqarfimmit 
ilisimatitsissutigineqarsinnaavoq  naalakkersuisoqarfimmi  kontot  pingaarnerit 
tamarmik,  tassunga  ilanngullugit  kontot  pingaarnerit  inatsisitigut  pisussaaffiusut 
missingersuutitigut  nakkutilliinermi  atugassarititaasut  atorlugit 
nakkutilliivigineqartarmata.


Peqqissutsimut Pisortaqarfik 
Naalakkersuisut naatsorsuutitigut nassuiaataanni Ataatsimiititaliamit maluginiarne-
qarpoq  Peqqinnissaqarfimmi  aningaasaqarnikkut  aqutsineq  kiisalu  aqutsisoqar-
nikkut  ajornartorsiuteqarneq  naammattumik  isiginiarneqarsimanngitsut.  Tamakku 
malussarniutit pillugit Naalakkersuisut suliniutinik sunik suliaqarsimanersut kiisalu  
tamakku  pissusissamisuunngitsut  maluginiarneqarsimasut  pillugit  iluarsiiniutinik 
sunik aallaartitaqarsimanersut Ataatsimiititaliamit paaserusunneqarpoq? 
Akissut: 2008-mi aaqqissuussaaneq pisariillisarneqarpoq, tamatumani 
Ilaqutariinnermut Peqqissutsimullu Naalakkersuisoqarfik pilersinneqarluni. 
Tamatuma peqatigisaanik Peqqissutsimut pisortaqarfiusimasup ilaa kiisalu 
Sinerissamut Aqutsisoqarfik Dronning Ingridip Napparsimmavissuani 
aqunneqartussatut kattunneqarput. Peqqinnissaqarfimmut tamarmut 
sunniuteqartumik immikkoortortaqarfinnik annertunerusunik taamaalillutillu suliamut 
piginnaasaqarnerusunik aaqqissuussaanerup allanngornerata pilersitsinissaa 
naatsorsuutigineqarpoq.
2009-mi peqqinnissaqarfimmi, maanna Peqqissutsimut Pinaveersaartitsinermullu 
Aqutsisoqarfimmi, aqutsisut amerlanerit taarserneqarput. Tamatuma saniatigut 
aaqqissuussaanerup allanngortinneqarnissaa sulissutigineqarpoq, taamaalilluni 
immikkoortortaqarfiit immikkut aqunneqartut ikileriarujussuassallutik. Ullumikkut 
nunap immikkoortuini nakorsaqarfiit 16-iupput aammalu Dronning Ingridip 
Napparsimmavissuani immikkoortoqarfiit 30-t sinnerlugit amerlasusseqarlutik. 
Aaqqissuussaanerup allanngortinneratigut taakku ikilisikkiartuaarneqassapput 
tallimaannanngortillugit kiisalu Dronning Ingridip Napparsimmavissuani 
suliassaqarfiit tallimaannanngortillugit. Suliassaqarfinni nunallu immikkoortuini 
aqutsisut sulinermik annerpaartaat aqutsisutut suliassaminnut atulissagaat 
siunertaavoq. Aaqqissuussaanerup allanngortinneratigut ilisimaligaat annertu-
nerulissapput immikkoortortallu ataasiakkaat aalajaannerulissallutik, taamaalillunilu 
aningaasaqarneq aallunneqarnerulissalluni.
Tamatuma sanaitigut nunatsinni peqqinnissaqarfiup iluani nappaatinik suussuser-
sisarnerit  Deloittemit  misissorneqarput.  Nunatsinni  peqqinnissaqarfimmi aningaa-
saqarnermik aaqqissuussaanermillu misissueqqissaarinissamut 2009-mi novembe-
rip aallartinnerani ingerlatsisussatut Deloitte toqqarneqarpoq.


Naalakkersuisunit qimarngutitsinermi aningaasartuutit qaffannissaat naatsorsuutigi-
neqarnerluni? 

Akissut: 2008-moi kontomi pingaarnermi 32.11.03-mi, Ataatsimut aningaasartuutit, 
napparsimasunik angallassinerit il.il., aningaasat 68,9 mio. kr.-it 
immikkoortinneqarput, taakkunanit 4 %-imik atuinerussuteqartoqarluni. 


Siunertap assinganut kontomi pingaarnermi 34.12.03-mi, Ataatsimut 
aningaasartuutit, napparsimasunik angallassinerit il.il. (suliassaqarfiit 
allanngornerisa kingorna) 2009-mi 68,456 mio. kr.-it immikkoortinneqarput. 2009-
mi atuinerusoqarnissaanut maannangaaq ilimanaateqartoqanngilaq.


Tamatumunngali atatillugu oqaatigineqassaaq napparsimasunik angallassinerit 
tamarmik tassanngaannartuusarmata konto pingaarneq naatsorsoruminaammat.


Nunatsinni nakorsaanertut atorfik 
Naatsorsuutitigut  nassuiaatini  erserpoq,  nakorsat  immikkut  ilinniagartut  ataanni  
inuiaqatigiinnermi  katsorsaanermut,  ilinniartitsisutut  atorfimmut  1,1  mio.  kr.-inik  
aningaasaliinerusoqarsimasoq  kisiannili  atorfik  taanna 
inuttalerneqarsimanngimmat  taamaattumik  aningaasaliissutit  
atorneqarsimanngittut.  Ajornartorsiut  taanna  qanormita  Naalakkersuisunit  
isigineqarpa  kiisalu  taamatut  aningaasaliineruneq  aamma  siunissami 
atuutsiinnarneqarniarnersoq eqqarsaasersuutigineqarluni?
Akissut: Inunnik ataasiakkaanik nakorsaasersuisarneq pillugu nakorsatut immikkut 
ilisimasalittut ilinniartitsisutut atorfiup aningaasalersorneqarnissaanut Nunatsinni 
Nakorsaaneqarfik 2007-imit ukiuni pingasuni atuuttussamik ukiumoortumik 1,1 mio. 
kr.-inik annertunerusumik aningaasaliiffigineqarpoq. Tamatumunnga 
tunngavilersuutaavoq inunnik ataasiakkaanik nakorsaasersuisarneq pillugu 
nakorsamik immikkut ilisimasalimmik Danmarkimeersumik atorfinitsitsiniarnissaq 
siunissami ajornakusoortorujussuussasutut nalilerneqarmat. Taamaattumik 
nakorsamik inuusunnerusumik Kalaallit Nunaanni suliffeqareersumik aammalu 
kissaatiginarluni immikkut ilisimasaqarfiup iluani nakorsamik kalaallimik 
naammaginartumik misilittagaqalernermi kingorna Nunatsinni Nakorsaaneqarfiup 
aqunneqarneranik tigusisinnaasumik (kinguaariit nikinnerat) ilinniartitsinissaq 
naleqquttutut isigineqarpoq. Naak atorfimmut soqutiginnittoqaraluartoq atorfiup 
inuttassarsiorneqarnerani qinnuteqartumik soqutiginnittumik 
pissarsisoqanngitsoorpoq, naak Nunatsinni Nakorsaaneqarfik annertuumik 
ujarleraluartoq.
Nunatsinni Nakorsaaneqarfiup oqaatigaa atorfik piffissami killiliinnarmi atorfimmit 
immikkoortortami nakorsatut atorfittut ataavartutut allanngortinneqassasoq. 
Immikkoortortami nakorsatut atorfimmut allanngortitsinikkut nakorsamik inunnik 
ataasiakkaanik nakorsaasersuinermik immikkut ilisimasaqarnermi saniatigut allanik 
immikkut ilisimasalimmik atorfinitsitsisoqarsinnaassaaq. Peqqinnissaqarfiup 
nalinginnaasumik ineriartornerata kiisalu peqqinnissakkut suliassaqarfiit arlallit 
nutarterneqarnissaannik ineriartortinneqarnissaannillu pisariaqartitsineq 
pissutigalugit Nunatsinni Nakorsaaneqarfik ukiuni kingullerni 
annertunerujussuarmik suliassaqalersimanera tamatumani tunngavigineqarpoq .


Kultureqarnermut Ilinniartitaanermut Ilisimatusarnermut Ilageeqarnermullu 
Naalakkersuisoqarfik 

Naatsorsuutitigut  nassuiaatini  erserpoq,  sulisoqarnikkut  suliassap naammassine-
qartup  malitsigisaanik  pilersaarutaanngitsumik  immikkut  ittumik  aningaasartuute-
qartoqarsimasoq. Aningaasartuutip taassuma annertussusaa pillugu Ataatsimiitita-
liaq ilisimatinneqarnissaminik kissaateqarpoq kiisalu atorfinitsitsinernut soraarsitsi-
nernullu allanut sanilliullugu allaassuteqarnersoq paaserusunneqarluni? 
Akissut: Kontop pingaarnerup 40.01.01, Kultureqarnermut, Ilinniartitaanermut, 
Ilisimatusarnermut Ilageeqarnermullu Naalakkersuisoqarfik, naatsorsuutitigut 
nassuiaatini sulisoqarnikkut suliaq eqqaarneqartoq tjenestemandip atorfimminit 
peersinneqarnera soraarsinneqarneralu pillugu sulisumut suliaasimasumut 
attuumassuteqarpoq.  


Tamatuma kingorna suliaq naammassineqareersorlu pineqartoq 
suliartoqquneratarsinnaanermut akissarsianik, kiisalu akiligassavioqqaartut 
ingerlaneranni ernianut akiligassanik kiisalu eqqartuussivimmut 
suliassanngortitsinermi suliamut aningaasartuutinut atatillugu piumasaqarnerani 
suliaq naatsorsuutiginngisamik inernilimmik 2008-mi naammassineqarpoq. Pisumut 
taaneqartumut aningaasartuutit tamarmiusut 231. 266 kr.-it missaanniipput.   


Konto  pingarnermi  406013  oqaluffiit,  atuinerunermut  itinerusumik  nassuiaanne-
qarnissaq ataatsimiititaliamit kissaatigineqarpoq. 
Akissut: Naatsorsuutinut nassuiaatit tunniunneqareersut saniatigut kontomi 
pingaarnermi 40.03.13-imi Kalaallit Nunaanni Ilagiit, atuinerunermut nassuiaatit 
itisiliissutaasut matuma kinguliini allassimapput.   


Avannaani Provsteqarfik   


ASG-mi isumaqatigiissutinut atatillugu palasit tjenestemanditut atorfillit akissarsiaat 
qaffariaateqarujussuarput akissaateqarfimmik ataatsimik qaffariarlutik. Ajoqinut 
pattattunullu atatillugu sulinngiffeqarnermi ajunngitsorsiassat aammalu 
soraarnerussutisiaqarnermut pissutsit pillugit isumaqatigiissuteqartoqarpoq, 
tamatumani ajoqit aningaasanit agguagassanit kingumut atuuttussanngorlugit 
tapisiaqalerlutik, tamatumalu kingunerisaanik akissarsiat annertoorujussuarmik 
qaffariaateqarlutik. 


Ingerlatsinermi atuinerusoqarneranut pissutaavoq palasit marluk soraarsimammata 
aammalu ataaseq suleqqusaasimanngimmat, taamaalillunilu provsteqarfik 
palasimik Nuummeersumik aammalu palasinik erimitusinik marlunnik 
atuisariaqarsimavoq, tamatumalu kingunerisaanik provsteqarfiup missingersuutai 
annikillisissimallugit atuinerutillugulu. Aammattaaq provsteqarfik provsteqarfimmut 
kopimaskiinamik pedelillu scooterissaanik pisisariaqarsimavoq kiisalu 
ingerlatsinermut aningaasartuutit tamaasa amigartumik 
missingersuusiortariaqarsimallugit.  


Qeqqani Provsteqarfik


Naak akunnermusiallit aningaasarsiaannut atukkat qaffariaateqalaaraluartut palasi-
tut atorfiit pingasut inuttaqannginnerat aammalu kt.fm-imut atorfiup ataatsip aggu-

aqatigiissillugu ukioq naallugu inuttaqannginnera pissutaallutik aningaasarsianut 
missingersuutit malinneqarput. 


Nunaqarfinnut angalaarnissat pilersaarutaasut tamarmik ingerlanneqarput; illoqarfi-
up palasia ukiumut pingasoriarluni nunaqarfinnut angalasarpoq. 


Nioqqutissat pinngitsoorneqarsinnaanngitsut; assersuutigalugu naneruutit, viinnit 
il.il. sanatigut tussiummik nutaamik saqqummersinneqartumik katillugit 361.000 kr.-
inik nalilimmik provsteqarfik pisivoq. Tamanna pisariaqartinneqarpoq, tassami tus-
siutitoqqat tamarmik pisoqalivissimapput aammalu ukiut qulingajaat tussiutinik pi-
sisoqarsinnaasimanani.


Nutaanik pisiortortoqanngilaq, taamaallaalli pequtit aserortut taartissaannik pi-
sisoqarsimalluni. Oliefyrit suli annertuumik iluarsaatassaapput; taakku pisoqalisi-
mapput ilaallu nutaanik taarserneqarlutik.


Kujataani Provsteqarfik


ASG palasinut isumaqatigiissuteqarpoq, taanna 01.04.2005-imut kingumut atuup-
poq aammalu ukiumi naatsorsuuseriffiusumi 2008-mi aatsaat atuuttussanngortin-
neqarluni; taamaattumillu aningaasarsianut aningaasartuutit annertuserujussuarne-
rannik kinguneqarluni. Sulinngiffeqarnermi ajunngitsorsiassat kiisalu soraarnerus-
sutisianut tapiissutit pillugit isumaqatigiissuteqartoqarneratigut ajoqit pattattullu 
aningaasarsiaat qaffariaateqarput. Tamatuma saniatigut ajoqit aningaasanit aggu-
aassassanit tapisiaqalerput 1. april 2008-mit kingumut atuuttumik.


Missingersuutini ilanngussani erserpoq, tapiissutit Nunatsinni immiussisarfiit NCB-
mut  aningaaasartuutaasa matussusernissaanut tapiissuteqartoqarsimasoq.  Tass-
annga aamma erserpoq,  tapiissutit  nipilersortartut  ineriartornissaanut  siuariartor-
nissaanullu  annertungaatsiartumik  attuumassuteqartutut  isigineqarmata.  Taakku 
mianerisassat  marluk  imminnut  attuumassuteqarnersut  Ataatsimiititaliamit  
paaserusunneqarpoq. 


NCB-imut  akitsuutit  pillugit  Ataatsimiititaliaq  paasissutissanik  ersarinnerusunik 
kissaateqarpoq matumani suliffeqarfiit piumasaqaatinik piumasaqartarnersut pillu-
git  kiisalu aningaasaliissutinik eqqumiitsuliortut sinnerlugit pissarsisarnerat pillugu. 
Akissut: NCB-mut akitsuut immiussisarfinnit akilerneqartarput piginneqqaartunullu 
kattuffimmut Nordisk Copyright Bureaumut akiliutitut atorneqartarlutik, tamatumalu 
kingorna agguataarinermi najoqqutarisassat malillugit piginneqqaartuunermik 
pigisalinnut aningaasat tunniunneqartarlutik.
Tapiissutinut aaqqissuussineq utertitsissutinut aaqqissuussineruvoq, tassami NCB-
mut aningaasartuutaasimasut matussuserneqarnissaannut immiussisarfiit 
qinnuteqarsinnaammata.


CD-t nutaamik saqqummersinneqaleraangata CD-nik 1500 – 2000-inik 
tunisasssiornissamut piginnaatitaassummut immiussisarfiit akiliigajupput. 
“Tusaamasarsuit” pineqartillugit CD-t amerlanerusinnaasarput. 

Ilanngaaseereerluni cd-mut ataatsimut akip 9%-ia akitsuutaavoq, ataatsillu akia 
95,00 kr.-iusarluni.
Tapiissutinut aaqqissuussineq ilaatigut kalaallit cd-liaasa cd-t nunanit allaneersut 
akiisa assinginik akeqarnissaannut atorneqartarpoq ilaatigullu kalaallinut 
piginneqqaartunut tapiissutinut aaqqissuussineq iluaqutaasarluni.


Taama tapiissutinut aaqqissuussineqanngikkaluarpat NCB-mut akitsuut 
tunisassiornermi aningaasartuutinut allanut ilanngunneqartassagaluarpoq 
immaqalu tamatuma kingunerisaanik cd-t akitsorlutik imaluunniit immiussisarfiit 
piginneqqaartullu iluanaarutissaat appasinnerullutik. Aammattaaq tamatuma 
kingunerisaanik immiussisarfiit mikinerusut aningaasaatigut tigoriaannartigut 
ajornartorsiulersinnaapput aammalu suliffeqarfinnik nutaanik aallartitsiniarneq 
ajornakusoortilersinnaallugu. 


Taamaalilluni nutaaliorniaraanni tapiissutinut aaqqissuussineq NCB-mut akitsuutip 
nipilersornermik ingerlataqartunut aningaasartuutaaneranut oqilisaataavoq. 


Nipilersornermik ingerlataqartut aqutsisoqarfillu isumaqarput aaqqissuussineq 
Kalaallit Nunaanni nipilersornermik ingerlatsinermut siuarsaataasoq.


Taamaalilluni aningasat amerlineqarnissaannik ukiut kingulliit marluk 
pisariaqartitsinerup kingunerisaanik kontomi pingaarnermi aningaasat 2008-mi 
pingaarnersioqqinneqarput aammalu konto pingaarneq AI 2009-mi qaffanneqarluni.


Aalisarnermut Piniarnermut Nunalerinermullu Naalakkersuisoqarfik 
Ataatsimiititaliap maluginiarppaa konto pingaarnerit  amerlassusaat uuttuutigalugit  
immikkoortortaq  annikipallaartoq,  taamaattumillu  ataatsimiitialiap  paaserusuppa 
sooq  immikkoortortaqarfik  allanngortiterinermi  pitsanerusumik  aqutsisimanngin-
nersoq? 


Ingammik  eqqumiigineqarpoq  konto  pingaarnermi  500103-mi  aningaasaliissutit  
sooq konto pingaarnemut 510103-imut nuunniarneqarsimanersut naak aningaasa-
liissutit taakku siusinnerusukkut Kukkernersiusinermit ataatsimiititaliamit immikkut  
ittumik equmaffiginiarneqarsimagaluartut.


Ataatsimiititaliaq ersarinnerusumik nassuiaasoqarnissaanik nalunaarusiortoqarnis-
saanillu kissaateqarpoq pisortaqarfiup suliassaanut tunngassutilimmik aqutsinikkut  
illersorneqarsinnaasumik avissaaruutitsisoqarsimanersoq pillugu. 
Akissut: Aalisarnermut, Piniarnermut Nunalerinermullu Naalakkersuisoqarfik 
matumuuna ima nassuiaateqassaaq: Naalakkersuisunut ilasortaasimasoq 
aammalu Aalisarnermut, Piniarnermut Nunalerinermullu Naalakkersuisoqarfik 
kissaateqarsimapput konto pingaarneq 50.01.03, ulluinnarni “suliniutinut kontomik” 
taaneqartartoq naalakkersuisoqarfimmit aqunneqassasoq. Taama 
kissaateqarnermut tunngavilersuutigineqarpoq ineriartortitsinermi suliassanik il.il. 
nakkutilliinerup naalakkersuisoqarfimmit aqunneqarnera. Taamaakkaluartoq 
naalakkersuisoqarfiit akornanni paatsoortoqarnera pissutigalugu konto 
suliassaqarfimmut 50-imut nuunniarneqarnera iluatsinngitsoorpoq.

Pingaartumik kontumi matumani illersorsinnaasumik avissaartitsisoqarsimasoq 
naalakkersuisoqarfik isumaqarpoq, tassami ineriartortitsinermi suliassat 
naalakkersuinermut tunngassuteqarnerusarmata aammalu tamatumunnga 
inatsisiliorneq tassunga atatinneqarluni, taamaattumillu suliassaq 
aqutsisoqarfimmut inissinneqarsimanani. Naalakkersuisoqarfiup 
ineriartortitsinermut allaffiata isumagisarai suliassat aalisarnermik 
ineriartortitsinermut, nunalerinermik piniarnermillu ineriartortitsinermut tunngasut 
aammalu ukiut ingerlanerini suliniutit suussusaat immikkoortiterniarsimallugit, 
tassunga ilanngullugu suliniutit suussusii apeqqutaatillugit inissinniarsimallugit.


Inuussutissarsiutinut Suliffeqarnermut  Ilinniartitaanermullu Naalakkersuiso-
qarfik 
Ingerlatsinermi  aningaasartuutinik  konto  pingaaarnermi  620405-imut  tapiissutinik 
kukkusumik inissiisoqarsimaneratuut pisoqaqqinnginnissaa anguniarlugu suliniutit  
suut Naalakkersuisuniit allartinneqarsimappat.
Akissut: Naalakkersuisut isumaqarput naatsorsuutinut nassuiaatini ersarissumik 
allassimasoq tamatumani aningaasarsianut aningaasartuutit 2008-mi kontomi 
pingaarnermi 62.04.05-imi missingersuusiorneqartut, naalakkersuisoqarfiulli 
allaffissornermut kontuani kontulerneqarsimasut pineqartut.


Naalakkersuisut isumaqarput aaqqiissutissamik sulissuteqartoqassasoq, 
tamatumani suliassaqarfimmi ingerlatat ingerlanneqartut ajornanngitsillugu 
suliassaqarfimmut kontolerneqassasut. Naalakkersuisut aaqqiinissamut 
periarfissanik ujarlerput, tamatumani siunnersorteqarnermut aningaasartuutit 
siunnersortinit inuussutissarsiutinut nalunaarsuiffimmi nalunaarsorneqanngitsunit 
ingerlanneqartut siunnersortit inuussutissarsiutinut nalunaarsuiffimmi 
nalunaarsorneqarsimasut assigalugit siunnersortinit sullinneqarnerup ataani 
kontulerneqarsinnaassallutik.
 
Taamaattoqarnissaata tungaanut ukiup naanerani kontomit pingaarnermit 
64.13.23-mit, Piareersarfiit kontomut pingaarnermut 64.01.01-imut, 
Inuussutissarsiornermut Suliffeqarnermullu Naalakkersuisoqarfik, allaffissorneq, 
ilassutitut aningaasaliissuteqarnissaq pisariaqartinneqassaaq.


Konto pingaarnermi 620406-imi naatsorsorsuutitigut nassuiaatini erserpoq, 2008-
imi aningaasartuutitut 859.213,52 kr-it allanneqarsimasut kisiannili 2007-imi naat-
sorsuutinut konto-lerlugit eqqortumik inissinneqarsimasussaagaluarlutik taamaattu-
millu 2009-imi taamatut pisoqaqqinnissaa naatsorsuutigineqarpoq. Tamanna Naa-
lakkersuisunit pinngitsoortinneqarsinnaanerluni taamaalisoqartarneranullu aningaa-
saliissutaasartut eqqarsaatigineqarlutik? 
Akissut: Piginnaanngorsaanermut kommunit aningaasartuutaannut 
utertitsissutissat Naalakkersuisunut kingusinaartumik nassiunneqarput, 
taamaalilluni aningaasartuutit 2008-mut naatsorsuutinut ilanngunneqarsinnaanerat 
kingusinaarluni.


Piginnaanngorsaanermi sulianik ingerlatseriaatsit iluarsiivigeqqullugit 
Naalakkersuisut 2009-mi kommuninut nutaanut annertuumik paasisitsiniutigaat. 

Aammattaaq piginnaanngorsaanermut kommunit aningaasartuutaannik 
utertitassanik nalunaaruteqartarnerit ingerlaavartumik nassiunneqartarnissaat 
erseqqissaatigineqarpoq. Tamatuma peqatigisaanik erseqqissaatigineqarpoq 
2009-mi aningaasartuutaasimasut kingusinnerpaamik januarip qiteqqunnerani 
Naalakkersuisunut nassiunneqassasut, taamaalilluni ukiumi tassani 
piginnaanngorsaanermut kommunit aningaasartuutaat ajornanngitsillugu 
utertinneqarsinnaaqqullugit.


Konto  pingaarnerup  620506-ip  ataani  attartukkanut  qularnaveeqqusiussat  
qaffariarnissaat Naalakkersuisunit naatsorsuutigineqaluni? 
Akissut: Aningaasaqarnikkut ajornartorsiortoqarneranut atatillugu aamma maani 
nunatsinni suliffeqarfiit akiligassarsiamik akilersorneqarnissaasa sivitsortinnissaat 
annertusisinnissaalluunniit ajornarnerutilerpaat, tamatumalu peqatigisaanik 
ingerlatat aningaasalersukkat sulifeqarfiit isertitaannut assigiinngitsunut 
tunngaviusut ataatsimut isigalugit ikileriaateqarlutik. 


Kontomi  pingaarnermi  atorneqartussatut  naatsorsuutigineqartunut  sanilliullugu 
piviusorsiortumik  missingersuusiortoqarsinnaaqqullugu  kontomi  pingaarnermi 
2009-mut aningaasanut inatsimmi aningaasaliissutit 0,5 mio. kr.-init 1 mio. kr.-inut 
amerlineqarput.  2010-mit  siunissamilu  Naalakkersuisut  siunnersuutigaat 
ukiumoortumik  aningaasartuutaasinnaasut  3  mio.  kr.-inut  qaffanneqaqqissasut, 
tamannalu  maanna  suliassaqarfiup  ineriartornera  eqqarsaatigalugu 
piviusorsiortutut isigineqarluni.


Konto pingaarnerup 620512-ip ataani naatsorsuutitigut nassuiaatini erserpoq tas-
sani  21,019 mio.  kr.-inik atuinikinnerusoqarsimasoq kiisalu aningaasaliissutaasut  
tamarmiusut 58,1 %-ii taamaallaat atorneqarsimallutik 2008-ip aasaanerani misis-
sueqqaarnerit pilersaarutaasut tamarmik pisinnaasimannginnerat pissutaalluni.


Konto  pingaarnermi  tassani  aningaasaliissutit  immikkut  ittumik  aningaasaliissu-
taasut ulloq 14. maj 2008 tunniunneqarsimasut Ataatsimiititaliamit paasineqarpoq 
taamaattumillu  piffissap  tamatuma  nalaani  aasaanerani  suut  naammassineqar-
sinnaanersut eqqoriarneqarsinnaasariaqaraluarpoq. Immikkut ittumik aningaasalii-
nissamik qinnuteqarnermi inatsisartunut nassiunneqartunut aningaasaliissutissanik 
qinnuteqarnermi piviusorsiortumik missingersuusiortoqarnissaata qulakkeernissaa 
pillugu tamakkua eqqarsaasersuutigineqarsimannginnersut pillugit Ataatsimiititaliaq 
ititsiliinerusumik nassuiaasoqarnissanik kissaateqarpoq.
Akissut: Inuussutissarsiornermut Suliffeqarnermullu Naalakkersuisup Inatsisartut 
Aluminiumut ataatsimiititaliaannut siullermik allakkamini 24. september 2008-
meersuni oqaatigaa ilassutitut aningaasaliissutini taaneqartuni atuinikinnerunissaq 
naatsorsuutigineqarsinnaasoq. Aammattaaq 2009-mut aningaasanut inatsisissatut 
Naalakkersuisut siunnersuutaata saqqummiunneqarnerani tamkanna UKA2008-mi 
Aningaasanut Naalakkersuisumit oqaatigineqarpoq.


Atuinikinnerunermut pissutaasoq pingaarnerpaaq tassaavoq 2008-mi asimi 
misissueqqaarnerit kingusissorujussuakkut aallartinnerat. Kalaallit Nunaanni 
aluminiuliorfimmik pilersitsinissaq pillugu UPA2008-mi aalajangiinissamut 

tunngavissiamik Inatsisartut oqaluuserinninnissaat ukiakkut ataatsimiinnermi 
kingulliullugu oqaluuserineqartussatut kinguarinneqarpoq, tamatumani ilaatigut 
siunertarineqarluni aluminiumut ataatsimiititaliap isumaliutissiissummik 
suliarinninnermini piffissaqarluartinneqarnissaa. Sammisaq kiisalu Inatsisartunit 7. 
maj 2008-mi oqaluuserineqarmat nunami misissueqqaarnerit 
pilersaarusiorneqarnissaat tatineqarpoq. Tamanna pissutigalugu 
Aningaasaqarnermut Ataatsimiititaliap tamanna pilertortumik oqaluuseraa aammalu 
suliniutip ingerlateqqinneqarnissaa pillugu Inatsisartut isumaqatigiittut 
aalajangernerat tunngavigalugu ilassutitut aningaasaliissuteqarnissaq 
akuersissutigalugu. 


Taama akuersissuteqartoqarnissaata tungaanut pilersuisunik pisussaaffiliisumik 
isumaqatigiissuteqarnissamut qularnaveeqqusiinissamulluunniit Naalakkersuisut 
inatsisitigut tunngavissaqarsimanngillat, ingerlatassat taakku 
aningaasaliissuteqarnerup kingorna aatsaat aallartinneqarsinnaanerat 
apeqqutaatinnagu. Taamaattorli ilassutitut aningaasaliissuteqarnissamik 
qinnuteqaammi missingersuutitigut suli oqariartuutigineqarpoq 2008-mi 
aasaanerani ingerlataqarnissamut Naalakkersuisut Alcoalu neriuuteqartut. 
Illuatungeriilli nassuerutigaat siusissukkut aallartinnissaq ajornakusuussasoq, 
taamaattumillu ingerlatassat amerlanersaat augustimi septemberimilu 
ingerlanneqarnissaat pisariaqartinneqartoq.


2008-mi augustimi silarluttorujussuuvoq, tamannalu pissutigalugu asimi suliniarneq 
ajornakusoorluni. Pilersaarutit pilertortumik ingerlanniarneqalersullu helikopterip 
inissaqassusia annikigineqalerpoq aammalu qillerisussanik misilittagaqarluartunik 
atortussanillu amigaateqartoqalerluni. Tamatuma kingunerisaanik sulineq 
naatsorsuutigisamit arriinnerusumik ingerlavoq. Taamaalilluni asimi ingerlatat ilar-
passuinut aningaasartuutit (ilaatigut helikopterip atorneranut akunnerit aammalu 
qillereqatigiiffimmut akiliut) nikerarnerat pissutaalluni atuikinnerunissaq taaneqartoq 
piviusunngortinneqarsinnaasimavoq. Assersuutitut taaneqarsinnaavoq ukioq man-
na asimi suliaqarnissaq sioqqutsilluarluni pilersaarusiorneqarsinnaasimavoq aam-
malu misissuinerit ingerlanneqarnissaannut silagissimalluni. Taamaattumik ingerla-
tassat tamarmik pilersaarutigineqartut malillugit ingerlanneqarput.


Konto pingarneq 623008 qanoq ingerlanneqarnersoq pillugu itisiliisoqarnissaanik  
Ataatsimiititaliaq kissaateqarpoq kiisalu  tassani  Naalakkersuisoqarfimmi  nalingin-
naasumik  aqutsinermut  ilaatinneqarnersoq  apeqqutigineqarpoq  soorlu  aamma 
immikkoortoqarfimmut  tassunga  suliassat   pillugit  naatsorsuutitigut  nassuiaatini 
aamma eqqaneqannginnerat Ataatsimiititaliamit paasineqartoq. 
Akissut: Ilisimatusarnermut, Teknologiimut Ineriartortitsinermullu Ministerip 
aallartitaqarnissamik isumaqatigiissut malillugu peqqussutip nr. 72-ip, 13. januar 
2005-imeersup aqunneqarnera nakkutilliivigineqarneralu radioqarnermik 
ingerlatsiviup isumagisaraa. Radioqarnermik ingerlatsiviusp ingerlatsinerani 
aningaasartuutit radiukkut maligaasanik, attaveqaatinik aammalu radiumik 
sunngiffimminni sammisaqartunut akuersissutinut akiliutinit matussuserneqartarput. 
Akiliutit annertussusissaat ukioq missingersuusiorfiusoq sioqqullugu ukiumi 
nalunaarusiornikkut aalajangersarneqartarpoq. Piffissami akiliutip 

aalajangersarneqarnissaani ukiumi missingersuusiorfiusumi ingerlatassat qanoq 
annertutiginissaannik nalornissuteqartarnerup kingunerisaanik ukiumi angusat 
nikingassuteqartarsinnaapput. Akiliutit annertussusiat aningaasartuutissatut 
missingersuusianut sapinngisamik naleqqussarniarneqartarpoq. Radioqarnermik 
ingerlatsivik 2008-mi 4.508-nik akuersissuteqarpoq aammalu misiliiartorluni 
pingasoriarluni angalalluni. Oqartussaaffiit allanngortinneqarnerannut atatillugu 
nalornissuteqarneq pissutigalugu aningaasaqarnermik sukannersumik 
aqutsisoqartorlu akuersissutit amerleriarnerisa kingunerisaanik Radioqarnermik 
ingerlatsiviup kontuani 312.000 kr.-inik atuinikinnerusoqarpoq.


Attaveqarnermut Avatangiisinullu Naalakkersuisoqarfik 
Suliassaqarfimmi tassani naatsorsorsuutitigut nassuiaatinik paasissutissanik ator-
neqarsinnaasunik peqarpiannginnera ataatsimiititaliamit paasineqarpoq.


Suliassaqarfimmi tassani atuinikinneruneq naatsorsuutigineqartumiit suliaqartoqar-
pallaannginneranik ilisimatitsissuserlugu tunngavilerneqarpoq soorlu aammattaaq 
suliassaqarfinnik allannguinerit aningaasaliinngitsoornermut pissutaasimasut.


Suliassaqarfimmut  tassunga naatsorsuutitigut  nassuiaatinik suliassaqarfimmi  tas-
sani  suliassanut  atuinikiffiunerusunut  amerlasuunut  qanoq  kinguneqartitsisoqar-
simaneranik  paasissutissanik  ilalerlugit  Naalakkersuisut  nassiusseqqinnissaat  
Ataatsimiititaliamit piumasarineqapoq. Tamatuma kingunerisaanik ingerlatat anner-
tussusii  annikinnerusut  maannakkorpiaq  ingerlatat  annertussusiinut  aningaa-
saliissutit nalimmassarneqarnissat eqqarsaatigineqalersimanerluni?
Akissut: Ineqarnermut, Attaveqarnermut Angallannermullu Naalakkersuisoqarfiup 
aaqqissuussaanermi ingerlatat naleqqussarneqarnissaat siunertaralugu 
aaqqissuussineq nalilersorlugu maanna ingerlappaa.


Ataatsimiititaliaq immikkoortut makku pillugit aamma paasisaqarnerorusuppoq:
• Naalakkersuisut  qinnuigineqarput  Ilassutissatut  aningaasaliissutitut  siun-


nersuummut 2008-imi konto pingaarnermi 730106-imi Telestyrelsen, missi-
ngersuutinut ilanngussat, qanoq ilillutik konto pingaarnermi tassani 730106 
Teleadministration-itut  inissinneqarsimanersut


Akissut: Aaqqissuussaanerup oqartussaaffiillu 2008-mi allanngorneqarnerisa 
kingunerisaanik konto pingaarneq 73.01.06, Nalunaarasuartaateqarnermik 
Aqutsisoqarfik, agguataarneqarpoq aningaasaliissutillu ilaat kontomut 
pingaarnermut nutaamut 62.30.06-imut, Nalunaarasuartaateqarnermik 
Aqutsiqoarfik, nunneqarput. Tamatuma kingorna konto pingaarneq 73.01.06 allan-
ngortinneqarpoq Teleadministrationimut. 


• Konto pingaarneq 750112 siornatigut 330112 – missingersuutini ilanngus-
sani  imaluunniit  naatsorsuutitigut  nassuiaatini  aningaasaliissutinik  kikkor-
piaat  tigusisimanersut  takuneqarsinnaangilaq.  Kommunit,  
namminersorlutik  suliffiutillit  imaluunniit  allat  olie-mik  mingutsitsinermi  
akiuiniarnermi  atortussanik  taperneqarnissamut  aningaasaliissutinik 
tigusisimanersut  pillugit  nassuiaasoqarnissaanik  ataatsimiititaliaq 
piumasaqarpoq.

Akissut: Periaaseq imaappoq:
 
Kontomi pingaarnermi 75.01.12-imi aningaasat Avatangiisinut immikkoortortamut 3 
sømilit iluanni uuliarluernernik upalungasimaarnermik oqartussaasumut ator-
neqartarput. Tamatuma kingunerisaanik avatangiisinut immikkoortortaq uuliaarluer-
toqarnerani upalungaarsimanissamut atortunik (assersuutigalugu uuliamik maqisi-
masumik assiissutinik, olieskimmerinik, kompressorinik, milluaatinik, ulissuarnik, 
uuliaasivinnik il.il.) pisiortortuuvoq, tamatumalu kingorna atortussat najukkani qat-
serisartorqarfinnut tunniunneqartarlutik. Atortussat qatserisartoqarfinnut tunniun-
neqareeraluartut taakku Naalakkersuisunit suli pigineqarput.
 
Uuliarluertoqarneranut atatillugu uuliarluertoqarsinnaaneranik upalungaarsimaner-
mik qatserisartoqarfik ingerlatsisuussasoq pillugu Naalakkersuisut, kommunit qat-
serisartoqarfiillu akornanni suleqatigiinnissamik isumaqatigiissuteqarput 1986-ime-
ersumik, tamatumanilu avatangiisinut immikkoortortaq suliassaqarfimmi oqartus-
saasuulluni, taamaalillunilu tamatuminnga nakkutilliisuulluni. Isumaqatigiissut pdf-fi-
ilinngorlugu ilanngunneqarpoq.


• Konto pinngaarneq 750205 pillugu sooq missingersuusiornermiit  annikin-
nerusumik  attartorniartoqarsimanera  pillugu  ataatsimiititaliap  kissaatigaa 
ilisimatinneqarnissani.


Akissut: 2008-mi aningaasanut inatsimmit aningaasaliissutit 118.800.000 kr.-
iupput. Nukissiorfiit taarsigassarsiaminnit 2008-mi 114.575.000 kr.-it utertippaat, 
tamanna 3,5 %-imik nikingassummut naapertuulluni. Tamatumunnga pissutaapput 
sanaartornermut taarsigassarsiassanik pissarsiniarnermut kinguaattooruteqarneq, 
tassunga ilanngullgu Paamiuni dieselitortumik nukissiuummik nutaamik 46.223.000 
kr.-inik akeqartumik kiisalu Maniitsumi kiammik nukissiorfimmik nutaamik 
35.823.000 kr.-inik naleqartumik pissarsinerit.


• Sanaartornerup iluani ingammik inissiaqarnermi atuarfeqarnermilu kingua-
attoortoqarnera Ataatsimiititaliamit maluginiarneqarpoq taamaammallu 
ataatsimiititaliamit paaserusunneqarpoq naatsorsuutigineqartutut atuilernis-
samut piffissamut qanoq tamanna kinguneqartitsiumaarnersoq. Allatigut 
tamanna ajornartorsiortitsippat kinguaattoortoqarsinnaavoq.


Akissut: Ineqarnermut tunngasuni kinguaattooruteqartoqarneranik 
ataatsimiititaliap tungaanit oqarneq ilumuunngilaq. Nammineq illulianut 
aningaasasaliissuteqartarneranut ilisarnaat tassaarpiarpoq taarsigassarsiat 
(aningaasaliissutit) suliniutip (illup/inissiap) atorneqalernerani aatsaat 
aningaasaliissutit tunniunneqartarmata. Taamaattumik aningaasaliissutit 
aningaasaateqarfimmi ukiut pingasut tikillugit uninngasuutigineqartarput 
tunniunneqannginnerminni. Matumanili pineqarput aningaasat 
atugassiissutigineqareersut. Suliniutit ingerlanneqalersillugillu kommunit 
sanartornerannut tapiissutit/taarsigassarsiarititat kittaartumik tunniunneqartarput.


Sanaartugassanut Iluarsagassanullu aningaasaateqarfik pillugu 2008-mi 
nassuiaammi immikkoortoq 6.2-mi, Aallartinneqanngitsut, atuarfinnut atatillugu 

suliniutit arfineq marluk tikkuarneqarput kommunini pissutsit pissutigalugit suli 
aallartinneqanngsitut. Suliniutit sisamat kommuninit aqunneqarput. Tamatuma 
soorunami kinguneraa atorneqalernissaat kinguaattoormat. Nuummi Qinngorpumi 
atuarfiup nutaap kinguaattooruteqarnera annertuutigut 
ajornartorsiortitsissagunarpoq, pisariaqartitsinerulli aaqqiivigineqarnissaanut 
atuarfinni allani kommuni inissanik naatsorsuutiginnissimagunarpoq. Tamanna 
aamma atuuppoq atuarfinnut allanut atatillugu, tassami meeqqanut atuarfinni 
kalluarneqartuni inissamik ajornartorsiuteqarneq pillugu Naalakkersuisut 
saafigineqarsimanngimmata.


2008-mi nunatta karsiata naatsorsuutai – pineqartut kukku-
nersiuinermit nalunaarusiaat 


Ukiumi  2008-mi  akileraarutitigut  isertitat  pillugit  isumasioqateqarnermi  apeqqu-
tissiat  ilallugit  ataatsimiititaliap kukkunersiuisut  nalunaarusiaannut oqaaseqaataat 
ataaniittut Naalakkersuisunit allakkatigut akissuteqarfiginissaat Ataatsimiititaliap pi-
umavaa. 


KUKKUNERSIUINERMIT  NALUNAARUSIAQ  –  NAMMINERSORNERULLUTIK 
OQARTUSSAT: 


KNR: 
• KNR-mut  suliffeqarfittut/ingerlatsivittut  pilersaarut  ujartorneqarpoq  soorlu 


aammattaaq  ilanngullugu  ingerlatsivinnut  aningaasaliissutit  qulakkeerne-
qarnissaat kiisalu landskarsimut pisussaaffinnut atatillugu Naalakkersuisut 
sumut  killissimanersut  paaserusunneqartoq.  KNR-imik  piginnittuunermi  
ajornartorsiutit pillugit kukkunersiuisut oqaaseqaataat pillugu ersarissumik  
paasitinneqarnissamik Ataatsimiititaliaq kissaateqarpoq aammalu nammi-
neerluni aningaasaatit iluarsineqarnissaat ilanngullugit. 


Akissut: KNR-ip aaqqissuussinermut 1. september 2009-mi pilersaarutai 
ilanngussatut ilanngunneqarput. Maluginiaqquneqarpoq kingusinnerusukkut web 
atorlugu immikkut aaqqissuussivimmik pilersitsoqarmat.


1. januar 2010-mit immikkoortut tamarmik ataatsimoortinneqassapput: Ineriartortit-
sineq, Tusagassiuineq Sullissinerlu:


KNR-ip ineriartornera
KNR-imi aallakaatinneqartartut tamaasa katersuutissallugit 
Periusissanik nutaanik ineriartortitsinissaq 
Aallakaatitassianik avataaneersunik pisiortornissaq 
Tusagassiornermik ingerlataqartunik allanik periaatsinut atatillugu suleqatigiilernis-
saq 
Tusagassiuutini tekst-tv-p mobiltelefonillu imarisaannik ineriartortitsinissaq


KNR-ip pilersuinera

KNR-imit nutaarsiassat, KNR Radio aammalu KNR TV


KNR-ip sullissinera
KNR-ip sullissiviata aningaasaqarneq, qarasaasiaqarneq, sulisunik pikkorissaaneq, 
ussassaarutit teknikilu isumagisarai. 


KUKKUNERSIUISUT SULIAAT IKIORSIINERMUT TUNNGASUT: 
• Deloitte-p  ineqarnermut  aaqqisuusseqqinnermut  atatillugu  Naalakkersui-


sunut  ikiuussimanerata  itisilerneqarnissaanik  Ataatsimiititaliaq  kissaate-
qarpoq  peqqinnissaqarfiullu  immikkullu  ittumik  misissuiffigineqarnissaa 
ilanngullugu. 


Ilanngulluguttaaq  ataatsimiititaliamit  kissaatigineqarpoq  kukkunersiuinermi  nalu-
naarusiat amigaataasut Naalakkersuisunit Naalakkersuisut ataanni nammineq kuk-
kunersiorneqarsimasut  allattuiffimmilu  takuneqarsinnasut  akissuteqarfigine-
qassasut. 
Akissut: Kukkunersiuisut oqaaseqaataat eqqarsaatigalugu inatsisilerituumit nassu-
iaat novemberimi pissarsiarineqassasoq naatsorsuutigineqarpoq.

KUKKUNERSIUINERMIT NALUNAARUSIAQ – SULIFFEQARFIIT NAMMINER-
SORTITAT: 
NUKISSIORFIIT:


• INI-p kiisalu Nukissiorfiit akiligasatik tamakkerlugit aqussinnaaneraat pillu-
git erseqqissaasoqarnissaa kissaatigineqarpoq taakkununngalu pilersaaru-
tinut suleriaatsinullu ataatsimiititaliaq paasitinneqarnissaminut kissaateqar-
poq. 


Akissut: A/S Inissiaatileqatigiiffik INI-mut akiligassani Nukissiorfiit aqussinnaavaat, 
tamatumani A/S Inissiaatileqatigiiffik INI-mut akiligassat qaammatikkaartumik ma-
linnaavigineqartarlutik. Nukissiorfiit suleqatigiissitaliornissamut suliniaqataapput, 
taanna A/S Inissiaatileqatigiiffik INI suleqatigalugu A/S Inissiaatileqatigiiffik INI-p 
suleqatigineqarneranik qitiusumik pingaarutilinnik sulisssutiginnissalluni. Aammat-
taaq A/S Inissiaatileqatigiiffik INI-mut elektroniskiusumik akiligassat nassiun-
neqartarnerat pillugu suleqatigiittoqarpoq, tamatumani suliniutit ukiup nikinnerani 
naammassineqarnissaat naatsorsuutigineqarluni.


Malugalugu Nukissiorfiit 2008-mi ukiumoortumik nalunaarusiaannut kukkunersiui-
nermut nassuiaammut kukkunersiuisut avataaneersut Nukissiorfiit akiligassaannut 
oqaaseqaateqanngimmata, immikkoortumili 1.4-mi inerniliissutigigaat Nukissiorfiit 
naatsorsuutaannut atortut suli annertuumik qaffasissuseqartut.


• Nukissiorfiit ingerlatsinermi aningaasartuutaasa itisilerneqarnissaat kissaa-
tigineqarpoq,  illoqarfinnut  ingerlatsinermi  aningaasartuutit  nalunaarusior-
nissaat  kissaatigineqarpoq matuma ataani  illoqarfinnut  sanilliunneqarsin-
naasunut akissaatitigut assigiinngisutsit  ingerlatsinikkullu aningaasartuutit  
qaffasissusaat ilanngullugit 


Akissut: Pilersuiffiit kingunerisaaannik illoqarfiit mikinerusut aningaasaqarneq mia-
neralugu pilersorneqarnerisa kingunerisaanik illoqarfiit ataasiakkaat iluini ingerlatsi-
nermut aningaasartuutit ima annertuginavianngillat imalu annertutigilernaviaratik 
ukiut ingerlanerini procentimik aalajangersimasumik ineriartornatik.
Illoqarfinni ataasiakkaani ingerlatsinermut aningaasartuutit tassaapput aserfal-
latsaaliinermut aningaasartuutit pissusissamisoortumik ukiut ingerlanerini annertuu-
mik nikerartut. Assersuutigalugu maskiinat assigiinngitsut qaqugukkut tamakkiisu-
mik iluarsarneqassappat, illuutit qaqugukkut aserfallatsaalineqassappat il.il.
Nukissiorfiit atortuutaat nalinginnaasumik ukiuni 20-30-ni atuussinnaapput, tamatu-
malu kingunerisaanik illoqarfiit akornanni atortut nutaanngorsarneri annertuumik 
nikingassuteqarsinnaapput taamaalillutillu aningaasartuutit qaffasissusiat nikingas-
suteqarsinnaalluni.
Taamaattumik assersuutigalugu 31.12.2008-mi naatsorsuutit ilanngunneqartut ta-
kutippaat illoqarfiit immaqalu taakkununnga assersuunneqarsinnaasut aningaas-
artuutaasa qaffasissusiat assigiinngissuseqartoq, akerlianilli tamanna ukiup siulia-
niilli ukiullu tullianiilli takuneqarsinnaassagunarluni, aserfallatsaaliinermi suliassat 
annertunerusut ingerlanneqarneranni piffissat ssigiinngitsuunerat pissutigalugu.
Illoqarfinni ataasiakkaani – ukiut ingerlanerini – ingerlatsinermut aningaasartuutit 
takutippaat pilersuinissamut isumannaallisaanerup qanoq qaffasissuseqarnera 

aammalu isumasuartumik aserfallatsaaliinerup qanoq nukissanik atuiffiutigissane-
ranik Nukissiorfiit naliliinerat.
2010-mi suliniutinik aallartitsinissaq Nukissiorfiit aalajangerpaat, taakku illoqarfinni 
allaanerussutinut tunngassuteqarnerussallutik aammalu ingerlatsinerup pitsanngor-
sarneqarnissaanut anguniagaqarfiussallutik, taamaalilluni nukissat, tassunga ilan-
ngullugit sulisut pitsaanerusumik atorluarneqarnerusinnaallutik.


NUKISSIORFIIT UKIUMOORTUMIK NALUNAARUSIAAT:
• Qarasaasiatigut  nakkutilliineq  pitsanngorsarneqassaaq  ilanngullugulu 


suliffeqarfimmi namminermi nakkutilliinerup suli annertunerusumik nukittor-
sarneqarnissaa pillugu suliniuteqartoqarnersoq Ataatsimiititaliamit paaseru-
sunneqarpoq. 


Akissut: Suliassaqarfinni qitiusuni assigiinngitsuni qarasaasiaqarnikkut nakkutillii-
neq pitsanngorsarniarlugu ukiuni kingullerni Nukissiorfiit sulissutigaat, tamatumalu 
inerneraa qarasaasiaqarnermik nakkutilliisut kingullermik nakkutilliiartoramik oqaat-
sit atorlugit nalunaarutigimmassuk (kukkunersiuisunit nalunarusiamik maannakkor-
piaq suli tigusaqanngilagut) Nukissiorfinni qitiusumik qarasaasiaqarnerup, aningaa-
saqarnermik aqutsinerup nakkutilliivigineqarnera annertuumik pitsanngoriaateqarsi-
masoq kiisalu tunisassiorneq isumannaannerusumik ingerlanneqalersimasoq.


Qarasaasiaqarnermik nakkutilliineq suliassaqarfinni arlalinni Nukissiorfiit sulissuti-
gaat: 
Aningaasaqarnermik periaatsimik pitsaanerusumik aqutsineq allannguutinillu isu-
maginnissinnaaneq
Nukissiorfinni qarasaasiaqarnerup ineriartornerata qitiusumit ataqatigiissaarneqa-
neqarnera
Qarasaasiaqarnikkut anguniakkanik nutarterineq, ersarissaaneq aqutsinerlu 


Aningaasaqarnikkut periaatsitsinnik ullumikkut aqutsinerput ingerlatsinerpullu qaffa-
sissutsinut arlalinnut agguataagaavoq, tamatumani aningaasaqarnermik aqutsiner-
mut aallaqqaammut misilerarneqartarluni aammalu tunisassiornitsinni allanngu-
isoqannginnerani sulisunit assigiinngitsunit qaffasissutsinillu akuerineqaqqaartarlu-
ni. 


Tamatuma saniatigut Nukissiorfinni qarasaasiaqarnikkut anguniakkat nalilersoqqin-
neqarput, tamatumani suliffiup iluani imminut nakkutilliiviginissaq, atuisut atuinerat, 
uppernarsaasisarneq, misileraaneq allannguutinillu aqutsineq aallunneqarlutik.


• Illoqarfinni  ataasiakkaani  sulisorineqartussat  amerlassassusaat  qanoq 
appartinneqarsinnaava.  Illoqarfiit  assigiimmik  angissusillit  sulisorisatigut  
nikingasoortarput  taamanna  atorfeqartitatigut  assigiinnguisitsineq  qanoq 
nassuiarneqarsinnaava. 


Akissut: Illoqarfinni ataasiakkaani sulisorisat amerlassusissaat illoqarfinni 
ataasiakkaani sulissat aallaavigalugit aalajangersarneqartarpoq. 
Tassunga ilanngullugit najukkani ataasiakkaani ingerlatsinikkut pissutsit arlallit 
kingunerisaannik sulisut assigiinngissitaartarput, taamaalillunilu aningaasarsianut 
aningaasartuutit nikerartarlutik. Tassunga atatillugu oqaatigineqassaaq:

Imertartaatit Nukissiorfinnit imaluunniit pilersuisunit avataaneersunit 
isumagineqasappat.
Innaallagissiorfiit SRO (Aqutsineq, nalimmassaaneq Nakkutilliinerlu) atornagu 
akunnerit 24-t ingerlaneranni nammineq alapernaattoqarnikkut ingerlatsinermik 
nakkutilliisoqarneq.
Nunaqarfiit qanoq amerlatigisut illoqarfimmut attaveqartinneqassappat.
Pilersuisut namminersortut illoqarfimmut atatinneqassappat. Tassunga ilanngullugu 
assersuutigalugu Qaanaami kiisalu Ittoqqortoormiuni atanilersuinermik 
ingerlatsisoqarpoq.


• Piffissap ingerlanerani sulisorisat amerlassusaata nikerarnera sumimmita  
pissuteqarpa (2006, 2007, 2008).


Akissut: 2007-ip (sulisut 371-iullutik) 2008-llu (sulisut 386-iullutik) akornanni 
nikingassummut pissutaavoq atorfiit inuttaqanngitsut nikerarnerat. 2006-imit 
(sulisut 403-ullutik) 2007-imut aammalu 2008-mut ikileriarnerannut pissutaavoq 
Nukissiorfiit qitiusumik allaffeqarfianni 2006-imi pisariillisaanermik 
suliniuteqartoqarnera.


• Nukissiorfinniit  tikkuarneqarpoq  inaallagiamut  avataaniit  atuaasarneq 
suliffeqarfimmut iluanaarutaasutut isigineqartariaqartoq. Taamatut nutarte-
rinerup  sulisoqarnikkut  pitsanngorsaanerup  tungaatigut  iluanaarutaa-
simanersoq  imaluunniit  pilersaarummi  tassani  suut  iluanaarutaasinnaa-
nersut Nukissiorfiimmiit suut naatsorsuutigineqarsimanersut Ataatsimiitita-
liamiit paaserusunneqarpoq. 


Akissut: Nukissiorfiit paasissutissiissutigisinnaavaat Nuummi 
sulisussaqarluarnerpaami sulisut marlunnik ikilineqareermata. Aamma 
taamaattoqassaq sinerissami atuutsitsinerup naammassiartuaarnera ilutigalugu 
Aammattaaq nunaqartinnut assartuinermut sipaaruteqartoqarpoq, tamatumani 
ungasissumi assartuineq atuutsinneqalerluni, tassami sullitat akiligassaminnik 
akiliineq ajortut Nukissiorfiit atuaffigiartorunnaarlugillu aamma/imaluunniit 
attaveerukkunnaarmatigit/ammaakkunnaarlugillu.
Sullitat atugaviminnut akiligassittalerneqarnerat ilutigalugu sullitat atukkatik 
aallunnerulissagaat Nukissiorfiit naatsorsuutigaat, taamaalillunilu taakku 
nukissamik imermillu sipaalerlutik avatangiisinut iluaqutaasumik. Tamatumalu 
aamma kingunerisanik akiligassat pisariillissapput, tassami atuisut atugaviminnut 
akiliisinneqartassammata. Taamaalillutatut piffissap ingerlanerani nuna tamakkerlu-
gu siumut akiliigallartarneq ukiumoortumillu naligiissaasarneq atorunnaassallutigu.


• Suliffeqarfik  suliffeqarfittut  nalilerneqarnissaq  pillugu  suliaqarsimanersoq 
Ataatsimiititaliamit paaserusunneqarpoq. 


Akissut: Upernaaq/aasaq Nukissiorfinni suliffimmi avatangiisit sulisunit qanoq 
isumaqarfigineqarnersut pillugu nalilersuinikkut misissuisoqarpoq.


Misissuinermi pingaartinneqarput timip qanoq atornissaa, tarnikkut misigisimaneq 
kiisalu timikkut misigisimaneq. Immikkoortukkuutaat pingasut iluini katillugit 
apeqqutit 52-iupput.

Misissuinermut atatillugu siunnersortimik avataaneersumik atuinissaq Nukissiorfiit 
toqqarpaat, taanna sulinermi avatangiisit pillugit ataatsimiititaliami siulittaasoq 
peqatigalugu apeqqutinik arlalinnik suliaqarluni. Apeqqutit immersugassat kiisalu 
taakkununnga akissuteqatit nassiunneqarnissaat sulisup siunnersortillu 
avataaneersut akornanni isumagineqarpoq, tassami kinaassutsimik 
taasinnginnissaq Nukissiorfiit pingaartissallugu toqqarsimammassuk. 
Suliassaqarfiup iluani suliniutit ingerlateqqinissaannut pitsaassumik 
tunngavissiisutaasinnaasoq.
Akissutigineqartut  tamarmik  suliffimmi  avatangiisinut  ataatsimiititaliami 
sukumiisumik  oqallisigineqassapput.  Tamanna  11.  novemberimi  pisussatut 
pilersaarutigineqarpoq,  tassungalu  ilanngullugu  suliassaqarfinnut  suliniutinik 
aallartitsiviusussanut iliuuseqarnissamik pilersaarusiortoqassalluni.


• Suliffeqarfittut  nalilerneqartarneq Namminersorlutik  Oqartussat  suliffeqar-
fiutaannut  allanut  qanoq isikkoqarnersoq aammattaaq Ataatsimiititaliamit  
soqutigineqarpoq. 


Akissut: Suliffeqarfimmi pissutsinik naliliisarneq suliffeqarfinni Namminersorlutik 
Oqartussanit pigineqartunit qanoq atorneqarnersoq Nukissiorfiit ilisimanngilaat.


ASIAQ:
• Asiaq  pillugu  allattuiffimmut  tunngatillugu  Asia-p  naatsorsuuserinerata  


sukaterneqarnissaa  kiisalu  suliffeqarfimmi  namminermi  suleriaatsip  
matumani  sulinngiffeqarnermi  akeqanngitsumik  angalasarnerit  akileraar-
tarnermi aqutsisoqarfimmut nalunaarutiginninnerit ilanngullugit sukateriffigi-
neqarnissaat Ataatsimiititaliamit ujartorneqarpoq. 


Akissut: Naatsorsuuserinermi suleriaatsit aqutsisut annertuumik eqqumaffigaat, 
pingaartumillu sulianik avissaartitsinermik sukaterinermik Asiaq aallartitsisimalluni. 
Sulinngiffeqarnermi akiliunneqarluni angalanernik nalunaarutiginnittarnerit ukiuni 
siuliinisulli 2009-mi januarimi akissarsialerivimmut ingerlateqqinneqartarput.  2009-
mi martsimi Asiaq akissarsialerivimmit nalunaarfigineqarpoq akissarsialerivik paa-
sissutissanik tamakkuninnga tigusaqartarunnaartoq aammalu paasissutissiissutigi-
sinnaanagu paasissutissat taakku Asiap sumut nassiussinnaanerai. Sulinngiffeqar-
nermi akiliunneqarluni angalanerit siunissami Akileraartarnermut Aqutsisoqarfim-
mut nalunaarutigineqartassapput.


MITTARFEQARFIIT:
• Mittarfeqarfiit pillugit allattuiffimmut sulinngiffeqarnermut atatillugu aningaa-


sarsianut kiisalu akileraartutinut A-nut akiitsorineqartunut Naalakkersuisut 
qanoq inissimanerannik Ataatsimiititaliaq paasitinneqarnissaminik kissaate-
qarpoq. 


Akissut: Sulinngiffeqarnermu atatillugu akiisut – Mittarfeqarfiit tunniussassaaat . 
ilaat akileraarutinut A-nut attuumassutillit ullumik ataatsimik-marlunnik kinguaattoo-
ruteqarput – taamaattorli akileraarutinut A-nut akiligassatik piffissaq eqqorlugu tun-
niuttuaannarsimallugit. 

• Maluginiarneqarpoq sulisutigut ingerlatsinikkullu aningaasartututit qaffariar-
simasut  Ataatsimiititaliamillu  tamanna paaserusunneqarpoq,  soorlu  aam-
mattaaq  sulisunik  qitiusumik  inissisimasunik  naatsorsuuserisoqarfimmilu  
sulisut  qanoq  tigummiinnarneqarsinnaaneraqt  pillugu  Ataatsimiititaliamit  
paaserusunneqartoq. 


Akissut:  Sulisunik attassiinnarneq: 2008-mi sulisut ukiut qassit atorfeqarsimane-
rannut agguaqatigiissillugu sivisussuseq ukiut 5,4 -iupput. Sulisut pikkorissartittar-
nerisigut  sulisut  attatiinnarnissaat  ineriartortinnissaallu  Mittarfeqarfiit  anguniara-
gaat. Aammattaaq sulisut akornanni naammagisimaarnermik misissueqqissaarineq 
2010-p aallartinnerani ingerlatissallugu Mittarfeqarfiit pilersaarutigaat, taamaalilluni 
sulisut  attatiinnarnissaannik ineriartortinneqarnissaannillu  suliniut  ukiuni  tulliuttuni 
marlunni suli ingerlanneqassalluni.


• Qarasaasiaqarnermi  atortutigut  Mittarfeqarfiit  ataavartumik  ineriartortitsi-
nissamik qulakkeerinnissimanerlutik. 


Akissut: Mittarfeqarfiit  suliffeqarfiup qarasaasiaqarnikkut pisariaqartitai ikorfartor-
niarlugit suliniuteqarpoq, tamatumalu peqatigisaanik qarasaasialerinermi nalingin-
naasumik ilinniarsimasunut sullississutaasinnaasunik atortussanik toqqaanermigut 
ullutsinni qarasaasiaqarnikkut inissisimaffimmut naleqqussarniarsaraluni. Pisari-
aqartitsineq malillugu annertusaasoqarsinnaavoq aammalu atortussat ingerlatsiviit 
assigisaanni sukumiisumik misilerarneqarsimassallutik. 


• Sanaartornermut  naatsorsuutit  qassit  suli  naammassineqarsimanngin-
nersut pillugit Ataatsimiititaliaq nutaamik paasitinneqarusuppoq. 


Akissut: Uannut paasissutissiissutigineqartut malillugit sanaartornermut akiligas-
sat 21-pput. 2009-mi maannamut naatsorsuutit qulit tunniunneqarput. Mittarfeqarfiit 
isumaqarput paasineqartut malillugit, tassami periaaseq imaassimavoq suliniutini 
tamani sanaartornermut naatsorsuutit suliaq naammassereersoq ukiut tallimat tikil-
lugit nakkutilliivigineqartarmat. Periaaseq tamanna maanna allanngortinneqarpoq 
suliniutit ukiup ataatsip kingorna nakkutilliivigineqareersullu naammassiniar-
neqartamata, tassami kontomit pingaarnermit 97.11.06-imit, ukiumoortumik nakku-
tilliineq, aningaasaanik atuisoqarsinnaaneranut periarfissiisoqarmat.


• Narsarsuarmi ikuallattoornissamut upalungaarsimanermut atatillugu akili-
gassaq aaqqinneqartariaqarpoq tamannalu Kommunimut piaarnerpaamik 
aaqqinneqarnissaa isumagisariaqarluni.


Akissut: Narsarsuarmi ikuallattoornissamut upalungaarsimanermut kommunip aki-
ligassai pillugit Mittarfeqarfiit Kommuni Kujalleq attaveqarfigaa. Tamanna qaamma-
tialunnguit ingerlaneranni qulaajarneqassasoq Mittarfeqarfiit naatsorsuutigaat. 


Inussiarnersumik inuulluaqqusilluta


Palle Christiansen

		Ukiumi 2008-mi akileraarutitigut isertitat pillugit isumasioqateqarnermi apeqqutit saniatigut apeqqutit ataaniittut Naalakkersuisunit immikkut allakkatigut akissuteqarfiginissaat Ataatsimiititaliap piumavaa. 

		2008-mi nunatta karsiata naatsorsuutai – pineqartut kukkunersiuinermit nalunaarusiaat 

		2008-mi nunatta karsiata naatsorsuutai – pineqartut kukkunersiuinermit nalunaarusiaat 






Piffissalersuineq.


Naatsorsuusserinermi, ingerlateqatigiiffiup, suliffeqarfiup naalagaaffiulluunniit aningaasatigut 
angusai inissisimaneralu eqqortumik saqqummersinneqartussaatillugit piffissalersuineq 
atorneqartarpoq. 


Piffissalersuineq atorneqartarpoq naatsorsuutitigut inissisimanerit naatsorsorneqarsimatinnagit. 


Assersuutissaqqipput ingerlatseqatigiiffiup pisassaasa naatsorsorneqartarnerat, aammattaaq tamanna 
atuuttarpoq ukiumi aalajangersimasumi akileraarutigut isertitassanut tunngatillugu. 


Namminersorlutik naatsorsuusserinermi ilitsersuutaani piffissalersuisarneq pisassallu 
malitsinneqartussat pillugit maleruagassanik suliaqartoqarsimavoq. Maleruagassat pineqartut 
atussallugit pitsaasuupput inuit ingerlatseqatigiiffiilluunniit Namminersorlutik Oqartussanit 
akiligassat nassinneqartut aningaasartaasa annetoqataanik tigusisoqarsinnaasanersoq 
naliliissoqassatillugu. Naatsorsuisarneq pillugu inatsimmimi allassimavoq ingerlatseqatigiiffiit 
pisassaat akiitsulinnit akilerneqarsinnaaneri nalilersorneqartassasut.  
Pisassanit akiitsunut tunngatillugu naatsorsuuserinermi ilitsersuutini allassimasoqarpoq pisassat 
qammatinit arfinilinnit pisoqaanerusut, nalikillerneqartassasut akiliisitsiniartarfimmullu 
suliassanngortinneqassasut. Taamatut naatsorsueriaaseqarnerup massakkut iluarisimaaneqarneranut 
pissutaavoq, ukiuni arlalinni misilittaagaalersut takutimmassuk, taamatut periuseqarneq 
aqqutissaasoq ajunngitsoq. Piffissalersuisarulli suli sukannernerusumik ingerlanneqarsinnaanissaa 
periarfissaqarpoq.


Akileraarutinit akiitsunik akiliisitsiniartarnermili naatsorsueriaaseq ajoraluartumik tulluartutut 
isigineqanngilaq. Tamatumunnga pissutaavoq akileraarusiinerit qaammatinit arfinilinnit 
sivisunerusinnaasarnerat. Pisassat / aningaasat pissarsiassat eqqarsaatigalugit pisariaqartutut 
nalilerneqarpoq ingerlatseqatigiiffiit akiitsui akiliisinnaasusaallu ataatsiakkaarlugit 
aalajangiiffigineqartassasut.


Periuseq pineqartoq piffissalersuisarnermi periutsitut siunissami atorniarneqarpoq. Tamatuma 
kingunerisaanik ukiumut naarsorsuussiortarnerni naarsorsueriaarsit allanngortinnissaat 
pisariaqassaaq. 


Akileraarutinit pisassat periutsit taakku malillugit naatsorsorneqartalernerisigut pisariaqassaaq 
akileraarutinit pisassanut tunngatillugu sukannersumik aqutsinissaq. Massakkuugallartoq 
nalileruminaappoq 2009-imi naarsorsuutit naammassinissaanut atatillugu naammattumik 
sukaterisoqarsinnaasanersoq. Akileraarutigtigut pisassat suliassallu uningaanartut qanoq 
annertutigineri pillugit misissuileruttorpugut. 


Akiligassanik assigisaanillu suliaqartartut DcR-ip ataanut eqiterunneqarnerigut, akiitsulinnut 
tunngatillugu malitseqartitsisarnerit qitiusumit ingerlanneqalernerisgut pisassat pillugit 
malitseqartitsisarneq sukateriffigineqassaaq. Siunissaq isigalugu  (2010) naatsorsuutigineqarpoq 
taamatut sukaterisoqareerneratigut piffissalersuinerit ingerlanneqarsinnaalissasut periutsit nutaat 
pitsaanerusullu atorlugit. Nalilerneqarpoq DcR 2010-p ingerlanerani akiligassallit ataasiakkaat 
akiitsuminnik tamakkiisumik akiliisinnaasaneri nalilersorneqartalersinnaasasut, taamaasilluni 
naatsorsuutit eqqarsaatigalugit piffissalersuisarnerit ersarinnerulissapput.  







Hans Jørgen Mørch
ASA, DcR.

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunaanni Inatsisartut


Grønlands Landsting


 
Aningaasarnermut Naalakkersuisoq
-/ MAANI


 


2008-mi  nunatta  karsiata  naatsorsuutai  –  pineqartut  kukkunersiuinermit 
nalunaarusiaat 


Ukiumi  2008-mi  akileraarutitigut  isertitat  pillugit  isumasioqateqarnermi  apeqqu-
tissiat  ilallugit  ataatsimiititaliap kukkunersiuisut  nalunaarusiaannut oqaaseqaataat 
ataaniittut  Naalakkersuisunit  allakkatigut  akissuteqarfiginissaat  Ataatsimiititaliap 
piumavaa. 


KUKKUNERSIUINERMIT  NALUNAARUSIAQ  –  NAMMINERSORNERULLUTIK 
OQARTUSSAT: 


KNR: 
• KNR-mut  suliffeqarfittut/ingerlatsivittut  pilersaarut  ujartorneqarpoq  soorlu 


aammattaaq  ilanngullugu  ingerlatsivinnut  aningaasaliissutit  qulakkeerne-
qarnissaat kiisalu landskarsimut pisussaaffinnut atatillugu Naalakkersuisut 
sumut  killissimanersut  paaserusunneqartoq.  KNR-imik  piginnittuunermi 
ajornartorsiutit pillugit kukkunersiuisut oqaaseqaataat pillugu ersarissumik 
paasitinneqarnissamik Ataatsimiititaliaq kissaateqarpoq aammalu nammi-
neerluni aningaasaatit iluarsineqarnissaat ilanngullugit. 


KUKKUNERSIUISUT SULIAAT IKIORSIINERMUT TUNNGASUT: 
• Deloitte-p  ineqarnermut  aaqqisuusseqqinnermut  atatillugu  Naalakkersui-


sunut  ikiuussimanerata  itisilerneqarnissaanik  Ataatsimiititaliaq  kissaate-
qarpoq  peqqinnissaqarfiullu  immikkullu  ittumik  misissuiffigineqarnissaa 
ilanngullugu. 


Ilanngulluguttaaq  ataatsimiititaliamit  kissaatigineqarpoq  kukkunersiuinermi  nalu-
naarusiat  amigaataasut  Naalakkersuisunit  Naalakkersuisut  ataanni  nammineq 
kukkunersiorneqarsimasut  allattuiffimmilu  takuneqarsinnasut  akissuteqarfigine-
qassasut. 


Dato: 
21. oktober 2009
Sags.nr. 
01.32.03-00009
Inatsisartut 
Allattoqarfiat  / 
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.landstinget.gl

KUKKUNERSIUINERMIT NALUNAARUSIAQ  – SULIFFEQARFIIT  NAMMINER-
SORTITAT: 
NUKISSIORFIIT:


• INI-p kiisalu Nukissiorfiit akiligasatik tamakkerlugit aqussinnaaneraat pillu-
git erseqqissaasoqarnissaa kissaatigineqarpoq taakkununngalu pilersaaru-
tinut suleriaatsinullu ataatsimiititaliaq paasitinneqarnissaminut kissaateqar-
poq. 


• Nukissiorfiit ingerlatsinermi aningaasartuutaasa itisilerneqarnissaat kissaa-
tigineqarpoq,  illoqarfinnut  ingerlatsinermi  aningaasartuutit  nalunaarusior-
nissaat  kissaatigineqarpoq matuma ataani  illoqarfinnut  sanilliunneqarsin-
naasunut akissaatitigut assigiinngisutsit  ingerlatsinikkullu aningaasartuutit 
qaffasissusaat ilanngullugit 


•
NUKISSIORFIIT UKIUMOORTUMIK NALUNAARUSIAAT:


• Qarasaasiatigut  nakkutilliineq  pitsanngorsarneqassaaq  ilanngullugulu 
suliffeqarfimmi namminermi nakkutilliinerup suli annertunerusumik nukittor-
sarneqarnissaa pillugu suliniuteqartoqarnersoq Ataatsimiititaliamit paaseru-
sunneqarpoq. 


• Illoqarfinni  ataasiakkaani  sulisorineqartussat  amerlassassusaat  qanoq 
appartinneqarsinnaava.  Illoqarfiit  assigiimmik  angissusillit  sulisorisatigut 
nikingasoortarput  taamanna  atorfeqartitatigut  assigiinnguisitsineq  qanoq 
nassuiarneqarsinnaava. 


• Piffissap ingerlanerani sulisorisat amerlassusaata nikerarnera sumimmita 
pissuteqarpa (2006, 2007, 2008).


• Nukissiorfinniit  tikkuarneqarpoq  inaallagiamut  avataaniit  atuaasarneq 
suliffeqarfimmut iluanaarutaasutut isigineqartariaqartoq. Taamatut nutarte-
rinerup  sulisoqarnikkut  pitsanngorsaanerup  tungaatigut  iluanaarutaa-
simanersoq  imaluunniit  pilersaarummi  tassani  suut  iluanaarutaasinnaa-
nersut Nukissiorfiimmiit suut naatsorsuutigineqarsimanersut Ataatsimiitita-
liamiit paaserusunneqarpoq. 


• Suliffeqarfik  suliffeqarfittut  nalilerneqarnissaq  pillugu  suliaqarsimanersoq 
Ataatsimiititaliamit paaserusunneqarpoq. 


• Suliffeqarfittut  nalilerneqartarneq Namminersorlutik  Oqartussat  suliffeqar-
fiutaannut  allanut  qanoq isikkoqarnersoq aammattaaq Ataatsimiititaliamit 
soqutigineqarpoq. 


ASIAQ:
• Asiaq  pillugu  allattuiffimmut  tunngatillugu  Asia-p  naatsorsuuserinerata 


sukaterneqarnissaa  kiisalu  suliffeqarfimmi  namminermi  suleriaatsip 
matumani  sulinngiffeqarnermi  akeqanngitsumik  angalasarnerit  akileraar-
tarnermi aqutsisoqarfimmut nalunaarutiginninnerit ilanngullugit sukateriffigi-
neqarnissaat Ataatsimiititaliamit ujartorneqarpoq. 


MITTARFEQARFIIT:
• Mittarfeqarfiit pillugit allattuiffimmut sulinngiffeqarnermut atatillugu aningaa-


sarsianut kiisalu akileraartutinut A-nut akiitsorineqartunut Naalakkersuisut 
qanoq inissimanerannik Ataatsimiititaliaq paasitinneqarnissaminik kissaate-
qarpoq. 

• Maluginiarneqarpoq sulisutigut ingerlatsinikkullu aningaasartututit qaffariar-
simasut Ataatsimiititaliamillu  tamanna paaserusunneqarpoq,  soorlu  aam-
mattaaq  sulisunik  qitiusumik  inissisimasunik  naatsorsuuserisoqarfimmilu 
sulisut  qanoq  tigummiinnarneqarsinnaaneraqt  pillugu  Ataatsimiititaliamit 
paaserusunneqartoq. 


• Qarasaasiaqarnermi  atortutigut  Mittarfeqarfiit  ataavartumik  ineriartortitsi-
nissamik qulakkeerinnissimanerlutik. 


• Sanaartornermut  naatsorsuutit  qassit  suli  naammassineqarsimanngin-
nersut pillugit Ataatsimiititaliaq nutaamik paasitinneqarusuppoq. 


• Narsarsuarmi  ikuallattoornissamut  upalungaarsimanermut  atatillugu  akili-
gassaq aaqqinneqartariaqarpoq tamannalu Kommunimut  piaarnerpaamik 
aaqqinneqarnissaa isumagisariaqarluni. 


Apeqqutit  siuliani  allassimasut  pillugit  kalaallisut  danskisullu  allakkiamik  kingu-
sinnerpaamik  ataatsinngornermi  2.  november  2009  tigusaqarnissartik  ataatsi-
miititaliap  kissaatigaa.  Atortut  elektroniskiusumik  uunga  nassiuteqquneqarput 
saam@inatsisartut.gl. 


Kukkunerisuinermut ataatsimiititaliaq sinnerlugu


Olga P. Berthelsen
ataatsimitialiap siulittaasua



mailto:saam@inatsisartut.gl

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunaanni Inatsisartut


Grønlands Landsting


 
Aningaasarnermut Naalakkersuisoq
-/ MAANI


 


Landskarsip 2008-imut naatsorsuutai – Nukissiorfiit kiisalu saqitsaannermut 
tunngatillugu suliassaq


Landskarsip  2008-imut  naatsorsuutaanut  atatillugu  Kukkunersiuisut  allattuiffiinut 
Naalakkersuisut  oqaaseqaataanni  Kukkernersiuinermut  ataatsimiititaliamut 
allakkiami  qupperneq  7-imi,  Qaqortumi  erngup  nukinganik  nukissiorfik  pillugu 
Naalakkersuisunut ilaasortaq ima allagaqarpoq:


”  Soorlu  Deloittemiit  kukkunersiuinermi  nalunaarusiamit  takuneqarsinnaasoq 
saqitsaattoqartillugu  aalajangiisartunut  suliassiissoqarsimavoq.  Immikkoortumi 
killiffik pillugu ulloq manna tikillugu Naalakkersuisunut ilisimatitsisoqartarsimavoq. 
Taakku DCR-mut piniarneqarsinnaapput.


Saqitsaannermi  suliami  piumasaqaatigineqartut pillugit  Nukissiorfiit  ulloq  15. 
september  2009-mi  allakkatigut  akissuteqassapput.  Allakkatigut  akissuteqaammi 
piumasaqaatigineqartut  akissuteqarfigineqassapput,  taamaalillunilu  suliap  sumi 
inissisimaneranik aamma takussutissiisalluni.” 


Qulaani  allakkiat  Naalakkersuissullu  akissuteqaatai  taaneqartut  taakkununngalu 
oqaaseqaataasinnaasut  assilinerinik  Ataatsimiititaliaq  sinnerlugu 
nassiussisoqarnissaa kissaatigaara. 


Suliassap  allaffissornikkut  ingerlanneqarnera  tunngavigalugu  Naalakkersuisunut 
ilaasortap  akissuteqaatissaa  nassiuteqquneqarpoq  kingusinnerpaamik  29. 
september  kalaallisut  danskisullu  qarasaasiakkut  assilinera  ilanngullugu  uunga: 
saam@inatsisartut.gl. 


Kukkunerisuinermut ataatsimiititaliaq sinnerlugu


Anders Olsen


Dato: 
23. september 2009
Sags.nr. 
01.32.05-00022
Inatsisartut 
Allattoqarfiat  / 
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.landstinget.gl



mailto:saam@inatsisartut.gl

KALAALLIT NUNAANNI NAMMINERSORLUTIK OQARTUSSAT  GRØNLANDS SELVSTYRE 


Aningaasaqarnermut Naalakkersuisoq
Medlem af Naalakkersuisut for Finanser 


Kukkunersiuinermut Ataatsimiititaliamut


Nunatta Karsiata 2008-imi naatsorsuutai  – Nukissiorfiit aamma isumaqatigiissitsi-
niarnermik suliaq


Kukkunersiuinermut Ataatsimiititliaq allakktigut 24. september 2009-imi ulluler-
neqarsimasutigut Nukissiorfiit isumaqatigiissitsiniarnermillu suliaq allakkatigut 1. 
september 2009-mi nassiunneqarsimasumi taaneqartoq pillugit allakkiorfigineqar-
nissaminik kissaateqarpoq.


Ilanngullugit nassiunneqarput Qorlortorsuarmi erngup nukinga atorlugu nukissiorfik 
pillugu allakkiat, 19. marts 2009, 17. juni 2009 aamma 3. august 2009 ullulerneqar-
simasut.


Nukissiorfiit akissuteqarluni allagaanut tunngatillugu oqaaseqaatit makku Silap Pis-
susaanut Attaveqarnermullu Aqutsisoqarfimmit tiguneqarsimapput;


”EnergiKonsortiet-imit 225 mio. kr.-inik immikkut piumasaqarnermut tunn-
gasut nutaarsiassartaqanngillat. Nukissiorfiits suli isumaqarpoq piuma-
saqaat  Konsortiet-ip nammineq attuumassuteqarfigisaanut tunngassu-
teqartut.


Paarlattuanik Nukissiorfiit  58.534.475 kr.-inik piumasaqaateqarpoq, makku 
aallaavigalugit; suliat naammassineqarsimanngitsut, piffissaq eqqorlugu 
naammassinnissimannginneq pissutigalugu akiliisitsinerit, siumoortumik aki-
liuteqarnermi erniatigut annaassat,  immattoornikkut ajoqusikkanut nammi-
neq akisussaaffigisat aammalu qulimiguullip mittarfiata nutserneqarnera.
 


Erseqissaatigineqassaaq paasissutissat suli isertuusassaamata aammalu 
piffissap qanittup ingerlanerani Naalakkersuisut ilisimatinneqarnissaat 
naatsorsuutigineqarmat.”


Naalakkersuisut ilisimatitsissut tigoreerunikku kukkunersiuinermut ataatsimiititali-
amut ingerlateqqikkumaarpaat. 


Ikinngutinnesrumik inuulluaqqusillunga


Palle Christiansen
Aningaasaqarnermut Naalakkersuisoq


Dato: 07. okt. 2009  
Postboks 1037
3900 Nuuk
Oq/tel +299 34 50 00
Fax +299 32 46 14
oed@gh.gl
www.nanoq.gl

KALAALLIT NUNAANNI NAMMINERSORLUTIK OQARTUSSAT   GRØNLANDS SELVSTYRE 


Ineqarnermut, Attaveqarnermut Angallannermullu Naalakkersuisoq 
Landsstyremedlem for Boliger, Infrastruktur og Trafik


                                                                                 Oqaluuserisassani imm. __________


Naalakkersuisut isummernissaannut 
TUNNGAVISSIAQ 


Qorlortorsuarmi erngup nukinganik innaallagissiorfiup killiffia, 2009-mi 
aggustimi


Qorlortorsuarmi erngup nukinganik innaallagissiorfiup sananeqarnera aammalu 
Energikonsortiet-imiit Nukissiorfinnut tunniunneqarnissaa pillugu suliaq suli 
naammassinngilaq. Naalakkersuisut 17. juni 2009-mi ilisimatinneqarnerisa 
kingorna suliaq imatut ineriartorsimavoq:


Tunuliaqutaq
Qorlortorsuarmi erngup nukinganik innaallagissiorfiup ingerlaneranik 
aallarnisaanermi 2008-mi juunip septembarillu ingerlanerini misissuisoqarpoq. 
Tassani amigaatinik, Energikonsortiet-imit isumagineqartussanik 
malugisaqartoqarpoq. Misissuineq Energikonsortiet-imiit Nukissiorfimmut 
tunniussisinnaanermut aalajangiinissamut tunngaviliisussaavoq. Amigaatitut 
tikkuarneqartut pissutigalugit Nukissiorfiit innaallagissiorfik tunniunneqartutut 
isumaqarfiginngilaat. Innaallagissiorfiup tunniunneqarnissaanut tunngatillugu 
isumaqatigiissitsiniarnermik suliamik aallartitsisoqarpoq.


Ukiup ataasinngornerani suliap misissorneqarnerani amigaatit
2009-mi juunip qiteqqunnerani tamanik suliaqarnermut piumasaqaatit 
nalinginnaasut (ABT93) naapertorlugu Qorlortorsuarmi erngup nukinganik 
innaallagissiorfik atortullu tassunga atasut ukiup ataasinngornerani suliap 
misissuiffigineqarnissaa ingerlanneqarpoq. Innaallagissiorfiup 
tunniunneqarnissaanut tunngatillugu isumaqatigiissitsiniarnermut suliap 
inernerisinnaasai naammassiniarlugit misissuineq ingerlanneqarpoq.


Misissuinermi paasineqarpoq, 2008-mi juunimi septembarimilu amigaatinik 
misissuinermi amigaataasutut tikkuarneqartut amerlanersaat suli 
iluarsineqarsimanngitsut. Kiisalu ukiup ataasinngornerani misissuinermi 
amigaatinik allanik aamma malugisaqartoqarpoq. Amigaatit iluarsaannissaannut 
aningaasartuutissat naatsorsorneqanngillat. Amigaatit uparuarneqartut 
maannarpiaq innaallagissiorfiup ingerlanneqarneranut toqqaannartumik 
sunniuteqartussaanngillat. Amigaatilli siunissaq eqqarsaatigalugu pilersuinerup 
qularnaassusaanut sunniuteqartussaapput.


Killiffik


3. august 2009


Postboks 909
3900 Nuuk
Oq/tel +299 34 54 00
Fax +299 34 54 10
aan@gh.gl
www.nanoq.gl/iap

• Ukiup ataatsip qaangiunnerani sulianik misissuinermi amigaatit paasineqartut, 
taamatullu siornatigut amigaatit allattorsimaffianni amigaatitut 
nalunaarsorneqartut iluarsinissaannut 21. september 2009 killiliunneqarpoq.


• Isumaqatigiissitsiniarluni suliami akissutitut allakkiap 15. september 2009-mi 
tunniunneqarnissaa Nukissiorfinnit sulissutigineqarpoq.


Inassuteqaat
./. Qorlortorsuarmi  erngup  nukinganik  innaallagissiorfiup  killiffia  pillugu 


ilisimatitsissutip  ilanngunneqartup  akuerineqarnissaa,  tamatumalu  kingorna 
Inatsisartut  Inuussutissarsiornermut  Ataatsimiititaliaannut  nassiunneqarnissaa 
inassutigineqarpoq.


Tusarniaaneq
Naalakkersuisut  isummernissaannut  tunngavissiaq  manna  Nukissiorfinnut 
tusarniaassutigineqarpoq,  tassanngaanniillu  oqaaseqaatit  attuumassuteqarnerat 
tunngavigalugu ilanngunneqarput.


Ineqarnermut, Attaveqarnermut Angallannermullu Naalakkersuisup inassutigaa, 
• Ilisimatitsissut  Naalakkersuisut  akuerissagaat,  tamatumalu  kingorna 


Inuussutissarsiornermut Ataatsimiititaliamut nassiutissagaa.
.


Jens B. Frederiksen 
                                             /


Steffen Ulrich-Lynge  





		Qorlortorsuarmi erngup nukinganik innaallagissiorfiup killiffia, 2009-mi aggustimi

NAMMINERSORNERULLUTIK OQARTUSSAT �  GRØNLANDS HJEMMESTYRE  


 


Attaveqarnermut, Avatangiisinut Aatsitassanullu Naalakkersuisoq 


Landsstyremedlem for Infrastruktur, Miljø og Råstoffer  


Inatsisartut Inuussutissarsiornermut Ataatsimiititaliaat 


  


 


Qorlortorsuarmi erngup nukinganik innaallagissiorfiliornerup killiffia, 2009-


mi februaarimi 


Qorlortorsuarmi erngup nukinganik innaallagissiorfiup sananeqarnera 


EnergiKonsortiet-imiillu Nukissiorfinnut tunniunneqarnissaa pillugu suliaq suli 


naammassineqanngilaq. Inatsisartut Inuussutissarsiornermut Ataatsimiititaliaata 


27. januar 2009-mi ilisimatinneqarnerata kingorna suliap ineriartornera imatut 


ingerlasimavoq: 


 


Energikonsortiet-ip aamma Nukissiorfiit akornanni isumaqatigiissitsiniarneq: 


Energikonsortiet maalaarummik, isumaqatigiissitsiniarnermut atugassamik 


tunniussivoq. Energikonsortiet 219.399.281 koruuninik piumasaqarpoq. Tassalu 


taanna suliassap aallaqqaammut nalingata marloriaatigaa. Piumasaqaat imatut 


immikkoortiterneqarsinnaavoq: 


• Piumasaqaat pingaarneq 166.571.058 koruuninik aningaasartaqartoq. 


• Allaffissornermut tapiliussaq 16.597.106 koruuninik aningaasartaqartoq. 


• Erniat 36.231.117 koruuninik aningaasartaqartut. 


 


Piumasaqaatit taaneqartut saniatigut Energikonsortiet-ip aamma iluanaarutissanit 


annaasanut 5.475.000 koruuninik piumasaqarpoq. Energikonsortiet isumaqarpoq 


Sanatitsisup aallartitaata pisuussutigisaanik kinguaattoorneq pissutaalluni 


iluanaarutissaminik annaasaqarsimalluni. 


 


Energikonsortiet-ip oqaatigaa piumasaqaateqarnermini suliassaq pissutsit makku 


peqqutaallutik akisunerungaatsialersimasoq: 


• Sanatitsisup aallartitaata suleqatikkuminaannera. 


• Neqerooruteqartitsinermi najoqqutassat amigaateqarnerat. 


• Sanatitsisup aallartitaata uppernarsaasersuinissaq immikkoortiterinissarlu 


eqqarsaatigalugit piumasaqaatai nutaat. 


 


Nukissiornermut pisortaq Svend Hardenberg suliap ingerlanera pillugu 


ingerlaavartumik ilisimatinneqartassaaq. Akissutitut allakkiamut missingiuut 


isumaqatigiissitsiniarnikkut eqqartuussivimmut tunniunneqannginnerani Svend 


Hardenbergimut akuerisassanngorlugu saqqummiunneqassaaq. 


 


Nukissiorfiit eqqartuussissuserisuata isumaqatigiissitsiniarnikkut eqqartuussivik 


qinnuiginiarpaa, Nukissiorfiit akissutitut allakkiamik tunniussinissaanut 


piffissaliussaq 15. september 2009-mut aalajangeqqullugu. 


19. marts 2009 


 


Postboks 909 


3900 Nuuk 


Oq/tel +299 34 54 00 


Fax +299 32 54 10 


aan@gh.gl 


www.nanoq.gl/aan 

Napparutip 93-ip aamma napparutip 96-ip akornanni ledningi nakkartoq 


pillugu sillimmasiinissamut apeqqut: 


Nukissiorfiit eqqartuussissuserisuata immikkoortunut ukununnga tunngatillugu 


siunnersuinerata kingunerisaanik, suliffeqarfik Energikonsortiet peqatigalugu If 


Skadesforsikring pillugu unnerluussinissamut peqataanissaminik 


kissaateqanngilaq: 


  


• If Skadesforsikring-ip ingeniørfirmaet MASANTI A/S fasetrådinut 


naliliisussatut suliakkerpaa. MASANTI A/S-ip naliliinera malillugu fasetrådit 


sumiiffimmi anorip sakkortussuserisartagaanut qerinnartarneranullu 


naleqqiullutik kukkusumik angissusilerneqarsimapput..  


• If Skadesforsikring-imit oqaatigineqarpoq fasetrådit kukkusumik 


angissusilerneqarsimasut, taamaattumillu ajoqusikkat sillimmasiissummit 


matussuserneqarsinnaanngitsut. Tamanna tunngavigalugu 


Energikonsortiet If Skadesforsikring pillugu unnerluussummik 


tunniussaqarpoq. Suliaq taanna aamma allakkiami kingullermi, 27. januar 


2009-meersumi taaneqarpoq. Nukissiorfiit suli Energikonsortiet-ip If 


Skadesforsikring pillugu eqqartuussivimmut suliakkiissummut 


peqataassanerlutik utaqqimaarpaat. 


• Energikonsortiet-ip oqaatigaa, sanatitsisup malitassatut saqqummiussai 


malillugit suliaq suliarineqarsimavoq. Taamaattumik napparutip 93-ip 


aamma napparutip 96-ip akornanni atassuseeqqinnissamut 6.969.351 


koruunit sanatitsisumut piumasaqaatigai. Piumasaqaat taanna 


piumasaqaammut pingaarnermut ilaatinneqarpoq. 


 


Kisiannili Energikonsortiet-ip immikkoortuni matuma siuliani taaneqartuni If 


Skadesforsikring pillugu suliakkiissutini ingerlatiinnarniarpaa. 


 


 


Ikinngutinnersumik inuulluaqqusillunga 


 


 


Kim Kielsen 

NAMMINERSORNERULLUTIK OQARTUSSAT   GRØNLANDS HJEMMESTYRE 


Kalaallit Nunaanni Inatsisartut


Grønlands Landsting


 
Aningaasarnermut Naalakkersuisoq
-/ MAANI


 


2008-mi  nunatta  karsiata  naatsorsuutai  –  pineqartut  kukkunersiuinermit 
nalunaarusiaat 


Ukiumi  2008-mi  akileraarutitigut  isertitat  pillugit  isumasioqateqarnermi  apeqqu-
tissiat  ilallugit  ataatsimiititaliap nunatta karsiata  naatsorsuutaanut oqaaseqaataat 
ataaniittut  Naalakkersuisunit  allakkatigut  akissuteqarfiginissaat  Ataatsimiititaliap 
piumavaa. 


Naalakkersuisut Allattoqarfiat 
Naalakkersuisut konto pingaarnermi 10.01.10 aningaasaliissutit sooq tamakkerlugit 
atorneqarsimannginnersut ersarinnerusumik ilisimatitsissuteqarsinnaanerlutik? 


Akileraartarnermut aqutsisoqarfik 
Naalakkersuisunit ilisimatisissutigineqarsinnaanerluni konto pingaarnermi 241122-
mi  aningaasaliissutit  ukiut  tamaasa  nikerartarnersut  imaluunniit  ukioq mannaan-
narmut atuunnersut? 


Ilaqutatiinnermut Pisortaqarfik 
Inatsisitigut pituttugaasumik aningaasaliissutit malitseqartinneqarsimanersut kiisalu 
naatsorsuutineqartutut  atuinikinnerunissamik  paasissutissat  pillugit  qulakkeernis-
saannut  naammattumik  nakkutilliisimanersut  ataatsimiititaliamit  paaserusunne-
qarput? 


Peqqissutsimut Pisortaqarfik 
Naalakkersuisut naatsorsuutitigut nassuiaataanni Ataatsimiititaliamit maluginiarne-
qarpoq  Peqqinnissaqarfimmi  aningaasaqarnikkut  aqutsineq  kiisalu  aqutsisoqar-
nikkut  ajornartorsiuteqarneq  naammattumik  isiginiarneqarsimanngitsut.  Tamakku 
malussarniutit pillugit Naalakkersuisut suliniutinik sunik suliaqarsimanersut kiisalu 
tamakku  pissusissamisuunngitsut  maluginiarneqarsimasut  pillugit  iluarsiiniutinik 
sunik aallaartitaqarsimanersut Ataatsimiititaliamit paaserusunneqarpoq? 


Naalakkersuisunit qimarngutitsinermi aningaasartuutit qaffannissaat naatsorsuutigi-
neqarnerluni? 


Dato: 
23. oktober 2009
Sags.nr. 
01.32.03-00009
Inatsisartut 
Allattoqarfiat  / 
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.landstinget.gl

Nunatsinni nakorsaanertut atorfik 
Naatsorsuutitigut  nassuiaatini  erserpoq,  nakorsat  immikkut  ilinniagartut  ataanni 
inuiaqatigiinnermi  katsorsaanermut,  ilinniartitsisutut  atorfimmut  1,1  mio.  kr.-inik 
aningaasaliinerusoqarsimasoq kisiannili atorfik taanna inuttalerneqarsimanngimmat 
taamaattumik  aningaasaliissutit  atorneqarsimanngittut.  Ajornartorsiut  taanna  qa-
normita Naalakkersuisunit isigineqarpa kiisalu taamatut aningaasaliineruneq aam-
ma siunissami atuutsiinnarneqarniarnersoq eqqarsaasersuutigineqarluni? 


Kultureqarnermut Ilinniartitaanermut Ilisimatusarnermut Ilageeqarnermullu 
Naalakkersuisoqarfik 
Naatsorsuutitigut  nassuiaatini  erserpoq,  sulisoqarnikkut  suliassap naammassine-
qartup  malitsigisaanik  pilersaarutaanngitsumik  immikkut  ittumik  aningaasartuute-
qartoqarsimasoq. Aningaasartuutip taassuma annertussusaa pillugu Ataatsimiitita-
liaq ilisimatinneqarnissaminik kissaateqarpoq kiisalu atorfinitsitsinernut soraarsitsi-
nernullu allanut sanilliullugu allaassuteqarnersoq paaserusunneqarluni? 


Konto  pingarnermi  406013  oqaluffiit,  atuinerunermut  itinerusumik  nassuiaanne-
qarnissaq ataatsimiititaliamit kissaatigineqarpoq. 


Missingersuutini ilanngussani erserpoq, tapiissutit Nunatsinni immiussisarfiit NCB-
mut aningaaasartuutaasa matussusernissaanut tapiissuteqartoqarsimasoq.  Tass-
annga aamma erserpoq,  tapiissutit  nipilersortartut  ineriartornissaanut  siuariartor-
nissaanullu  annertungaatsiartumik  attuumassuteqartutut  isigineqarmata.  Taakku 
mianerisassat  marluk  imminnut  attuumassuteqarnersut  Ataatsimiititaliamit 
paaserusunneqarpoq. 


NCB-imut  akitsuutit  pillugit  Ataatsimiititaliaq  paasissutissanik  ersarinnerusunik 
kissaateqarpoq matumani suliffeqarfiit piumasaqaatinik piumasaqartarnersut pillu-
git  kiisalu aningaasaliissutinik eqqumiitsuliortut sinnerlugit pissarsisarnerat pillugu. 


Aalisarnermut Piniarnermut Nunalerinermullu Naalakkersuisoqarfik 
Ataatsimiititaliap maluginiarppaa konto pingaarnerit  amerlassusaat uuttuutigalugit 
immikkoortortaq  annikipallaartoq,  taamaattumillu  ataatsimiitialiap  paaserusuppa 
sooq  immikkoortortaqarfik  allanngortiterinermi  pitsanerusumik  aqutsisimanngin-
nersoq? 


Ingammik  eqqumiigineqarpoq  konto  pingaarnermi  500103-mi  aningaasaliissutit 
sooq konto pingaarnemut 510103-imut nuunniarneqarsimanersut naak aningaasa-
liissutit  taakku siusinnerusukkut Kukkernersiusinermit ataatsimiititaliamit immikkut 
ittumik equmaffiginiarneqarsimagaluartut.


Ataatsimiititaliaq ersarinnerusumik nassuiaasoqarnissaanik nalunaarusiortoqarnis-
saanillu kissaateqarpoq pisortaqarfiup suliassaanut tunngassutilimmik aqutsinikkut 
illersorneqarsinnaasumik avissaaruutitsisoqarsimanersoq pillugu. 


Inuussutissarsiutinut Suliffeqarnermut  Ilinniartitaanermullu Naalakkersuiso-
qarfik 
Ingerlatsinermi  aningaasartuutinik  konto  pingaaarnermi  620405-imut  tapiissutinik 
kukkusumik inissiisoqarsimaneratuut  pisoqaqqinnginnissaa anguniarlugu suliniutit 
suut Naalakkersuisuniit allartinneqarsimappat.

Konto pingaarnermi 620406-imi naatsorsorsuutitigut nassuiaatini erserpoq, 2008-
imi aningaasartuutitut 859.213,52 kr-it allanneqarsimasut kisiannili 2007-imi naat-
sorsuutinut konto-lerlugit eqqortumik inissinneqarsimasussaagaluarlutik taamaattu-
millu 2009-imi taamatut pisoqaqqinnissaa naatsorsuutigineqarpoq. Tamanna Naa-
lakkersuisunit pinngitsoortinneqarsinnaanerluni taamaalisoqartarneranullu aningaa-
saliissutaasartut eqqarsaatigineqarlutik? 


Konto  pingaarnerup  620506-ip  ataani  attartukkanut  qularnaveeqqusiussat 
qaffariarnissaat Naalakkersuisunit naatsorsuutigineqaluni? 


Konto pingaarnerup 620512-ip ataani naatsorsuutitigut nassuiaatini erserpoq tas-
sani  21,019 mio.  kr.-inik  atuinikinnerusoqarsimasoq kiisalu aningaasaliissutaasut 
tamarmiusut 58,1 %-ii taamaallaat atorneqarsimallutik 2008-ip aasaanerani misis-
sueqqaarnerit pilersaarutaasut tamarmik pisinnaasimannginnerat pissutaalluni.


Konto  pingaarnermi  tassani  aningaasaliissutit  immikkut  ittumik  aningaasaliissu-
taasut ulloq 14. maj 2008 tunniunneqarsimasut Ataatsimiititaliamit paasineqarpoq 
taamaattumillu  piffissap  tamatuma  nalaani  aasaanerani  suut  naammassineqar-
sinnaanersut eqqoriarneqarsinnaasariaqaraluarpoq. Immikkut ittumik aningaasalii-
nissamik qinnuteqarnermi inatsisartunut nassiunneqartunut aningaasaliissutissanik 
qinnuteqarnermi piviusorsiortumik missingersuusiortoqarnissaata qulakkeernissaa 
pillugu tamakkua eqqarsaasersuutigineqarsimannginnersut pillugit Ataatsimiititaliaq 
ititsiliinerusumik nassuiaasoqarnissanik kissaateqarpoq.


Konto pingarneq 623008 qanoq ingerlanneqarnersoq pillugu itisiliisoqarnissaanik 
Ataatsimiititaliaq kissaateqarpoq kiisalu  tassani  Naalakkersuisoqarfimmi nalingin-
naasumik  aqutsinermut  ilaatinneqarnersoq  apeqqutigineqarpoq  soorlu  aamma 
immikkoortoqarfimmut  tassunga  suliassat   pillugit  naatsorsuutitigut  nassuiaatini 
aamma eqqaneqannginnerat Ataatsimiititaliamit paasineqartoq. 


Attaveqarnermut Avatangiisinullu Naalakkersuisoqarfik 
Suliassaqarfimmi tassani naatsorsorsuutitigut nassuiaatinik paasissutissanik ator-
neqarsinnaasunik peqarpiannginnera ataatsimiititaliamit paasineqarpoq.


Suliassaqarfimmi tassani atuinikinneruneq naatsorsuutigineqartumiit suliaqartoqar-
pallaannginneranik  ilisimatitsissuserlugu tunngavilerneqarpoq soorlu  aammattaaq 
suliassaqarfinnik allannguinerit aningaasaliinngitsoornermut pissutaasimasut.


Suliassaqarfimmut tassunga naatsorsuutitigut  nassuiaatinik suliassaqarfimmi tas-
sani  suliassanut  atuinikiffiunerusunut  amerlasuunut  qanoq  kinguneqartitsisoqar-
simaneranik  paasissutissanik  ilalerlugit  Naalakkersuisut  nassiusseqqinnissaat 
Ataatsimiititaliamit piumasarineqapoq. Tamatuma kingunerisaanik ingerlatat anner-
tussusii  annikinnerusut  maannakkorpiaq  ingerlatat  annertussusiinut  aningaa-
saliissutit nalimmassarneqarnissat eqqarsaatigineqalersimanerluni?


Ataatsimiititaliaq immikkoortut makku pillugit aamma paasisaqarnerorusuppoq:
• Naalakkersuisut  qinnuigineqarput  Ilassutissatut  aningaasaliissutitut  siun-


nersuummut 2008-imi konto pingaarnermi 730106-imi Telestyrelsen, missi-

ngersuutinut ilanngussat, qanoq ilillutik konto pingaarnermi tassani 730106 
Teleadministration-itut  inissinneqarsimanersut


• Konto pingaarneq 750112 siornatigut 330112 – missingersuutini ilanngus-
sani  imaluunniit  naatsorsuutitigut  nassuiaatini  aningaasaliissutinik  kikkor-
piaat tigusisimanersut takuneqarsinnaangilaq. Kommunit, namminersorlutik 
suliffiutillit  imaluunniit  allat  olie-mik  mingutsitsinermi  akiuiniarnermi  ator-
tussanik  taperneqarnissamut  aningaasaliissutinik  tigusisimanersut  pillugit 
nassuiaasoqarnissaanik ataatsimiititaliaq piumasaqarpoq.


• Konto pinngaarneq 750205 pillugu sooq missingersuusiornermiit annikin-
nerusumik  attartorniartoqarsimanera  pillugu  ataatsimiititaliap  kissaatigaa 
ilisimatinneqarnissani.


• Sanaartornerup iluani ingammik inissiaqarnermi atuarfeqarnermilu kingua-
attoortoqarnera  Ataatsimiititaliamit  maluginiarneqarpoq  taamaammallu 
ataatsimiititaliamit paaserusunneqarpoq naatsorsuutigineqartutut atuilernis-
samut  piffissamut  qanoq  tamanna  kinguneqartitsiumaarnersoq.  Allatigut 
tamanna ajornartorsiortitsippat kinguaattoortoqarsinnaavoq.


Apeqqutit  siuliani  allassimasut  pillugit  kalaallisut  danskisullu  allakkiamik  kingu-
sinnerpaamik  ataatsinngornermi  2.  november  2009  tigusaqarnissartik  ataatsi-
miititaliap  kissaatigaa.  Atortut  elektroniskiusumik  uunga  nassiuteqquneqarput 
saam@inatsisartut.gl. 


Kukkunerisuinermut ataatsimiititaliaq sinnerlugu


Olga P. Berthelsen
ataatsimitialiap siulittaasua



mailto:saam@inatsisartut.gl

